
Pasiuna
Sini nga tuig, kita magatuon kada kwarter nahanungod sa Ang Ebanghelyo Suno kay Juan. 
Bangud sang kaugdang, ang awtor sang apat ka ebanghelyo wala nagpakilala, ukon naghatag 
sang bisan ano nga reperensiya sa iya kaugalingon bilang isa sa duha ka mga disipulo nga 
amo ang unang gintoton-an ni Jesus (Juan 1:37). Sa baylo, siya nagtuhoy sa “isa pa ka gin-
toton-an,” “ina nga gintoton-an,” “ang gintoton-an . . . nga hinigugma Niya,” “ang gintoton-an 
nga palangga ni Jesus,” “kag gintoton-an nga nakasaksi sining mga butang” (Juan 18:15; 19:26; 
21:20, 23, 24). Bangud ginsambit ang ngalan sang mga kilala nga gintoton-an samtang wala 
ginmitlang ang kay Juan, daw nagapahangop nga siya ang awtor sang ebanghelyo.

Suno sa Espiritu sang Tagna, ang awtor sang ikaapat nga ebanghelyo amo si Juan, “ang gin-
toton-an nga palangga ni Jesus.” Siya isa sa tatlo ka mga gintoton-an ang nakasaksi sa himaya 
ni Cristo ibabaw sa bukid sang pagbaylo ukon transpigurasyon kag sa Iya pag-antos didto 
sa hardin antes siya gindakop. Ang iya kabuhi isa ka matahum nga halimbawa kon paano 
ginpakita ang gahum sang Dios agud bag-uhon sing bug-os ang “anak sang daguob” pakadto 
sa pagkamahigugmaon kag isa ka tawo nga may madalum nga paghangop sa espirituwal nga 
mga butang.

“Si Juan nagpabilin kay Cristo subong nga ang puno sang ubas nagakapyot sa halangdon nga 
haligi.  Bangud sa Iya Agalon siya nagpabilin nga maisog didto sa krus sa hulot sang hukman-
an, kag sang nabalitaan nga si Cristo nabanhaw, siya naglakat sing dalidali pakadto sa lulubn-
gan, kag iya pa naunahan si Pedro sa kaabtik sini.

“Ang masaligon nga gugma kag hanuot nga debosyon sa kabuhi kag pamatasan nga ginpakita 
ni Juan may matahum nga leksion sa Cristohanon nga iglesia. Si Juan wala sang kaugalingon 
nga katahum sang pamatasan kaangay sang iya ginpakita sa ulihi. Ang iya pagkatawo depek-
toso. Indi lamang siya bugalon, dasudaso, kag ambiyoso sa kadungganan, apang maakigon, 
kag mabalos gid kon pasakitan. Siya kag ang iya utod ginbansagan ‘mga anak sang daguob.’ 
Ang malaw-ay nga pamatasan, handum sa pagtimalos, kag nagapanghukom nga espiritu, ang 
tanan yara sa pinalangga nga gintoton-an. Apang sa pihak sining tanan nakita sang langitnon 
nga Manunudlo ang kadasig, pagkasinsero, kag ang pagkamahigugmaon sang tagipsuon ni 
Juan. Ginsabdong ni Jesus ang iya pagkabugalon, pagkaambisyoso, kag gintilawan ang iya 
pagtuo. Apang Iya ginpakita ang ginahandum sang iya kalag—ang katahum sang pagkaba-
laan, ang makapabag-o nga gahum sang gugma.”—The Acts of the Apostles, pp. 539, 540.

Ang tanan nga nagadumala sadto nagasugid nga ang ebanghelyo ni Juan ang ginsulat sa Efeso 
sang mga A.D. 90 ukon mas temprano pa. Ang gintoton-an ginprito sa nagabukal nga mantika 
kag siya ginluwas sa kamatayon sa makatilingala nga paagi, kag sang ulihi siya ginpalayas sa 
isla sang Patmos (Bugna 1:9). Kag didto inya ginsulat ang Bugna. Ang pagpungko ni Nerva sa 
trono (A.D. 96) naghatag sa iya sing kahigayonan agud makabalik sa Efeso, kag diri siya ginpa-
tihan nga nag-istar tubtub sang iya kamatayon sa paghari ni Trajan (A.D. 98–117).

Kabay pa ang Espiritu ni Cristo amo ang magatuytoy sa aton pagtuon sa sini nga kwarter, 
kag tandogon ang aton mga tagipusuon agud magsabat sa Iya gugma!

Ang Kumperensia Heneral Departamento sang PangSabado nga Pagtulon-an

Sentro sang Ikaayong-lawas  
kag Edukasyon sa Paraguay

Ang Republika sang Paraguay isa ka kapatagan nga pungsod sa Bagatnan sang 
Amerika, diin ang dulunan amo ang Argentina, Bolivia, kag Brazil. Ang pupolasyon 
malapit 6.1 milyon ka pumuluyo,  96.1% sini mga Cristiano (88.3% Katolisismo kag 
7.8% iban nga pagtuluohan sang Cristiano); 2.6% wala sang relihiyon, kag ang nabilin 
nga mga relihiyon wala na makilal-an. Ang agrikultura amo ang nagapanguna sa 
pungsuranon nga ekonomiya—labi na gid ang soya—kag masubra 50 ka mga tuig 
ang nakaligad, ang Paraguay nagkultibar sang isa ka malapad nga industriya sang 
kuryente-sa-tubig.

Ang unang miembro sang SDA Reform Movement nag-abot diri halin sa Hungary sang 
1940 kag ang buhat padayon nag-uswag sang 1950 paagi sa ministeryo sang kolportor 
kag sang ulihi sa tuig 1970 sa medikal nga ministeryo. Sa kasamtangan may madasigon 
kita nga grupo sang maminatud-on nga mga miembro sa mayor nga siudad.

Sa madamo nga katuigan may ara kita sang Sentro sa Ikaayong lawas nga nagaser-
bisyo nahamtang sa kapital nga siudad sang Asunción, kag paagi sini kita nakapaam-
bit sang maayong balita sa madamo nga kalag kag nagtudlo sa ila sa husto nga 
pagkabuhi sa salin nga katawhan sang Dios. Upod sa bulig sang Dios kag sang aton 
eksperiensiado nga grupo sang propesyonal, kami nagalaum nga kita makapatindog 
liwat sang klinika—apang sa subong agud ini makapasangkad sang iya hilikuton sa 
kaumhan kag matuman ang langitnon nga mando: “ ‘Guwa kamo sa mga siudad. 
Magpatindog sang inyo mga sanitaryum, mga buluthuan, mga opisina nga malayo 
gikan sa sentro sang pupolasyon’ ”—Selected Messages, bk. 2, p. 357.

Upod sini nga handum, nakakuha kami sang isa ka lote sa rural nga duta sa depar-
tamento sang Paraguarí, malapit 66 km. (41 milya) halin sa sentro. May santuaryo na 
kami kag ilistaran nga propiedad, apang panugod pa lang ini. Ang amon katuyuan 
amo ang makapatindog sang sentro nga makaserbisyo sa ikaayong lawas, makapa-
tindog sang kaugalingon nga buluthuan sa iglesia, kag pasilidad agud magamit nga 
kalan-an kag manegosyohan tuhoy sini.

Kami nagapangabay sa inyo bulig amon mga kautoran sa bilog nga kalibutan agud 
matigayon ini nga handum. Ang inyo pag-ugyon maghatag sing bag-ong kadasig tub-
tub makompleto ini nga proyekto. Amon gintugyan ang tanan sa gahum kag bugay 
sang Dios kag nagasalig nga ang Ginoo magapakamaayo sa pagpaninguha sang 
amon kumunidad sa bilog nga kalibutan agud maghatag sing gahum sa pagpalapnag 
sang ebanghelyo diri sini nga bahin sang Iya kaumhan.

Inyo mga kautoran kag mga utod nga babayi gikan sa Paraguayan Field

SABADO, ENERO 4, 2025 LEKSION 1

Ang Ebanghelyo   
Suno kay Juan
SINAULO NGA TEKSTO: “Kag ang Pulong mangin unod, kag nagpuyo sa tunga 
naton, (nakita naton ang Iya himaya nga Iya sang bugtong nga Anak sang Amay) 
puno sang bugay kag kamatuoran” (Juan 1:14).

Ginapanugda nga Balasahon: Patriarchs and Prophets, pp. 44–51, 111–116.

“Gikan sa walay katubtuban si Cristo kaupod sa Amay, kag sang Iya ginkuha ang 
pagkatawhanon, Siya sa gihapon nahiusa sa Dios”—Selected Messages, bk. 1, p. 
228.

1. SI JESUS, ISA - KAUPOD SA AMAY Domingo, Disiembre 29 

a.   Ano ang ginhambal sa Pulong sang Dios nahanungod kay Jesus antes ang 
Iya pagkatawo? Juan 1:1, 2.

“Gikan sa ginsuguran ang Ginoong JesuCristo isa sa Amay; Siya ang ‘dagway 
sang Dios,’ ang laragway sang Iya pagkagamhanan kag pagkahalangdon, ‘ang 
Iya nagasilak nga himaya.’ Siya nagkari sa aton kalibutan agud ipahayag ini 
nga himaya. Sa nadulman-sa-sala nga kalibutan Siya nagkari agud ipakita ang 
kapawa sang paghigugma sang Dios—agud mangin ‘Ang Dios kaupod naton.’ 
”—The Desire of Ages, p. 19.
“Si Cristo, ang Pulong, ang bugtong Anak sang Dios, isa sa walay katapusan 
nga Amay—isa sa kinaugali, sa pamatasan, kag katuyuan—ang bugtong tinuga 
nga makaupod sa tanan nga hinun-anon kag mga katuyuan sang Dios.”—Patri-
archs and Prophets, p. 34.

b. Paano si Jesus gintamod sang Amay kag mga manugtonda? Salmo 45:6; 
Isaias 9:6; Hebreo 1:3, 6–8.

“Ang mga manugtonda kabulig sang Dios, nagabanaag sa kapawa gikan sa 
Iya presensiya kag may madasig nga pakpak sa pagtuman sa Iya kabubut-on. 
Apang ang Anak, ang hinaplas sang Dios, ang ‘laragway sang Iya persona,’ 
‘nagabanaag sang Iya himaya,’ ‘nga nagapadayon sang tanan nga butang 
paagi sa Iya pulong nga gamhanan,’ labing labaw sa ila tanan.”—Ibid.

2.  ANG PROSESO SANG PAGTUGA Lunes, Disiembre 30 

a.  Sin-o ang nagtuga sang tanan nga butang? Juan 1:3, 10; Colosas 1:15- 17; 
Hebreo 1:2.

“Si Cristo amo ang naghumlad sang mga langit, kag nagtukod sang mga pun-
dasyon sang duta. Ang Iya kamot ang nagbitay sang mga kalibutan sa kaha-
waan, kag nagpatahum sa mga kabulakan sang uma. ‘Sa Iya kusog ginpal-
ig-on ang mga kabukiran.’ ‘Iya ang dagay, kag ginhimo Niya ini’ Salmo 65:6; 
95:5. Iya ginpatahum ang bilog nga duta, kag ang hangin upod sang awit. Ang 
ibabaw sa tanan nga mga butang sa duta, sa hangin, kag sa kahawaan, Iya 
ginsulat ang mensahe sa gugma sang Amay.”—The Desire of Ages, p. 20.

b.  Ilaragway kon paano gintuga ang kalibutan kag ang uniberso.. Salmo 
33:6, 9; 104:1–6.

“Ang Dios naghambal, kag ang Iya pulong nagtuga sang tanan nga mga bu-
tang sa natural nga kalibutan. Ang pagtuga sang Dios isa lamang ka suluptan 
nga ginhanda agud Iya gilayon mahimo ang Iya kabubut-on”—The SDA Bible 
Commentary [E. G. White Comments], vol. 1, p. 1081.
“Sang ang duta naghalin gikan sa kamot sang Manunuga, ini tuman ka ma-
tahum. Ang kadaygan sang duta napalibotan sang lainlain nga mga bukid, 
bungyod, kag kapatagan, ginapatung-an sang matahum nga mga sapa kag 
linaw; apang ang mga bungyod kag kabukiran indi batsehon kag talaklar-
on, madamo sang tumalagsahon nga bakilid kag makatilingala nga bungyod, 
kaangay subong; ang matalom kag mahait nga ukbong sang batuhon nga 
duta ang natabunan sang lupa, kag bisan diin sila magatubo sing madabong. 
Wala sing mangil-ad nga katunggan ukon desyerto nga wala sing tanum. Ma-
tahum ang mga kahoy kag makawiwili ang mga bulak nga makita sa tagsa ka 
pagtulok. Ang mga kahoy masmataas kag tuman ka tayog sang sa aton maki-
ta subong. Ang hangin, matinlo, presko kag maayo sa panglawas. Ang bug-os 
nga talan-awon masmatahum pa sang sa labing ginapabugal nga palasyo. 
Ang langitnon nga manugtonda nagakalipay sa ila nasaksihan, kag nagaday-
aw sa makatilingala nga mga buhat sang Dios.”—Patriarchs and Prophets, p. 
44.
“Ang Biblia wala nagkilala sa malawig nga panahon kon sa diin ang duta 
amat-amat nabag-o halin sa kagamo. Sa tagsa ka sunodsunod nga adlaw sa 
pagpanuga, ang sagrado nga rekord nagsugid nga ini nagabug-os sang kagab-
ihon kag kaagahon, kaangay sang iban nga mga adlaw. Sa tagsa ka pagtakop 
sang adlaw ang resulta makita sa binuhatan sang Manunuga.”—Ibid., p. 112.

3.  ANG KAPAWA SANG UNIBERSO Martes, Disiembre 31 

a.  Sin-o ang ginhalinan sang tanan nga kabuhi kag kapawa—kag paano ini 
nakabulig sa aton? Juan 1:4-9; Buhat 17:28.

“Si [Cristo] ang nagsugid sa tanan nga ang pulong sang Dios napahayag sa tawo 
sa bug-os nga siglo. Sa Iya ang tanan nga katahum kag pagkahalangdon isa ka 
repleksyon nga makita sa kalag”—Education, p. 73.
“Si Cristo amo ang ‘Kapawa, nga nagaiwag sa tagsa ka tawo nga nagakari sa ka-
libutan.’ Juan 1:9. Samtang ang tawhanon nga tinuga nakaangkon sang kabuhi 
paagi kay Cristo, gani paagi man sa Iya ang tagsa ka kalag mabakabton sang 
silak sang langitnon nga kapawa.”—Ibid., p. 29.
“Ang gahum sang Dios amo sa gihapon ang nagauyat sang mga butang sa Iya 
pagtuga. Indi bangud kay ang mekanismo magapadayon sa paghulag sa iya 
kaugalingon nga kusog kon ini ginplastar na kaangay sang pulso nga nagapitik, 
kag nagapadayon sa pagginhawa. Ang tagsa ka pagginhawa, tagsa ka pagpitik 
sang tagipusuon, isa ka pamatuod sang Iya pag-amlig gani kita sa gihapon ang 
buhi kag makahulag sa aton pagkatawhanon. Gikan sa pinakadiutay nga insek-
to pakadto sa tawo, ang tanan nakasandig agud mabuhi sa adlaw-adlaw paagi 
sa Iya probidensiya. . . .
“Ang gahum nga nagapanghikot kag nagatipig sang tanan nga butang, indi ka-
subong sa ginapatihan sang mga tawo sa siyensiya, ang tanan daw isa ka kilala 
nga prinsipyo, kag nagapahulag nga kusog. Ang Dios isa ka espiritu; apang Siya 
isa ka persona, bangud ang tawo gintuga suno sa Iya laragway. Bilang isa ka 
persona, ang Dios nagpakita sang Iya Kaugalingon paagi sa Iya Anak.”—Ibid., 
p. 131.

b.  Ano ang ginsugid ni Jesus nahanungod sa Iya Kaugalingon? Juan 9:5; 8:12; 
3:19; 12:46.

“Sa mga pulong, ‘Ako ang kapawa sang kalibutan,’ gindeklara ni Jesus ang Iya 
Kaugalingon nga Mesias. Ang tigulang nga si Simeon. . . nagsugid sa Iya bilang 
‘isa ka kapawa nga bugana sa mga Gentil, kag ang himaya sa Imo katawohan 
nga Israel. Paagi kay propeta Isaias, nagdeklara ang Balaan nga Espiritu, ‘Ikaw 
nga Akon alagad, may dako pa Ako nga buluhaton nga ipabuhat sa imo, luwas 
sa pagpabalik mo sa mga Israelinhon nga Akon ginaprotektaran. Himuon Ko 
pa ikaw nga pareho sa suga nga magapasanag sa mga nasyon, agud nga paagi 
sa imo maangkon sang mga tawo sa bug-os kalibutan ang Akon kaluwasan.’ 
Isaias 49:6, R.V. Ini nga tagna ginhangop sa kabilogan nga ginpamulong sang 
Mesias, kag sang si Jesus nagsiling, ‘Ako ang kapawa sang kalibutan,’ ang ka-
tawhan indi mapaslawan sa pagkilala sang Iya pag-angkon nga Siya ang Gin-
saad.”—The Desire of Ages, p. 465.

4.  ANG DIOS KAPUPOD NATON Miyerkules, Enero 1 

a.  Ano ang pangalan ni Cristo nga gintagna ni Isaias? Isaias 7:14. San-o ini 
nga tagna natuman? Mateo 1:22, 23.

“Sugod sang si Jesus nagkari kag nagpuyo upod naton, aton nahangpan nga 
ang Dios nakahibalo sang aton mga pagtilaw, kag nagakaluoy sa aton mga ka-
lisod. Ang tagsa ka anak nga lalaki kag babayi ni Adan makahangop nga ang 
aton Manunuga abyan sang mga makasasala. Kay sa tagsa ka doktrina sang 
bugay, tagsa ka promisa sang kalipay, tagsa ka buhat sang paghigugma, tagsa 
ka langitnon nga pagpangganyat nga ginpakita sa kabuhi sang Manluluwas ib-
abaw sa duta, aton makita ‘Ang Dios kaupod naton.’ ”—The Desire of Ages, p. 24.

b.  Ano ang ginhimo ni Jesus agud lab-uton kita sa aton nahulog nga kahim-
tang? Juan 1:14; Filipos 2:5–8; Hebreo 2:14–18.

“Agud aton makilala ang Iya balaan nga pamatasan kag kabuhi, ginkuha ni 
Cristo ang aton pagkatawhanon kag nagpuyo upod naton. Ang Diosnon ginpa-
hayag dira sa pagkatawhanon; ang dimakita nga himaya aton masaksihan sa 
tawhanon nga pamayhon. Ang katawhan makatuon sa mga butang nga wala 
nahibaluan paagi sa pagpabutyag; ang mga langitnon nga butang ginapahayag 
paagi sa dutan-on; Ang Dios nahayag kasubong sang tawhanon nga pamay-
hon.”—Christ’s Object Lessons, p. 17.
“Ang Anak sang Dios ginahingabot sa tagsa ka tikang sa gahum sang kadulum. 
pagkatapos sang Iya bautiso Siya gindala sang Espiritu pakadto sa kaminga-
wan, kag magbatas sa mga pagsulay masulod sa kap-atan ka adlaw. . . . Kon 
wala Siya nakaambit sang aton pagkatawhanon, indi Siya kuntani pagtilawan 
kaangay sang ginhimo sa tawo. Kon Siya wala sing kahigayonan agud madala 
sa mga pagsulay, indi Siya mangin aton manugbulig. Isa ka solemne nga kama-
tuoran nga si Cristo nagkari agud makigbato sa inaway kasubong sang tawo, 
bangud sa aton kaayohan. Ang Iya pagsulay kag kadalag-an nagsugid sa aton 
pagkatawhanon nga kinahanglan aton kopyahon ang Ehemplo; ang tawo kina-
hanglan makaambit sa diosnon nga pamatasan.”—The SDA Bible Commentary 
[E. G. White Comments], vol. 5, p. 1082.
“Agud tabonan ang Iya himaya kasubong sang isa ka anak sa nalaglag nga kali-
watan, ini ang labing mapait nga disiplina nga sarang maaguman sang Prinsipe 
sang kabuhi sa Kaugalingon. Gani Iya gintakus ang Iya kusog upod kay Satanas. 
Siya nga gintagbong gikan sa langit desperado nakigbato agud dumalahan ang 
Isa nga amo ang iya ginakahisaan sa itaas nga hulot. Ano nga inaway ini! Wala 
sang takus nga lengguahe ang sarang makalaragway sini. Apang sa malapit 
nga palaabuton ini ang mahangpan niyadtong nakadaug paagi sa dugo sang 
Cordero kag sa pulong sang ila pamatuod.”—Ibid., pp. 1081, 1082.

5.  ANG KATUYUAN SANG PAGPAKATAWO Huwebes, Enero 2 

a.  Ano ang ginhimo ni Jesus para sa katawhan? Juan 3:16, 17; 1:12; Lucas 
19:10.

“Si Cristo gintamod kasubong sa aton, agud kita pagatamdon kasubong sa 
Iya. Ginpakamalaut Siya sa aton mga sala, bisan wala Siya naghimo sini, 
agud pakamatarungon kita paagi sa Iya pagkamatarung, nga wala kita sing 
may ginhimo. Iya gin-antus ang kamatayon nga kuntani para sa aton, agud 
aton mabaton ang Iya kabuhi. ‘Sa Iya mga labud ginaayo kita.’ ”—The Desire 
of Ages, p. 25.

b.  Paano kita ginpasag-uli paagi sa sakripisyo ni Cristo? Galacia 4:5–7; He-
breo 2:10.

“Si Cristo nagsakripisyo sing bug-os kag kompleto, isa ka sakripisyo nga 
takus makaluwas sa tagsa ka anak nga lalaki kag babayi ni Adan nga ma-
hinulsulon bangud sang iya paglapas sa kasuguan sang Dios, kag magtuo 
sa aton Ginoong JesuCristo. . . . Si Cristo ang Kapitan sang aton kaluwasan, 
paagi sa pag-antus kag pagsakripisyo Iya ginhatag ang pagsulundan sa tan-
an Niya nga tumuluo nga ang pagbantay kag pagpangamuyo, kag dalayon 
nga pagtinguha, ang ginakinahanglan sa ila bahin agud ila mapakita ang 
Iya paghigugma sa nahulog nga kaliwatan.”—Testimonies for the Church, 
vol. 2, p. 664.
“Ang Dios nahigugma sa Iya matinumanon nga anak. Siya nag-aman sang 
ginharian, indi para sa di-maminatud-on, apang sa Iya kaanakan nga napa-
matud-an kag natilawan sa kalibutan nga nadagtaan kag nahigkuan sang 
sala. Bilang matinumanon nga kaanakan, kita may relasyon sa Dios. ‘Kon 
anak,’ siling Niya, ‘manunubli’ sa walay katapusan nga palanublion. . . .Si 
Cristo kag ang Iya katawhan isa lang.”—The SDA Bible Commentary [E. G. 
White Comments], vol. 6, p. 1077.

REPASO SANG PERSONAL NGA MGA PAMANGKOT Biyernes, Enero 3 

1.  Ano ang kinaugali nga yara kay Jesus kutob sa walay katubtuban?
2.  Sin-o ang naghumlad sang mga langit kag nagtukod sa mga pun-

dasyon sang duta?
3.  Kay sin-o naghalin ang tanan nga kapawa?
4.  Ano ang gintawag kay Jesus sa Isaias 7:14?
5.  Nangin ano si Jesus sa Iya pag-angkon sa aton pagkatawhanon?

SABADO, ENERO 11, 2025  LEKSION 2

Ang Kordero sang Dios
SINAULO NGA TEKSTO: “Ginpigos Siya, kag ginsakit Siya, apang wala Siya 
magtikab sang Iya baba: subong sang cordero nga ginadul-ong sa ihawan, 
kag subong sang oveja nga apa sa atubangan sang iya manug-alot, sa amo 
wala Siya magtikab sang Iya baba” (Isaias 53:7).

Ginapanugda nga Balasahon: The Desire of Ages, pp. 132–143.

“Ipatulok sa mahinulsulon nga makasasala ang iya mata sa ‘Cordero sang 
Dios, nga nagakuha sang sala sa kalibutan.’ ”—The Faith I Live By, p. 107.

1.  ANG PAMATUOD NI JUAN BAUSTISTA 
 

 Domingo, Enero 5 

a.  Ano ang ginsugid ni Juan Bautista tuhoy kay Jesus? Juan 1:15-18.

b.  Paano ginpakilala ni Juan ang kaugalingon sa relihioso nga mga lider? 
Juan 1:19-23. Ano ang tagna nga iya gintuman—kag paano naton ini 
mahangpan? Isaias 40:3-5.

“Sa tagsa ka tion sa kasaysayan sang kalibutan ang Dios may ahensiya agud 
ipadayon ang Iya buluhaton, nga kinahanglan matuman suno sa Iya paagi. 
Si Juan Bautista may pinasahi nga hilikuton, nga sa diin siya nabun-ag kag 
siya gintangduan—sa pag-aman sa dalanon sang Ginoo. . . . 
“[Ang Iya ministeryo sa kamingawan] isa sa pinakatumalagsahon, literal 
nga katumanan sang tagna.”—The Southern Watchman, March 21, 1905.
“Ang Ginoo naghatag kay [Juan Bautista] sang iya mensahe. Nagkadto bala 
siya sa mga pari kag manugdumala kag mamangkot kon ano nga mensahe 
ang iya ipalapnag? —Wala, ginpalayo siya sang Dios gikan sa ila agud indi 
maimpluwensiyahan sang ila espiritu kag panudlo. Siya ang tingog nga 
nagasinggit sa kamingawan, [Isaias 40:3–5 ginkutlo]. Ini mismo ang men-
sahe nga kinahanglan ihatag sa katawhan; kita malapit na sa katapusan 
nga tion, kag ang mensahe amo ang, Hawani ninyo ang dalanon sang Hari; 
pamuluta ang mga bato, bayawa ang hayahay tungod sa mga katawohan. 
Ang katawhan kinahanglan pukawon. Indi na tion subong ang pagsinggit 
sang paghidait kag kalig-onan.”—Selected Messages, bk. 1, p. 410.

2.  ISA KA MISYON SANG PAGSAKRIPISYO   Lunes, Enero 6 

a.  Sang nagpalapit si Jesus kay Juan agud magpabautiso, paano siya ginkilala 
ni Juan kag ginpamatud-an ang Iya misyon sa publiko? Juan 1:29, 34. Ano 
nga tagna ang natuman? Isaias 53:4-7.

“Si Cristo amo ang Manunubos sang tawo sa ginsuguran sang kalibutan tubtub 
karon. Antes Niya ginsuksokan ang Pagkadiosnon sang pagkatawhanon kag 
nagkari sa aton kalibutan, ang mensahe sang ebanghelyo ang ginhatag kay 
Adan, Set, Metusela, kag Noe. Si Abraham sa Canaan kag si Lot sa Sodoma ang 
nagdala sang mensahe, kag sa tagsa ka henerasyon ginabantala sang mami-
natud-on nga mga mensahero ang Pag-abot sang Dios. Ang mga ritwal sang 
Judio ginpasad ni Cristo sa Iya Kaugalingon. Siya ang pundasyon sang ila siste-
ma kag mga halad-sakripisyo, ang dakong antitipo sang ila relihiyoso nga ser-
bisyo. Ang dugo nga gin-ula samtang nagahalad sang sakripisyo nagatudlo sa 
pag-antus sang Cordero sang Dios. Ang tanan nga tipikal nga mga paghalad ang 
natuman sa Iya.”—Christ’s Object Lessons, p. 126.

b.  Paano ni Juan ginpakilala si Jesus sa iya mga gintoton-an? Juan 1:35, 36. 
Paano sila natandog sang iya mga pulong—kag ano ang masunod nga 
natabo sa iya kaugalingon nga kabuhi? Juan 1:37.

“Sa masunod nga adlaw [matapos ginbautisohan si Cristo], samtang nagatin-
dog ang duha ka gintoton-an sa malapit, liwat nakita ni Juan si Jesus kaupod 
sang mga tawo. Kag liwat ang guya sang propeta nagbanaag sa himaya sang 
Dios, samtang siya nagsinggit, ‘Yari karon ang Cordero sang Dios!’ Ang pulong 
naghatag sang kalipay sa tagipusuon sang mga gintoton-an. Wala gid nila sa ka-
bug-usan nahangpan ato. Ano ang buot ipahangop sa pangalan nga ginhatag ni 
Juan sa Iya—‘ang Cordero sang Dios’? Wala ini ginpaathag ni Juan. Ginbayaan 
nila si Juan, kag ginpangita si Jesus.”—The Desire of Ages, p. 138.
“Ginpabalo ni Juan ang mga gintoton-an nga si Jesus amo ang ginsaad nga Me-
sias, ang Manluluwas sang kalibutan. Samtang nagatakop na ang iya buluha-
ton, iya gintudlu-an ang mga gintoton-an sa pagtulok kay Jesus, kag sundon 
Siya bilang Dakung Manunudlo. Ang kabuhi ni Juan puno sang kasubo kag 
pagdumili-sa-kaugalingon. Iya ginpasanyog ang unang pagkari ni Cristo, apang 
wala nakasaksi sa Iya mga milagro, kag makakita ang Iya gahum. Sa dirang si 
Jesus magatindog bilang isa ka Manunudlo, nahibaluan ni Juan nga siya ma-
matay. Ang iya tingog talagsa nalang mabatian, luwas sa kamingawan. Masubo 
ang iya kabuhi. Wala siya nagdangop sa pamilya sang iya Amay, agud magkali-
pay sa ila sosiedad, apang nagbiya sa ila agud iya matuman ang iya misyon.”—
Early Writings, p. 154.

3.  ANG UNANG GINTOTON-AN NI JESUS   Martes, Enero 7

a.  Sin-o ang unang mga gintoton-an ni Jesus? Mateo 4:18, 21. Ano ang naka-
paganyat sa ila kay Cristo kag ano kalawig ang ila una nga pagsugata sa 
Iya? Juan 1:38, 39.

“Isa sa duha [ang nagsunod kay Jesus] amo si Andres, ang utod ni Simon; ang 
isa amo si Juan ang ebanghelista. Sila ang una nga mga gintoton-an ni Cristo. 
Natandog sa di-mapunggan nga balatyagon, sila nagsunod kay Jesus—gusto 
makasugilanon Siya, apang natingala kag naghipos, nadula sa subra nga pang-
hunahuna, ‘Siya bala ang Mesias?’ 
“Nahibaluan ni Jesus nga ginasundan Siya sang mga gintoton-an. Sila ang un-
ang mga bunga sang Iya ministeryo, kay nalipay ang tagipusuon sang langit-
non nga Manunudlo bangud nagsabat ining mga kalag sa Iya bugay. Apang Siya 
nagliso, kag namangkot lang, ‘Ano bala ang ginapangita niyo?’ Siya naghatag sa 
ila sing kahilwayan kon sila magtalikod ukon maghambal sang ila katuyuan.
“Isa lamang ang ila gusto mahibaluan. Isa lamang ang ila nahunahunaan. Sila 
nagsiling ‘Rabbi, . . . diin Ka bala magadayon?’ Sa malip-ot nga pagpangusisa sa 
dalanon indi nila mabaton ang sabat nga ila ginalauman. Luyag nila makau-
pod nga isahanon si Jesus, magpungko sa Iya tiilan, kag mamati sang Iya mga 
pulong. . . .
“Kon si Juan kag Andres kaangay pa sa mga pari kag manugdumala nga may 
dimatinuohon nga espiritu, sila indi masapwan bilang manugtuon sa tiilan ni 
Jesus. Sila magkadto sa Iya bilang mga kritiko, agud hukman ang Iya mga pu-
long. Madamo ang nagsarado sang ila puertahan sa labing malahalon nga mga 
oportunidad. Apang inidi amo sini ang unang mga gintoton-an. Sila nagsabat 
sa panawagan sang Balaan nga Espiritu sa pagpangwali ni Juan Bautista. Kag 
subong ila nakilala ang tingog sang langitnon nga Manunudlo. Para sa ila ang 
mga pulong ni Jesus puno sang kamatuoran kag katahum kag nagapabakod sa 
ila. Ang balaan nga kasanagan nagklaro sa panudlo sang Kasulatan sa Daan 
nga Katipan. Ang madamo nga tema sang kamatuoran nahangpan sa bag-o nga 
kamatuoran”—The Desire of Ages, pp. 138, 139.

b.  Ano ang gilayon ang ginhimo sang unang mga gintoton-an matapos nila 
nakaupod si Jesus? Juan 1:41, 42.

“Si Andres nagtinguha nga ipaambit ang kalipay nga iya nabatyagan sa iya 
tagipusuon. Naglakat agud pangitaon ang iya utod nga si Simon, kag ginsu-
giran siya, ‘Nakita namon ang Mesias.’ Si Simon wala na nagpalantang. Iya 
man nabatian ang wali ni Juan Bautista, kag siya dalidali nagkadto sa Manlu-
luwas.”—Ibid., p. 139.

4.  GINADULA ANG PREDYUDIS   Miyerkules, Enero 8

a.  Ilaragway ano ang natabo sang gin-imbitar ni Jesus ang iban nga gin-
toton-an nga nagsunod sa Iya. Juan 1:43-45.

“Gintuman ni Felipe ang mando, kag siya man nangin manugpangabudlay ni 
Cristo. Gintawag ni Felipe si Natanael.”—The Desire of Ages, p. 139.

b.  Ano ang aton matun-an sa pamaagi ni Cristo paano gindaug ang pagpang-
duhaduha ni Natanael? Juan 1:46-49.

“Sang gintulok ni Natanael si Jesus, siya nasubuan. Ayhan ini nga tawo, naki-
taan sang tanda sa pagpangabudlay kag kaimulon, mangin Mesias? Apang si 
Natanael indi makasikway kay Jesus, bangud mabaskog ang kumbiksiyon sang 
iya tagipusuon sa mensahe ni Juan. 
“Sa tion nga siya gintawag ni Filepe, si Natanael nagpahigad sa idalum sang ka-
hoy agud mamalandong sa tagna nga ginsugid ni Juan nahanugnod sa Mesias. 
Siya nangamuyo nga kon ang ginsugid ni Juan siya gid man ang Manluluwas, 
kabay pa ipakilala sa iya, kag ang Balaan nga Espiritu nanghikot sa Iya kag nag-
pasalig nga ang Dios magaabot sa Iya katawhan kag magbangon sing sungay 
sang kaluwasan sa ila. . . .
“ ‘Si Jesus nagsabat kag nagsiling sa iya, sa wala pa si Felipe magtawag sa imo, 
sang ikaw yadto sa idalum sang higuera, nakita Ko ikaw.’ 
“Tama na ini. Ang langitnon nga Espiritu nagpamatuod kay Natanael sa iya 
hanuot nga pangamuyo idalum sa kahoy sang higuera kag subong nagpaki-
ghambal sa iya sa pulong ni Jesus. Bisan pa nagapangduhaduha, kag daw may 
pagkapredyudis, si Natanael nagpalapit kay Cristo upod ang maminatud-on 
nga tinguha para sa kamatuoran, kag subong natuman ang iya ginhandum. 
Ang iya pagtuo mas dako pa sang sa nagdala sa iya kay Jesus. Siya nagsabat kag 
nagsiling, ‘Rabbi, Ikaw ang Anak sang Dios; Ikaw ang Hari sang Israel.’ 
“Kon nagsalig pa si Natanael agud tuytoyan sang mga manunudlo, wala kuntani 
niya masapwan si Jesus. Pinaagi sa pagpamatuod kag pagpangusisa sa kaugalin-
gon siya nangin isa ka gintoton-an. Amo man ini ang nagkalatabo sa kadam-an 
karon ngaa ang mga predyudis wala nakabalo sa maayo. Daw ano ka lain ang 
mangin resulta kon sila ‘magkari kag magtan-aw’! 
“Samtang sila magsalig agud giyahan sang tawhanon nga awtoridad, walay 
iban nga makalab-ot sa makaluwas nga kaalam sa kamatuoran. Kaangay ni 
Natanael, kinahanglan naton tun-an ang pulong sang Dios para sa aton kau-
galingon, kag mangamuyo sa kasanagan sang Balaan nga Espiritu. Siya nga 
nakakita kay Natanael idalum sa kahoy nga higuera makakita man sa aton sa 
likom nga hulot diin kita nangamuyo. Ang mga manugtonda sa kasanag sang 
kalibutan ang malapit niyadtong mapainubuson nagapangayo sang langitnon 
nga pagtuytoy.”—Ibid., pp. 139–141.

5.  ANG BUKAS NGA LANGIT   Huwebes, Enero 9 

a.  Ano ang ginsaad ni Cristo kay Natanael—kag ngaa? Juan 1:50, 51.

“[Juan 1:50, 51 ginkutlo.] Diri ginsugid ni Jesus, sa pangpang sang Jordan 
ang mga langit nabuksan, kag ang Espiritu nagpanaug subong sang salam-
pati sa Akon. Ato nga talan-awon isa ka tanda nga Ako ang Anak sang Dios. 
Kon kamo magpati sa Akon, ang inyo pagtuo mangin malig-on. Inyo makita 
nga ang mga langit nabuksan, kag indi na pagsaradohan. Akon ini ginbuk-
san para sa inyo. Ang mga manugtonda sang Dios nagapasaka, nagadala sa 
mga pangamuyo sang nagakinahanglan kag nagakalisod pakadto sa Amay 
sang langit, kag magapanaug, agud magdala sang pagpakamaayo kag 
paglaum, kadasig, bulig, kag kabuhi, sa mga kaanakan sang katawhan.”—
The Desire of Ages, pp. 142, 143.

b.  Ano ang matabo kon aton batunon si Cristo? Juan 4:14; Bugna 22:17.

“Kon ginbaton ang kamatuoran kag ini ginahigugma, ini iya mapakita paa-
gi sa tono sang iya hinambalan. Iya ipabalo kon ano ang iya nabatian, naki-
ta, kag ipaambit ang pulong sang kabuhi, agud ang iban iya makaupod dira 
sa kaalam ni Cristo. Ang iya pamatuod, gikan sa mga bibig nga gintandog 
sang buhi nga baga gikan sa altar, isa ka kamatuoran sa tagipusuon nga 
nagabaton, kag magtuga sang pagkabalaan sa pamatasan. . . .
“Ang Dios sarang makaluwas sa makasasala bisan wala ang aton bu-
lig; apang agud magauswag ang aton pamatasan kaangay kay Cristo, 
kinahanglan kita makaambit sa Iya buluhaton. Agud makasulod sa Iya 
kalipay—kalipay nga makita ang mga kalag nga naluwas paagi sa Iya 
sakripisyo—kinahanglan kita mag-upod sa Iya pagpangabudlay para sa ila 
katubsanan.”—Ibid., p. 142.

REPASO SANG PERSONAL NGA MGA PAMANGKOT  Biyernes, Enero 10 

1.  Ngaa si Juan Bautista ginpakadto sa kamingawan?
2.  Paano naton maaplay ang panggawi ni Juan Bautista sa aton kabuhi?
3.  Ano ang aton matun-an gikan kay Juan kag Andres sang ila nakita si 

Jesus?
4.  Paano kita madasig sa temprano nga pagpamatbat ni Natanael?
5.  Ano ang nagapakita kon bala ang akon pagtuo kay Cristo matuodtuod 

ukon indi?

SABADO, ENERO 18, 2025  LEKSION 3

Ang Kasal sa Cana
SINAULO NGA TEKSTO: “Ang bisan ano nga isiling Niya sa inyo, buhata ninyo” 
(Juan 2:5, ulihing bahin).

Ginapanugda nga Balasahon: The Desire of Ages, pp. 144–153;
   Messages to Young People, pp. 403–418.

“Gin-umpisahan ni Jesus ang buhat sang repormasyon paagi sa pagsimpatiya 
sa katawhan.”—The Desire of Ages, p. 150.

1.  ANG UMPISA SANG MINISTERYO NI CRISTO   Domingo, Enero 12 

a.  Sa diin gin-umpisahan ni Jesus ang Iya ministeryo sa duta? Juan 2:1, 2.

“Si Jesus wala nag-umpisa sang Iya ministeryo paagi sa dalagkong buhat 
atubangan sang Sanhedrin sa Jerusalem. Sa isa ka sinalusalo sa diutay nga 
baryo sang Galilea ang Iya gahum ginpahayag agud maghatag sing kalipay sa 
isa ka punsion sang kasal. Diri Iya ginpakita ang Iya simpatiya sa katawhan, 
kag ang Iya handum agud mag-alagad para sa ila kalipay. Sa kamingawan sang 
pagsulay Iya gin-inom ang kopa sang kailo. Siya nagkari agud ipaambit ang 
kopa sang pagpakamaayo, kag Iya ginpanalanginan ang balaan nga relasyon 
sa tawhanon nga kabuhi.”—The Desire of Ages, p. 144.

b.  Ano ang natabo sa wala pa natapos ang punsyon sang kasal? Juan 2:3.

“[Si Maria] naghandum kay [Jesus] nga mapamatud-an sa panong nga Siya 
amo gid ang Ginpasidunggan sang Dios. Siya nagalaum nga makakita sing ka-
higayonan agud Siya maghimo sang milagro sa ila atubangan.
“Isa ka kustombre sa panahon sang kasal nga ini ginaselebrar sang pila ka ad-
law. Sa sini nga okasyon, antes matapos ang piesta ila natalupangdan nga wala 
na sing alak. Ini nagtuga sang dakong kabalaka kag pagkatublag. Wala nila 
nabatasan ang indi magpainom sing alak sa tion sang mga sinalusalo, kon wala 
ini nagapakilala lamang sang kakulangan sa pagkamaabiabihon.”—Ibid., pp. 
145, 146.

2.  SI CIRSTO KAG IYA ILOY   Lunes, Enero 13 

a.  Ano ang ginhambal sang iloy ni Jesus, kag ano ang Iya sabat? Juan 2:3, 4.

“[Juan 2:4 ginkutlo.] Ini nga sabat, isa ka nahinalian nga sabat kag para sa 
aton, wala sang respeto ukon pagtahod. Ang sahi sang pagtawag sang Man-
luluwas sa Iya iloy isa ka kustombre base sa Oriental nga pamatasan. Ang 
tagsa ka giho ni Cristo sa iya dutan-on nga ministeryo ang suno gid sa kasu-
guan nga Iya ginhatag, ‘Tahora ang imo amay kag ang imo iloy.’ Exodo 20:12. 
Ibabaw sa krus, sa Iya katapusan nga kaluoy sa Iya iloy, si Jesus sa gihapon 
nagtawag sa iya kasubong sini, samtang Iya ginatugyan ang pag-atipan sa 
Iya labing palangga nga gintoton-an. Sa sinalusalo sang kasal kag ibabaw sa 
krus, ang gugma makita sa hinambalan kag panulokan kag kon paano gin-
hambal ang Iya mga pulong.”—The Desire of Ages, p. 146.

b.  Ano ang ginhambal sang iloy ni Cristo sa mga suluguon—kag paano na-
ton ini nga mga pulong maaplay subong? Juan 2:5.

“Ang mga sumulunod ni [Cristo] mas mangin mabaskog kag gamhanan ang 
ila pagbantala sang kamatuoran samtang sila nagapalapit sa kahimpitan sa 
pagtuo kag paghigugma sa ila mga kautoran. Ang Dios nagpadala sang lan-
gitnon nga bulig sa tagsa ka panginahanglan nga indi masarangan sang aton 
pagkatawhanon. Iya ginhatag ang Balaan nga Espiritu sa tagsa ka kalisod, 
agud maghatag sa aton sing kadasig kag paglaum kag kasigurohan, agud ma-
sanagan ang aton mga panghunahuna kag maputli ang aton tagipusuon. Iya 
ginapahangop nga bastante ang pasilidad nga ginhatag agud matigayon ang 
Iya plano. Ako nagmando sa inyo, pangayo sing laygay gikan sa Dios. Pangi-
taa Siya sa bug-os mo nga tagipusuon, kag ‘ang bisan ano nga isiling Niya sa 
inyo, buhata ninyo.’ Juan 2:5.”—Testimonies for the Church, vol. 6, pp. 414, 
415.

c.  Ano ang ginsugo ni Jesus sa mga suluguon nga buhaton sa sini nga 
kasal? Juan 2:6–8.

“Sa kilid sang puertahan may anum ka tadyaw nga bato, kag ginmandoan 
sila ni Jesus nga butaon ini sang tubig. Kag ila ginhimo. Kag sang ginakina-
hanglan na ang alak agud gamiton, Siya nagsiling, ‘Sandoka ninyo karon, 
kag dalha ini sa manugtatap sang sinalusalo.’ Sa baylo nga ginpuno ini sang 
tubig, didto nagailig ang alak.”—The Desire of Ages, p. 148.

3.  ANG ALAK NI CRISTO   Martes, Enero 14 

a.  Sang ginserbe ang alak, ano ang ginhambal sang gobernor? Juan 2:9, 10.

“Wala sing may nakamutik bisan ang manugtatap sang sinalusalo ukon ang 
mga bisita nga naubusan na sang alak. Sa pagtilaw sa alak nga gindala sang 
sulugoon, ang manugtatap nagsugid nga masmanamit pa gid ini sang sa iya 
una natilawan, kag tuman ka pinasahi sang sa ginserbe sa pag-umpisa sang 
piesta.”—The Desire of Ages, p. 148.

b.  Ano nga sahi sang alak ang ginhatag ni Cristo? Isaias 65:8.

“Ang alak nga ginhatag ni Jesus sa sinasusalo, kag ang Iya ginhatag sa mga gin-
toton-an bilang isa ka simbolo sang Iya kaugalingon nga dugo, amo ang puro nga 
duga sang ubas. Ini ang ginatumod ni propeta Isaias sang siya nagsiling bag-ong 
alak nga makita sa ‘pinungpong,’ kag naghambal, ‘Dili ini paglaglaga; kay may 
yara nga pagpakamaayo sa iya.’ Isaias 65:8 . . . .
“Ang alak nga wala ginpadalisay nga Iya ginhatag sa sinalusalo sang kasal isa 
ka sustansiyado kag manamit inumon. Ini may manamit nga sabor kag maka-
papagros.”—Ibid., p. 149.

c.  Ano ang ginhambal sang Kasulatan nahanungod sa gindalisay nga alak? 
Hulubaton 20:1; 23:29–35.

“Si Cristo amo ang naghatag sang paandam sa Israel sa Daan nga Katipan, ‘Ang 
alak manug-uligyat, ang ilimnon nga masingkal amo ang manugpagahod: kag 
ang bisan sin-o nga nagasayup sa sini indi maalam.’ Hulubaton 20:1. Kag wala 
niya ginapainom ang kaugalingon sini. Ginasulay ni Satanas ang tawo sa pag-
patuyang nga magpadulom sang pangatarungan kag nagapaluya sa espirituha-
non nga paghangop, apang gintudluan kita ni Cristo sa pagpaidalum sang aton 
naandan nga kinaugali. Ang Iya bilog nga kabuhi isa ka ehemplo sang pagdin-
got-sa-kaugalingon. Agud gub-on ang gahum sang gana, Siya nag-antus bangud 
sa aton sang pinakamapait nga pagtilaw nga sarang maantus sang tawo. Si Cris-
to amo ang nagsugo nga si Juan Bautista indi mag-inom sang alak ukon maisog 
nga ilimnon. Siya man sa gihapon ang nagtudlo sang kasubong nga pagdumili 
sa asawa ni Manoa. Kag nagpakamalaut Siya sa tawo nga magabutang sang 
botelya sa mga bibig sang iya isigkatawo. Si Cristo wala nagsupak sa Iya kau-
galingon nga panudlo.”—Ibid.

4.  ANG HALIMBAWA NI CRISTO SA SOSYAL NGA MGA PAGTILILIPON  Miyerkules, Enero 15 

a.  Ano nga katuyuan ang natuman bangud sa presensiya ni Cristo kag sa Iya 
milagro sa punsiyon sang kasal, bisan sa aton subong? Juan 2:11.

“Nahibaluan ni Cristo ang tanan; Iya nakita ang ang mga tinuig pakadto sa 
aton kaugalingon nga panahon, kag nahibaluan kon ano ang mangin kahim-
tang sang sosiedad sa pagtakop sa kasaysayan sang kalibutan. Iya nakita ang 
linibolibo ka nagkalamatay bangud sa paggamit sang alak kag maisog nga ilim-
non. Ang kalibutan amat-amat nangin pareho sa amo man nga kahimtangan 
subong sang mga adlaw antes sang anaw. Apang ang langit nagbayaw sing isa 
ka tanda sang katalagman, agud ang tawo makabaton sing paandam, kag mag-
kooperar sa Dios paano tipigan ang ila kaugalingon. Siya naghatag sa aton sang 
mga halimbawa sa bug-os nga paglikaw, kag naghatag sing instruksiyon, nga 
kon imo sundon, magatuga sang kabaskog, kalantip, kag pagka-ekselente sang 
aton mga kabataan.”—The Signs of the Times, April 16, 1896.

b.  Ilaragway ang makapalipay nga sahi sang panimuot nga ginpakita ni Cris-
to sa bug-os Niya nga ministeryo. Mateo 11:29.

“Gin-umpisahan ni Jesus ang buhat sang repormasyon paagi sa pagsimpatiya 
sa katawhan. Samtang Iya ginpakita ang dakung pagtahod sa kasuguan sang 
Dios, Iya ginsabdong ang pakitakita nga pagkadiosnon sang mga Fariseo, kag 
gintinguhaan nga hilwayon ang katawhan gikan sa walay pulos nga mga pag-
sulundan nga ginapatuman sa ila. Iya gintinguha nga dulaon ang balabag nga 
nagaupang sa lainlain nga sahi sang sosiedad, agud Iya sila tingbon bilang mga 
anak sa isa ka pamilya. Ang Iya pagtambong sa punsiyon sang kasal gindesinyo 
agud mangin isa ka tikang agud matigayon ini nga katuyuan.”—The Desire of 
Ages, p. 150.
“Ginsabdong ni Jesus ang tanan nga sahi sang pagpatuyang-sa-kaugalingon, 
apang Siya isa ka tawo nga maayo makisama. Iya ginbaton ang pag-abi-abi 
sang tanan nga sahi sang tawo, nagabisita sa mga puloy-anan sang mangga-
ranon kag imol, may tinun-an ukon ignorante, kag ginatinguhaan nga madala 
paitaas ang ila mga panghunahuna sa temporaryo nga mga palaligban sa ka-
buhi pakadto sa mga butang nga espirituhanon kag dalayon. Wala siya nagha-
tag sing lisensiya sa pag-usik, kag wala sing landong sang kalibutanon nga 
pagkamatinaastason ang nagdagta sang Iya panggawi; apang naham-ot Siya 
magtulok sa simple nga kalipay, kag paagi sa Iya presensiya ini nagaugyon sa 
sosyal nga pagtililipon. Ang kasal sang mga Judio isa ka makahalawathawat 
nga okasyon, kag ang kalipay sini wala makapaakig sa Anak sang tawo. Paagi 
sa pagtambong sini nga sinalusalo, ginpadunggan ni Jesus ang kasal bilang isa 
ka diosnon nga institusyon.”— Ibid., pp. 150, 151.

5.  MATAHUM NGA PAGPAKIG-ABYAN  Huwebes, Enero 16 

a.  Ano ang aton matun-an gikan sa pinasahi nga halimbawa ni Cristo kon ipaang-
gid sa relihioso nga manugdumala sa Iya kapanahonan? Hulubaton 18:24.

“Ang ministeryo ni Cristo tuhay gid sa ministeryo sang mga lider sang Judio. Ang ila 
pagtamod sa tradisyon kag pormalismo nagdula sang tanan nga kahilwayan sa pan-
ghunahuna ukon panghulag. Nagkabuhi sila sa padayon nga kahadlok sa kahigkuan. 
Agud malikawan ang ‘dimatinlo,’ sila nagpalayo, indi lamang sa mga Gentil, apang 
gikan sa kadam-an sang ila katawhan, wala nagahunahuna nga sila mabuligan ukon 
mangin ila abyan. Sa ila permi paghunahuna sini, wala sila natubuan sing buot kag 
ila ginpakipot ang pagkamapuslanon sang ila mga kabuhi. Ang ila halimbawa nagdu-
so sang egotismo kag pagkapanatiko sa tanan nga sahi sang katawhan.”—The Desire 
of Ages, p. 150.

b.  Ano ang dapat naton tinguhaon sa tanan nga sosyal nga pagpakig-upod? Hu-
lubaton 11:30.

“Kita sarang makapakita sang isa ka malipayon kag mainabyanon nga mga pulong 
sa madamo nga paagi, kag aton man liwat mabatyagan halin sa iban. Ang pagsik-
way sa iban nagapakita sang dimahinalungon nga Cristohanon nga sila wala naan-
got kay Cristo. Imposible ang paghiusa kay Cristo apang indi mabuot sa iban kag 
mangin walay konsiderasyon sa ila kinamatarung.
“Kinahanglan kita tanan mangin saksi ni Jesus. Ang sosyal nga impluwensiya, gin-
balaan paagi sa bugay ni Cristo, kinahanglan mapauswag sa pagdaug sang mga 
kalag pakadto sa Manluluwas. Kinahanglan aton mapahayag sa kalibutan nga kita 
wala nakatuon sa aton kaugalingon nga interes, apang aton handum nga ipaambit 
sa iban ang aton mga pagpakamaayo kag pribilehiyo. Ipakita sa ila nga ang aton 
relihiyon wala naghimo sa aton nga dimaluloy-on ukon estrikto. Tuguti ang tanan 
nga nagapangangkon ila nasapwan si Cristo mag-alagad kasubong sang Iya ginhimo 
para sa kaayohan sang katawhan. Indi naton pagpabay-an ang kalibutan maghuna-
huna sing sayop nga masubo ang kabuhi sang Cristohanon kag indi sila malipayon 
nga katawhan.”—The Adventist Home, p. 428.

REPASO SANG PERSONAL NGA MGA PAMANGKOT  Biyernes, Enero 17 

1.  Ilaragway ang espirituhanon nga mga bunga ang natuga sang milagro ni Cris-
to sa Cana.

2.  Ilaragway ang relasyon sa tunga ni Cristo kag Iya iloy.
3.  Ngaa nakibot ang gobernador sang sinasusalo?
4.  Ano nga sahi sang alak ang takus magsimbolo sa dugo ni Cristo?
5.  Sa sosyal nga pagtililipon, ano ang aton dumdumon sa halimbawa nga ginpa-

kita ni Jesus?

SABADO, ENERO 25, 2025  LEKSION 4

Si Jesus sa Templo
SINAULO NGA TEKSTO: “Apang ang Ginoo yara sa Iya balaan nga templo: maghipos 
ang bug-os nga duta sa atubangan Niya” (Habacuc 2:20).

Ginapanugda nga Balasahon: Testimonies for the Church, vol. 5, pp. 491–500.

“Ang mga presinto sang simbahan dapat hatagan sing isa ka sagrado nga pagta-
hod.”—Testimonies for the Church, vol. 5, p. 494.

1.  ANG TEMPLO NAHIGKUAN   Domingo, Enero 19 

a.  Ilaragway ang sitwasyon nga makita sa templo sang Jerusalem sa pag-umpisa 
sang ministeryo ni Cristo sa publiko. Juan 2:13, 14.

“Ang tagsa ka Judio kinahanglan magbayad kada tuig sing tunga sa siklo bilang 
‘gawad para sa iya kalag.’. . . Luwas sini, dalagko nga kantidad ang ginadala bil-
ang kinabubut-on nga mga halad, agud ideposito sa kaban sang templo. Kag kina-
hanglan ang tanan nga sensilyo mapabaylohan sang isa ka siklo nga ginabaton sa 
templo para sa pagserbisyo sa santuaryo. Ang pagbaylo sang kwarta ang naghatag 
sing kahigayonan para sa pagpangdaya kag pagpangilkil, kag ini nagtuga sang indi 
maayo nga reputasyon, kag nangin isa ka palangitan-an sang mga pari.
“Ang manugbaligya nagapanukot sang subra ka mahal nga presyo sa mga sapat 
nga ila ginabaligya, kag ila ginabahinan ang mga pari kag manugdumala sang ila 
kita, kag nagpamanggaranon sa ila kaugalingon bangud sa ginabayad sang mga 
tawo.”—The Desire of Ages, p. 155.

b.  Paano ini nakaapekto sa mga serbisyo sang templo? Ezekiel 22:26 (ulihing ba-
hin).

“Isa ka dako nga paghalad ang ginahiwat sa tion sang Pascua, kag tuman ka dako 
ang kita sa templo. Ang kagumon makita paagi sa isa ka magahod nga merkado 
sang mga baka sa baylo sang sagrado nga templo sang Dios. Mabatian ang magahod 
nga baligyaanay, pagmama sang kabakahan, pagbaba sang mga carnero, nagak-
urukutok nga salampati, naupdan sang nagalagting nga sinsilyo kag pagbinaisay. 
Tuman ka dako nga kagumon ang nagtublag sa mga sumilimba, kag ang mga pu-
long nga ginapatuhoy sa Labing Balaan nga Dios ang nasapawan sa kinagamo nga 
mabatian sa templo.”—Ibid.

2.  PAGTAHOD SA BALAY SANG DIOS  Lunes, Enero 20 

a.  Paano sang Dios ginakabig ang duug diin Iya ginapahayag ang Iya presen-
siya—kag ano ang Iya unang ginpatuman sa Bukid sang Sinai? Exodus 3:1-5; 
19:12, 13.

“Sang ang Ginoo nagpanaug ibabaw sa Bukid sang Sinai, ang duug nga ginbalaan 
paagi sa Iya presensiya. . . . . Ini nagatudlo sang leksion nga bisan diin ang Dios 
magpahayag sang Iya presensiya, ang duug isa ka balaan.”—The Desire of Ages, pp. 
155, 156.

b.  Ano ang reaksiyon ni Cristo sa pagpasipala sa templo? Juan 2:15, 16.

“Sang si Jesus nag-abot sa templo, Iya nakita ang bug-os nga talan-awon. Nakita Niya 
ang dimakatarunganon nga transaksiyon. Iya nakita ang kalisod sang mga imol, 
nagapati nga kon wala sang pagpaagay sing dugo wala sing kapatawaran sa ila mga 
kasal-anan. Iya nakita ang guwa nga bahin sang templo nangin isa ka dibalaan nga 
duug. Ang sagrado nga duug nangin isa ka malapad nga baligyaanan.”—Ibid., p. 157.
“Amat-amat nagtikang panaug, kag naghimo Siya sing putik nga lubid kag ginsubol 
Niya ang tanan gikan sa templo kag ginpalayas sila. Sa Iya kaakig, Iya ginpangtum-
ba ang mga lamesa sang manugbaylo-sang-kwarta. Ang mga sensilyo nagkala-
hulog, nagalagting sa sementado nga marmol. Wala sing bisan isa ang nangahas 
mamangkot sang Iya kinamatarung. Wala sing bisan isa ang namulot sang ila gan-
ansiya nga naangkon sa malaut nga paagi. Wala sila ginlatus ni Jesus sa latigo sang 
lubid, apang samtang ginauyatan sang Iya kamot inang simple nga panghanot daw 
hampak nga makahaladlok kasubong sang nagadabadaba nga espada. Ang mga 
opisyales sang templo, ginabulubanta mga pari, mga broker kag negosyante sang 
mga baka, upod sang ila mga carnero kag baka, nagdalidali pagguwa sina nga duug, 
kag nagahunahuna lamang sa pagpalagyo gikan sa pagpakamalaut sang Iya pre-
sensiya.”—Ibid., p. 158.

c.  Ano ang ginpahangop sang ginhimo ni Cristo sa pagtinlo sang templo? 
Malaquias 3:1–3.

“Ang mga hulot sang templo sa Jerusalem, napuno sang kahigkuan, ang tanan 
nagarepresentar gid sa mismo templo sang tagipusuon, nahigkuan paagi sa unud-
non nga kailigbon kag malaut nga panghunahuna. Sa pagtinlo sa templo gikan sa 
kalibutanon nga manugbakal kag manugbaligya, si Jesus nag anunsiyo sang Iya 
misyon sa pagtinlo sa tagipusuon gikan sa kahigkuan sang sala—gikan sa dutan-on 
nga mga handum, pagkadalok, kailigbon, malaut nga panggawi, nga nagapagaruk 
sa kalag.”—Ibid., p. 161.

3.  ANG PRESENSIYA SANG DIOS   Martes, Enero 21 

a.  Ano ang orihinal nga katuyuan sang Dios sa pagpatindog sang Iya santuaryo 
sa tunga sang Iya katawhan? Exodus 25:8.

“Inang templo, nga ginpatindog agud magpabilin ang langitnon nga Presensiya, 
gindesinyo agud mangin isa ka leksion para sa Isarel kag kalibutan. Gikan sa wa-
lay katubtuban nga panahon ang katuyuan sang Dios sa tagsa ka tawhanon nga 
tinuga, umpisa sa masanag kag balaan nga serapin pakadto sa tawo, kinahanglan 
mangin isa ka templo agud mangin puloy-anan sang Manunuga.”—The Desire of 
Ages, p. 161.

b.  Ngaa ang mga tumuluo ginatumod bilang templo sang Dios—kag paano na-
ton mapabilin ang pagkabalaan sini nga templo? 1 Corinto 3:16, 17; Isaias 
57:15.

“Bangud sang sala, ang tawhanon nga tinuga wala na nangin templo sang Dios. 
Naduluman kag nahigkuan sang sala, ang tagipusuon sang tawo wala na nag-
apahayag sang himaya sang Isa ka Diosnon nga Langitnon. Apang paagi sa pag-
pakatawo sa Anak sang Dios, ang katuyuan sang Langit ang natuman. Ang Dios 
nagaupod sa tawhanon, kag paagi sa makaluwas nga bugay ang tagipusuon sang 
tawo liwat nangin Iya templo.”—Ibid.
“Kon kita nagapati nga malapit nalang ang katapusan sang tanan nga butang, 
‘ano nga sari sang mga tawo dapat mangin-amo kamo sa balaan kag diosnon nga 
mga kabuhi?’
“Ang tagsa ka kalag nga nagapati gid sa kamatuoran may katumbas nga mga bu-
hat. Ang tanan mangin mainit kag solemne, kag wala ginakapoy sa ila pagtinguha 
sa pagdala sang mga kalag pakadto kay Cristo. Kon ang kamatuoran natudok 
sing madalum sa ila mga kalag, sila magtinguha sa pagtanum sini sa tagipusuon 
sang iban. Ang kamatuoran ginpahayag sing subra gid sa naguwa nga hulot. Dal-
ha ini pasulod sa templo sang kalag, ipaibabaw ini sa tagipusuon, kag himuon 
nga manugdumala sang kabuhi. Ang pulong sang Dios kinahanglan tun-an kag 
tumanon, kag dayon ang tagipusuon makaangkon sing kalinong kag paghidait 
kag kalipay, kag ang mga handum magapakadto sa langitnon; apang kon ang 
kamatuoran wala ginkabuhian, yara lang sa guwa sang hulot, ang tagipusuon 
wala natandog kag nainitan sang nagadabdab nga kalayo sang kaayo sang Dios.
“Ang relihiyon ni Jesus, sa kadam-an, natipigan ini sang pila ka mga inadlaw, 
ukon sa isa ka okasyon, kag sa iban nga tion ini ang ginpabay-an kag ginsik-
way. Ang nagapadayon nga prinsipyo sang kamatuoran indi lamang sa pipila ka 
mga oras sang Inugpahuway, ukon pipila ka mga buhat sang gugma, apang ini 
kinahanglan madala sulod sa tagipusuon, nagapapino kag nagapabalaan sa pa-
matasan.”—Testimonies for the Church, vol. 5, p. 547.

4.  ANG PAGPUTLI SANG BUHI NGA TEMPLO  Miyerkules, Enero 22 

a.  Ano ang aton binagbinagon sa aton pagkawalay mahimo sa pagtinguha 
nga putlion ang templo? Jeremias 2:22; Job 14:4.

“Wala sing tawo nga sa iya kaugalingon sarang makatabog sang kalautan nga 
nagapanag-iya sang tagipusuon.”—The Desire of Ages, p. 161.

b.  Ano ang sekreto agud makahimo sa pagtindog atubangan sang isa ka ba-
laan nga Dios inupdan sang isa ka matinlo nga tagipusuon? Ezekiel 36:25-
27; Zacarias 3:3-5.

“Si Jacob nakahimo sing isa ka dakong sala kay Esau; apang siya naghinulsol. 
Ang iya paglapas ginpatawad, ang iya sala gintinluan; gani siya sarang makaa-
tubang sa presensiya sang Dios. Apang kon ang tawo magkadto sa atubangan 
sang Dios samtang nagahimo sang kalautan, sila ang pagalaglagon. Sa ikaduha 
nga pag-abot ni Cristo ang malaut pagapatyon ‘sa Ginhawa sang Iya baba,’ kag 
pagalaglagon sa ‘Iya pagpahayag kag pag-abot.’ 2 Tesalonica 2:8. Ang kasanag 
sang himaya sang Dios, nga nagahatag kabuhi sa matarung, amo ang magpatay 
sa mga malaut.
“Sa panahon ni Juan Bautista, si Cristo malapit na magpakita agud ipahayag 
ang pamatasan sang Dios. Ang Iya mismo presensiya amo ang magpahayag sa 
tawo sang ila sala. Sa dira lamang nga sila handa matinluan gikan sa sala nga 
sila sarang makasulod sa pagpakig-upod sa Iya. Ang may maputli lamang nga 
tagipusuon amo ang makapabilin sa Iya presensiya.”—Ibid., p. 108.
“Si Cristo lamang amo ang makatinlo sa templo sang kalag. Apang wala Siya 
nagapamilit magsulod. Siya wala nagasulod sa tagipusuon subong sang sa daan 
nga templo; apang Siya nagsiling, ‘Yari karon, nagatindog Ako sa ganhaan kag 
nagapanuktok; kon ang bisan sin-o magpamati sang Akon tingog kag magbu-
kas sang ganhaan, magasulod Ako sa iya.’ Bugna 3:20. Siya makagari, indi para 
sa isa ka adlaw lamang; kay Siya nagsiling, ‘Magapuyo Ako sa ila kag magalakat 
Ako sa tunga nila; . . . kag sila mangin Akon katawohan.’ ‘Siya magatapak sang 
aton mga kalautan; Itagbong mo sa kadadalman sang dagat ang tanan nilang 
sala.’ 2 Corinto 6:16; Miqueas 7:19. Ang Iya presensiya magatinlo kag magaba-
laan sa kalag, agud ini mangin isa ka balaan nga templo para sa Ginoo, kag isa 
ka ‘puloy-an sang Dios sa Espiritu.’ Efeso 2:21, 22.”—Ibid., pp. 161, 162.
“Samtang si Jesus nagaministeryo sa langitnon nga santuaryo, Siya sa gihapon 
nagapanghikot sa iglesia sa ibabaw sang duta.”—Ibid., p. 166.

5.  PAGTINLO SA TEMPLO KARON   Huwebes, Enero 23 

a.  Paano ginapasabat sang Dios ang mga lider sang Iya katawhan sa maukod 
nga pagtinguha  agud ipabilin ang pagkasagrado sang Iya templo? Habacuc 
2:20; Ezequiel 44:23.

“Ang mga presinto sa templo sang Dios kinahanglan kabigon nga isa ka sagrado. 
Apang sa pagtinguha nga ini maangkon, ang tanan napabay-an.
“Ang mga saserdote kag manugdumala gintawag agud mangin representante 
sang Dios sa pungsod; kinahanglan ila tadlongon ang mga pag-abuso sa hulot 
sang templo. Sila kinahanglan magpakita sang mga halimbawa sa integridad kag 
kaluoy.”—The Desire of Ages, p. 156.
“Matuod gid man nga ang pagtahod sa balay sang Dios haluson nadula na. Ang 
sagrado nga mga butang kag duug indi na makilal-an; ang balaan kag ginbayaw 
wala ginahatagan sing bili. . . . . Ang Dios naghatag sing pagsulondan kag tulumur-
on, himpit kag nagakaigo, sa Iya dumaan nga katawhan. Nabag-o bala ang Iya pa-
matasan? Indi bala Siya ang daku kag gamhanan nga Dios nga nagadumala sa lan-
git sang mga langit? Indi bala masmaayo para sa aton ang masami nga pagbasa sa 
mga pagsulundan nga ginhatag sang Dios mismo sa mga Hebreohanon, agud kita 
nga nagaangkon sa kapawa sang mahimayaon nga kamatuoran, aton mailog ang 
ila pagtahod sa balay sang Dios?”—Testimonies for the Church, vol. 5, pp. 495, 496.

b.  Ipaathag ang kadalag-an nga kinahanglanon maangkon dira sa kusog ni Cris-
to. Mateo 5:8; 1 Juan 3:1–3.

“Ako nagtawag sa tanan nga nagapangangkon anak sang Dios nga indi pagkalipa-
tan ining daku nga kamatuoran, nga kinahanglan naton ang Espiritu sang Dios sa 
sulod naton agud makalab-ot sa langit, kag ang buluhaton ni Cristo nga wala kita 
agud mahatagan kita sang titulo sa walay katapusan nga palanublion.”—Testimo-
nies to Ministers, p. 442.

REPASO SANG PERSONAL NGA MGA PAMANGKOT  Biyenes, Enero 24 

1.  Sin-o ang mga lider sang malaut nga negosyo sa templo?
2.  Ano ang kinahanglan pamatasan sang tanan nga magapalapit atubangan 

sang Dios?
3.  Ipaathag ang espirituwal nga kahulogan sang templo sa Jerusalem.
4.  Ano ang gindeklara ni Cristo sa pagtinlo sa templo?
5.  Paano lamang matinloan ang masalaypon naton nga tagipusuon?



Unang Sabado nga Halad 
Sabado, Pebrero 1, 2025

Bulig para sa Pangkalibutan nga Kalamidad
Wala sing duhaduha nga ang mga inaway, mga kinonokono sang inaway, 
makahaladlok nga mga aksidente, ang mga tigpalamangag, baha, bagyo, 
linog, sunog kag mga peste nagadamo kag nagaasud-asod—ang tanan 
katumanan sa mga tagna sa Biblia nga aton gintun-an. Pat-ud gid, ining tanan 
nga mga trahedya, aton maathag nga makilala ang mga tikang sang isa ka 
nagapalapit nga Dios. Madamo ka linibo ang nag-antus sing daku bangud 
sining subra nga kabudlayon, nagapanawagan sang lainlain nga sari sang bulig 
gikan sa mga ambahador ni JesuCristo agud mahatagan sing makabulong nga 
banyos sang Galaad.
Ining masakit nga kahimtangan, ang GC Departmento sang Kaayohan nag-
paambit sang bulig gikan sa aton pundo paagi sa mga halad nga inyo gin-
padala, sa aton mga kautoran sa bilog nga kalibutan. Ini ginpadala sa personal 
ukon pat-ud nga paagi agud mahatagan ang ila panginahanglan, paagi man 
sa aton Unang Sabado nga mga Halad. Palangga nga mga kautoran, ang inyo 
mga halad nagbulig bilang palasilongan niyadtong nadulaan sang puloy-an 
paagi sa natural nga mga trahedya; ini naghatag sing pagkaon sa gatosan 
ka mga pamilya kag nagtatap sang mga ilo kag balo, naghatag sing sustento 
kag bulig sa ila. Ini nga mga halad naghatag man sing bulig sa mga ginikanan 
agud makaangkon sang mga binhi agud itanum kag makapakoan sang ila mga 
pamilya ukon makaumpisa sang diutay nga negosyo agud ang madamo nga 
mga kaupdanan naton sa pagtuo makaangkon sang kita kag ubra nga indi nila 
sarang mahimo.
Salamat sa Dios nga sa sining panahon sang pagtilaw, madamo ang natan-
dog angud maghatag sang ila donasyon sa altar sang Ginoo. Sa ngalan sang 
mga nabuligan na, kami nagapasalamat gid sa inyo!
Apang, ang panginahanglan wala nag-untat—sa baylo sini, nadugangan pa 
gid sa tagsa ka adlaw, gani ang inyo pagkamaalwan makabulig gid sing daku.
“Ang krus ni Cristo nagapangabay sang pagkamaayo sang tagsa ka sumu-
lunod sang bulahan nga Manluluwas. Ang prinsipyo nga ginapakita diri amo 
ang paghatag, paghatag. Ini, kon mahimo sa aktuwal nga kaalwan kag maay-
ong binuhatan, amo ang matuod nga bunga sang Cristohanon nga kabuhi.” —
Counsels on Stewardship, p. 14.
Karon, samtang imo ihatag ang imo pinasahi nga halad para sa unang Saba-
do, palihog himua ang kutob sa imo masarangan agud dayawon ang Dios. 
Ini diutay man ukon dako, ang tanan makabulig sa pinakamaayo nga paagi. 
Paagi sining malikom nga bili sang halad sa paghigugma, kami magapadayon 
sa pagpanagtag sang mga panalangin sa aton mga kautoran sa bug-os nga 
kalibutan. “Siya nga nagahatag sa mga imol nagapakamaayo sa iban, kag labi 
nga ginapakamaayo ang iya kaugalingon” (Ibid., p. 13). Kabay pa ang Dios 
magapakamaayo sa imo sing daku!

Departamento sa Kaayohan sang Kumperensiya General

SABADO, ENERO 25, 2025  LEKSION 5

Si Jesus kag si Nicodemo
SINAULO NGA TEKSTO: “Si Jesus nagsabat sa iya, sa pagkamatuod, sa pagka-
matuod, nagasiling Ako sa imo, kon ang isa indi matawo liwat, indi siya makakita 
sang ginharian sang Dios” ( Juan 3:3).

Ginapanugda nga Balasahon: Steps to Christ, pp. 67–75.

“Ang tuburan sang tagipusuon kinahanglan tinluan antes mangin putli ang 
mga sapa. Siya nga nagatinguha sa paglab-ot sang langit paagi sa kaugalin-
gon nga pagpanikasog sa pagbantay sa kasuguan ang nagatinguha sang im-
posible.”—The Desire of Ages, p. 172.

1.  ISA KA BANTOG NGA TAWO NAGAPANGITA KAY JESUS   Domingo, Enero 26 

a.  Sin-o si Nicodemo, kag paano siya ginkilala sang mga tawo? Juan 3:1, 10.

“Si Nicodemo may isa ka mataas nga posisyon nga ginauyatan sa pungsod sang 
Judio, kag may pinasahi nga talento, kag siya isa ka ginpadunggan nga kata-
po sang pungsuranon nga konseho. . . . . Bisan siya isa ka manggaranon, may 
tinun-an, kag ginpadunggan, siya nakadayaw gid sing maayo sa mapainuson 
nga Nazareno.”—The Desire of Ages, p. 167.
“Siya isa ka strikto nga Fariseo, kag nagpabugal sa kaugalingon sang Iya maay-
ong binuhatan. Siya ginkilala sa iya pagkaalwan kag pagkamabinuligon sa pa-
ghatag sa mga kinahanglanon sa templo, kag iya nabatyagan ang pabor sang 
Dios.”—Ibid., p. 171.

b.  Ano nga oras nagkadto si Nicodemo agud makigkita kay Jesus? Juan 3:2 
(unang bahin).

“Nahibaluan paagi sang iya pinasahi nga pagpangusisa ang duog nga ginapap-
ahulayan sang Manluluwas didto sa Bukid sang Olibo, iya ginhulat nga magli-
nong na ang siudad, kag ginpangita Siya.”—Ibid., p. 168.



Pang Sabado nga mga Pagtulon-an sa Biblia, Vol. 101, No. 1 27

2.  ANG PRIBADO NGA INTERBYU  Lunes, Enero 27 

a.  Ano ang nagapakita kon ano nga sahi ang paghangop ni Jesus sa pagbaton 
sang Iya bisita sa tungang gab-i? Salmo 31:20, 21.

“[Si Nicodemo] may dako nga handum sa pag-interbyu kay Jesus, apang napa-
slawan sa pagpangita sa Iya sing hayag. Isa ka kahuy-anan para sa isa ka ma-
nugdumala sang Judio ang pag-angkon sa kaugalingon nga ikaw may simpatiya 
sa isa ka manunudlo nga tuman ka diutay lang ang nakakilala. Kag kon ang iya 
pagbisita mahibaluan sang Sanhedrin, ila siya yagutaon kag pakamalauton. Siya 
nakadesisyon sang isa ka sekreto nga pagpangusisa, ginpasibangod nga kon siya 
maglakat kag magkadto sing hayag, ang iban magsunod sang iya halimbawa.”—
The Desire of Ages, p. 168.

b.  Ilaragway paano gin-umpisahan ni Nicodemo ang iya pag-interbyu kay Je-
sus. Juan 3:2.

“Sa atubangan ni Cristo, si Nicodemo nakabatyag sang huya, nga iya gintingu-
haan pagtago idalum sa pagkalma kag dignidad. ‘Rabbi,’ siling niya, ‘nahibaluan 
namon nga Ikaw manunudlo gikan sa Dios: kay walay isa nga makahimo sining 
mga tanda nga imo ginahimo, kon indi ang Dios kaupod Niya.’ Paagi sa pagsugid 
nga si Cristo isa ka tumalagsaon nga Manunudlo, kag ang Iya pinasahi nga ga-
hum sa pagtuga sang mga milagro, siya naglaum nga makatigayon sang iya inter-
byu. Ang iya mga pulong gindisenyo agud magpabutyag kag magpakita sang pag-
salig; apang ini nagapakita sang pagkadimatinuohon. Wala niya ginkilala si Jesus 
bilang Mesias, apang isa lamang ka manunudlo nga ginpadala sang Dios.”—Ibid.

c.  Sa ano nga konsepto gilayon ginsurpresa ni Cristo si Nicodemo? Juan 3:3.

“Sa baylo nga kilalahon ini nga pagtahod, si Jesus nagtulok sang Iya mga mata 
ibabaw sa manughambal, daw kasubong nga iya mismo nabasa ang iya kalag. Sa 
Iya walay katapusan nga kaalam Iya nakita sa Iya atubangan ang isa ka nagapan-
gita sang kamatuoran. Iya nahibaluan ang katuyuan sini nga pagbisita, kag upod 
sa handum nga masmagdalum ang kumbiksyon nga yara na sa kaisipan sang Iya 
tigpalamati, Siya nagdiretso sa punto, sa pagsabat sing solemne, apang mainayo-
hon, ‘Sa pagkamatuod, sa pagkamatuod, nagasiling Ako sa imo, kon ang isa indi 
matawo liwat, indi siya makakita sang ginharian sang Dios.’ Juan 3:3, marhin.
“Si Nicodemo nagpalapit sa Ginoo sa paghunahuna nga makigbais sa Iya, apang 
ginplastar ni Jesus ang maathag nga pundasyon sang mga prinsipyo sa kamatu-
oran.”—Ibid., pp. 168–171.

3.  ANG BAG-O NGA PAGKATAWO   Martes, Enero 28 

a.  Paano nagsabat si Nicodemo sa ginhambal ni Jesus nga iya kinahanglanon—
kag, kasubong niya, ngaa kita tanan nagakinahanglan sang isa ka bag-o nga 
pagpakatawo liwat nga eksperiensia? Juan 3:4-8.

“Ang paanggid sang pagkatawo liwat, nga gingamit ni Jesus, ang wala gawa na-
hibaluan ni Nicodemo. Mga nakabig halin sa pagkagentil pakadto sa pagtuo sang 
Israel ang masami ginapaanggid kaangay sang isa ka bata nga bag-o ginbun-ag. Gani 
iya nahangpan nga ang mga pulong ni Cristo indi paghangpon sa literal nga paagi. 
Apang paagi sa iya kinamatarung nga siya ginbun-ag bilang Israelinhon iya gink-
abig ang kaugalingon nga siya may pat-ud nga duug sa ginharian sang Dios. Iya 
nabatyagan nga wala niya ginakinahanglan ang pagbag-o. Apang siya nasurpresa 
sa mga pulong sang Maluluwas. Siya nainit bangud ini maaplikar sing suod sa iya 
kaugalingon. Ang bugal sang Fariseo nagapakigbato batok sa maminatud-on nga 
handum sa pagpangita sang kamatuoran. Siya nakibot ngaa si Cristo nagahambal 
sa iya kasubong sang iya ginhimo, wala nagakilala sang iya posisyon bilang manug-
dumala sang Israel.
“Nakibot sa iya kaugalingon nga panindogan, siya nagsabat kay Cristo upod sa mga 
pulong nga puno sang kasulian, ‘Paano bala ang pagkatawo sang tawo kon siya 
tigulang na?’ Kaangay sang kadam-an kon ang kamatuoran nagpanagupnop sa kon-
siensia, siya nagpahayag nga daw indi mabaton sang tawhanon ang mga butang 
nga Espirituhanon sang Dios. Wala siya sang bisan ano nga nahangpan sa espiri-
tuhanon nga mga butang; kay ang espirituhanon nga butang ginpatalupangod sa 
espirituhanon.
“Apang ang Manluluwas wala nagpakigbais. Sa kasolemne Iya ginbayaw ang Iya 
kamot, sa mahipos nga dignidad, Iya ginpahangop ang kamatuoran upod sang da-
kung kasigurohan, ‘Sa pagkamatuod, sa pagkamatuod, nagasiling Ako sa imo, kon 
ang isa indi matawo sa tubig kag sa Espiritu, indi siya makasulod sa ginharian sang 
Dios.’ ”—The Desire of Ages, p. 171.

b.  Paano kag san-o ang isa ka indibiduwal matawo liwat? Juan 1:12, 13.

“ ‘Kay ginhigugma gid sang Dios ang kalibutan, sa bagay nga ginhatag Niya ang Iya 
bugtong Anak,’ agud ang tawo mapasag-uli sa Dios. Pinaagi sa merito ni Cristo siya 
makapanumbalik sa Iya Manunuga. Ang iya tagipusuon kinahanglan mabag-o paa-
gi sa langitnon nga bugay; kinahanglan siya makaangkon sang bag-o nga kabuhi 
halin sa itaas. Ini nga pagbaylo amo ang bag-o nga pagkatawo, nga kon wala ini, 
siling ni Jesus, ‘indi siya makakita sang ginharian sang Dios.’ ”—The Great Contro-
versy, p. 467.
“Paagi [sa] simple nga pagtuo sa Dios, ang balaan nga Espiritu nagtuga sang isa ka 
bag-o nga kabuhi sa imo tagipusuon. Ikaw isa ka anak nga nabun-ag sa panima-
lay sang Dios, kag Siya nagahigugma sa imo kaangay sang Iya paghigugma sa Iya 
anak.”—Steps to Christ, p. 52.

4.  PAGTINLO KAG PAGBAG-O  Miyerkules, Enero 29 

a.  Ano ang nagasimbolo sang pagtinlo kag pagbag-o nga naghalin sa pagka-
tawo liwat? Marcos 16:16 (unang bahin).

“Ang makakumbertir nga gahum sang Dios sarang makabag-o sa napanubli kag 
naandan nga kinaiya; kay ang relihiyon ni Jesus nagabayaw. ‘Ang pagkatawo li-
wat’ nagapahangop sang isa ka pagbag-o, isa ka pagkatawo liwat dira kay Cristo 
Jesus.”—The Adventist Home, p. 206.
“Ginhimo ni Cristo ang bautiso bilang isa ka tanda sa pagsulod sa Iya espiritu-
hanon nga ginharian. Ini ginhimo Niya bilang isa ka positibo nga kondisyon 
sang tanan nga luyag kilalahon idalum sa awtoridad sang Amay, sang Anak, kag 
sang Balaan nga Espiritu. Antes ang tawo makasulod sa iglesia, antes makalam-
puwas sa espirituhanon nga ginharian sang Dios, siya anay magabaton sang 
langitnon nga pangalan, ‘Ang Ginoo aton Pagkamatarung.’ Jeremias 23:6.
“Ang bautiso  isa ka labing solemne nga pagsikway sa kalibutan. Sila nga na-
bautisohan sa tatlo ka pilo nga ngalan sang Amay, sang anak, kag sang Ba-
laan nga Espiritu, sa ila pagsulod mismo sa  Cristohanon nga kabuhi ila 
gindeklara sa publiko nga ila ginsikway ang pag-alagad kay Satanas kag 
nangin katapo sa harianon nga panimalay, kaanakan sang langitnon nga 
Hari. Ila gintuman ang mando: ‘Busa guwa kamo sa tunga nila, kag mag-
pain kamo gikan sa ila, . . . . kag dili kamo magtandog sang dimatinlo nga 
butang.’ Kag sa ila matuman ang ginsaad: ‘Niyan batunon Ko kamo, kang 
mangin inyo Amay Ako, kag kamo mangin Akon mga anak nga lalaki kag 
mga anak nga babayi, nagasiling ang Ginoong Makaako.’ 2 Corinto 6:17, 18.” 
—Testimonies for the Church, vol. 6, p. 91.

b.  Ano ang gindeklara nahanungod sa aton malaut nga panggawi kag sa pla-
no sang Dios agud kita bag-ohon? Juan 3:6; Jeremias 17:9; Efeso 5:26, 27.

“Imposible para sa aton, sa aton mga kaugalingon, ang paglikaw gikan sa sala 
diin kita nahulog. Ang aton mga tagipusuon malaut, kag indi naton sila mabay-
lohan. . . . Ang Edukasyon, kultura, ang kabubut-on, tawhanon nga tinguha, ang 
tanan may nagakaigo nga pwesto, apang sila wala sing gahum. Mahimo makapa-
kita sila sang husto nga pamatasan sa pangguwa nga pagkatawo, apang indi nila 
pwede mabag-o ang tagipusuon; indi nila matinluan ang tuburan sang kabuhi. 
Kinahanglan may isa ka gahum nga nagapanghikot sa sulod, isa ka bag-o nga 
kabuhi halin sa itaas, antes ang tawo mabaylohan gikan sa pagkamakasasala pa-
kadto sa pagkabalaan. Ina nga gahum amo si Cristo. Ang Iya bugay amo lamang 
ang makapabugtaw sa kalag, kag ganyaton sila pakadto sa Dios, kag sa pagkaba-
laan.”—Steps to Christ, p. 18.

5.  BAG-O NGA KABUHI KAG BAG-O NGA PANGHULAG  Huwebes, Enero 30 

a.  Ano ang mensahe nga ginsulat sang apostoles sa ulihi nahanungod sa pag-
bag-o nga matabo upod sa pagkatawo liwat? Galacia 2:20; 1 Juan 2:15-17.

“Ang makakumbertir nga gahum sang Dios sarang makapabag-o sa napanubli kag 
naandan nga kinaiya; kay ang relihiyon ni Jesus nagabayaw. ‘Ang pagkatawo li-
wat’ nagapahangop sang isa ka pagbag-o, isa ka pagkatawo liwat dira kay Cristo 
Jesus.”—The Adventist Home, p. 206.
“[Si Pablo] nakumbinse nga kon ang tawhanon nga kaisipan makahangop sa da-
kung sakripisyo nga ginhimo sang Hari nga langitnon, ang tanan nga pagkamai-
yaiyahon madula gikan sa aton mga tagipusuon. Iya anay gintudluan ang kai-
sipan sa posisyon ni Cristo didto sa langit, kag sa sabakan sang Iya Amay; Siya 
ginpahayag bilang naghuba sang Iya himaya, kag nagkuha sa Iya Kaugalingon 
sang makahuluya nga kondisyon sang tawhanon nga kinaugali, nagkuha sa ka-
tungdanan sang isa ka suluguon, kag nangin masinulundon tubtub sa kamatayon, 
kag ina nga kamatayon amo ang labing makangilidlis kag tuman ka makahalad-
lok, ang labing makahuluya, ang pinakamasakit—ang kamatayon sa krus. Mak-
abinagbinag bala kag makapamalandong ang mga Cristohanon sining tuman ka 
tahum nga pagpabutyag sang gugma sang Dios sa tawo kag makabatyag nga kita 
indi aton sa aton kaugalingon? Ina nga Agalon indi gid tani pagaalagaran paagi sa 
kaugot, kadalok, kag maiyaiyahon nga mga motibo.”—Testimonies for the Church, 
vol. 4, p. 458.
“Ako nagapatuhoy sa imo kasubong si Cristo nagapatuhoy kay Nicodemo: ‘Kinah-
anglan kamo matawo liwat.’ Sila nga ginadumalahan ni Cristo sa sulod wala sing 
handum nga sundon ang kalibutan nga pagpadayaw. Bisan diin ila ginadala ang 
estandarte sang krus, padayon nagapangsaksi sang masmataas nga handum kag 
dungganon nga mga tema sang sa ginaisip sang mga kalibutanon. Ang aton pa-
mayo, aton puloy-anan, aton sugilanon, magapamatuod sang aton konsagrasyon 
sa Dios. Ano nga gahum ang magaupod niyadtong mapamatud-an nga ila gintug-
yan ang tanan para kay Cristo.”—Ibid., vol. 5, p. 189.

REPASO SANG PERSONAL NGA MGA PAMANGKOT  Biyernes, Enero 31 

1.  Bangud sang iya mga maayong binuhatan, paano ni Nicodemo ginkabig ang 
iya kaugalingon?

2.  Ano ang panggawi ni Nicodemo sa atubangan ni Cristo?
3.  Ano ang buot ipahangop sang “pagkatawo liwat”?
4.  Paano matabo ang pagkabun-ag liwat?
5.  Ano nga pamatasan ang matuga bilang resulta sang isa ka bag-o nga pagka-

tawo, kag ngaa?

SABADO, PEBRERO 8, 2025  LEKSION 6

Ang Pagpanghikot sang  
Balaan nga Espiritu
SINAULO NGA TEKSTO: “Kag subong nga si Moises nagbayaw sang man-ug sa kam-
ingawan, kinahanglan man pagbayawon ang Anak sang tawo: Agud nga ang bisan 
sin-o nga magtuo sa Iya may kabuhi nga walay katapusan” (Juan 3:14, 15).

Ginapanugda nga Balasahon:  Christ’s Object Lessons, pp. 95–102.

“Tulok, O tuloka si Jesus kag mabuhi!”—Christian Education, p. 76.

1.  IMPRONTO NGA PAGPANGUSISA   Domingo, Pebrero 2 

a.  Ano nga pamangkot ni Nicodemo ang nagpakita nga natandog ang Iya tagipu-
suon? Juan 3:9.

“Si Jesus naghambal sing birtuwal kay Nicodemo: Indi ang pagbais ukon kontrobersiya 
ang makabulig sa imo kahimtang: indi mga argumento ang magdala sang kapawa pa-
kadto sa kalag. Kinahanglan mo ang isa ka bag-o nga tagipusuon, ukon indi mo sarang 
mahangpan ang ginharian sang langit. Indi ang isa ka mas dako nga ebidensiya ang 
magdala sa imo pakadto sa husto nga nahamtangan, apang isa ka bag-o nga katuyuan, 
bag-o nga tuburan sang panghulag. Kinahanglan mo ang matawo liwat. Tubtub ini nga 
pagbag-o ang matigayon, ang pagbag-o sang tanan nga butang, ang labing mabaskog nga 
pamatuod nga sarang mapakita wala sing pulos. Ang kulang yara sa sulod sang imo tagi-
pusuon; ang tanan kinahanglan mabag-o, ukon indi mo makita ang ginharian sang Dios.
“Ini isa ka makahuluya nga pagpamatbat kay Nicodemo. . . . Ang iya panghunahuna indi 
espirituhanon gani indi niya mahangpan ang mga pulong ni Cristo. Apang ang Malulu-
was wala nagagamit sang mga argumento sa argumento. . . .
“Ang iban nga silak sang kamatuoran natudok sa kaisipan sang manugdumala. Siya nat-
ingala sa mga pulong ni Cristo, kag ini ang nagduso sa iya agud mamangkot, ‘Paano bala 
ang pagkahimo sini?’ Si Jesus nagsabat, ‘Ikaw bala isa ka manunudlo sang Israel, apang 
wala ka makahangop sini?’ Ang Iya mga pulong nagpahayag kay Nicodemo sang leksion 
nga, sa baylo nga maakig sa maathag nga mga pulong sang kamatuoran, kag magsumpa-
kil, kinahanglan niya mangin mas mapainubuson sa iya pagpati sa kaugalingon kay siya 
ignorante sa espirituwal nga butang. Apang ang mga pulong ni Cristo ginhambal dira sa 
ka solemne, kag ang panulok kag ang tono sang pagpanghambal nagapakita sang mada-
lum nga paghigugma sa iya, wala siya nasaklaw sang narealisar niya ang iya makahu-
luya nga posisyon.”—Testimonies to Ministers, pp. 368, 369.

2.  PAGBAG-O SANG NAANDAN NGA PANGGAWI   Lunes, Pebrero 3 

a.  Ano ang ginapabugal sang mga Fariseo sa ila mga kaugalingon? Lucas 18:9-
12.

Ang mga Judio  amo ang unang gintawag sa ulubasan sang Ginoo, kag bangud 
sini sila nagabugal sang ila kaugalingon-nga-pagkamatarung. Ang ila malawig 
nga pagserbisyo ila ginkabig nga naghatag sa ila sing kinamatarung agud mag-
baton sang isa ka masdako nga padya sang sa iban. Wala na sing mas makapaakig 
pa sa ila sang sa isa ka pahibalo nga ang mga Gentil makabaton sing pareho nga 
mga pribilehiyo sa ila sa mga butang sang Dios.”—Christ’s Object Lessons, p. 400.

b.  Paano ginlaragway ni Jesus ang pagpanghikot sang Balaan nga Espiritu sa 
tagipusuon? Juan 3:8.

“Ang hangin mabatian paagi sa sanga sang mga kahoy, nagahuyop sa mga dahon 
kag bulak; apang indi ini makita, kag wala man sang tawo ang nakahibalo kon 
diin ini naghalin kag kon diin ini nagapakadto. Kasubong man sini ang pagpang-
hikot sang Balaan nga Espiritu sa tagipusuon sang tawo. Indi ini sarang mapaa-
thag kaangay sang mga hulag sang hangin. Ang tawo indi sarang makasugid sa 
pat-ud nga oras ukon panahon, ukon masundan ang tanan nga mga panghitabo 
sa proseso sang pagkakabig; apang wala ini nagapamatuod nga siya indi kum-
bertido. Paagi sa dimakita nga ahensiya kasubong sang hangin, si Cristo paday-
on nagapanghikot sa tagipusuon.”—The Desire of Ages, p. 172.

c.  Paano nagtudok sa tagipusuon ang diosnon nga impresyon? Isaias 30:21; Jer-
emias 42:3; Mateo 16:17.

“Amat amat, kag mahimo wala mamutikan sang manugbaton, ang mga pang-
ganyat natabo agud magduso sa kalag sa pagpalapit kay Cristo. Ini mahimo naba-
ton pinaagi sa pagpamalandong sa Iya, sa pagbasa sa mga Kasulatan, ukon paagi 
sa pagpamati sa pulong gikan sa buhi nga manugwali. Sa hinali, ang Espiritu 
nag-abot kag direkta nagpangabay, ang kalag malipayon nagpaidalum sang iya 
kaugalingon kay Jesus. Sa kadam-an ini gintawag madasig kag gilayon nga pag-
kakabig; apang ini bunga lamang sang madugay na nga pagganyat sang Espiritu 
sang Dios—isa ka madugay, malawig nga proseso.”—Ibid.
“Tuguti ang imo tagipusuon mapahumok kag mapaidalum sa Espiritu sang Dios. 
Tuguti ang mga matig-a nga kalag matunaw idalum sa pagpanghikot sang Ba-
laan nga Espiritu.”—Letters and Manuscripts, vol. 12, Letter 53, 1897.

3.  PALATANDAAN SANG BAG-O NGA PAGKATAWO   Martes, Pebrero 4 

a.  Paano mapahayag ang pagpanghikot sang Balaan nga Espiritu sa sulod? 
Galacia 5:22-25.

“Samtang ang hangin indi makita, apang ang epekto sini makita kag mabatya-
gan. Gani ang buhat sang Espiritu ibabaw sa kalag ang mahayag mismo sa iya 
tagsa ka panghulag nga iya nabatyagan, ang makaluwas nga gahum sini. Kon 
ang Espiritu sang Dios nagadumala sa tagipusuon, ini nagbag-o sa kabuhi. Ang 
malaut nga panghunahuna ginsikway, ang malaut nga binuhatan ginbayaan; 
ang gugma, pagpaubos, kag paghidait magabulos sa kaakig, kahisa, kag pag-
binaisay. Ang kalipay magabulos sa kasubo, kang ang nawong magabanaag 
sang langitnon nga kapawa.”—The Desire of Ages, p. 173.

b.  San-o mabaton sang isa ka persona ang pagpakamaayo sang pagbag-o? 
Roma 10:9, 10; 1 Juan 1:9.

“Wala sing bisan isa ang nakakita sa kamot nga nag-akwat sa kabug-aton, ukon 
nakasaksi sa kapawa nga nagpanaug gikan sa trono sang Dios. Ang pagpaka-
maayo magaabot sa dirang ang kalag nagsurender sang iya kaugalingon sa 
Dios paagi sa pagtuo. Dayon inang gahum nga indi sarang makita sang mata 
nagtuga sang isa ka bag-o nga pagkatawo dira sa laragway sang Dios.”—Ibid.
“Kon ang Balaan nga Espiritu nagahulma kag nagagiya sa imo tagipusuon sa 
adlaw-adlaw, dayon ikaw makaangkon sang langitnon nga paghangop agud 
makilala ang kinaugali sang ginharian sang Dios. Si Nicodemo nagbaton sang 
leksion ni Cristo kag nangin isa ka matuodtuod nga tumuluo.”—Testimonies to 
Ministers, pp. 369, 370.

c.  Paano ginlaragway ni Cristo ini nga proseso? Mateo 13:33.

“Ang lebadura nga natago sa harina nagapanghikot nga indi makita agud pa-
habukon ang bug-os nga tinapay paagi sa sini nga proseso; gani ang lebadura 
sang kamatuoran nagapanghikot nga sekreto, mahipos, tayuyon, agud bag-
ohon ang kalag. Ang natural nga huyog nabag-o kag nadaug. Bag-o nga pang-
hunahuna, bag-o nga mga motibo, ang gintanom. Isa ka bag-o nga estandarte 
ang ginplastar—ang kabuhi ni Cristo. Ang kaisipan nabaylohan; ang ikasarang 
naghulag sa bag-o nga buluhaton. Ang tawo wala ginbugayan sang isa ka bag-o 
nga ikasarang, apang ang iya ikasarang ang nabalaan. Ang konsiensia naka-
bugtaw. Kita ginbugayan sang mga panggawi sa kinaiya agud kita makahimo 
sang pagserbisyo para sa Dios.”—Christ’s Object Lessons, pp. 98, 99.

4.  ISA KA PAMILYAR NGA ILUSTRASYON   Miyerkules, Pebrero 5 

a.  Paano ginlaragway ni Jesus ang malapit na Niya nga paglansang sa krus? Juan 
3:14, 15.

“[Juan 3:14, 15 ginkutlo.] Diri nga punto si Nicodemo nangin pamilyar. Ang simbolo 
sang ginbayaw nga man-ug nangin klaro na sa iya ang misyon sang Manluluwas. 
Sang ang katawhan sang Israel tagumatayon bangud sa kagat sang man-ug, ang 
Dios nagsugo kay Moises sa paghimo sang man-ug nga saway, kag ginbutang ini 
sa mataas nga tukon sa tunga sang kongregasyon. Kag ang mga pulong ginasulit-
sulit sa bilog nga kampo nga ang tanan nga magtulok sa man-ug ang mabuhi. Ang 
katawhan nakahibalo nga ang man-ug wala sing gahum sa iya kaugalingon agud 
buligan sila. Ini isa lamang ka simbolo ni Cristo. Kaangay sa laragway sang naga-
pangagat nga man-ug ang ginbayaw agud sila mabulong, gani ang Isa nga nangin 
‘kaanggid sang unod nga makasasala’ amo ang ila Manunubos. Roma 8:3. Madamo 
sa mga Israelinhon ang nagpati nga ang serbisyo sang paghalad may isa ka birtud 
sa iya kaugalingon agud sila hilwayon gikan sa sala. Ang Dios nagtinguha nga sila 
matudluan paagi sa man-ug nga saway nga ini wala sang bili. Ini ang magagiya 
lamang sa ila mga kaisipan pakadto sa Manluluwas. Bulong man ini para sa ila 
mga pilas ukon kapatawaran sang ila mga sala, wala sila sing may mahimo sa ila 
kaugalingon apang ipakita ang ila pagtuo dira sa Dulot sang Dios. Sila kinahanglan 
magtulok kag mabuhi.”—The Desire of Ages, pp. 174, 175.

b.  Bisan pa sa sini nga probisyon, ngaa ang iban namatay? 1 Corinto 10:9; Hebreo 
3:12.

“Madamo sang mga Israelinhon ang wala makakita sang bulig sa bulong nga ginha-
tag sang Langit. Sila napalibotan sang mga patay kag tagumatayon, kag ini ila na-
hibaluan nga, kon wala ang diosnon nga bulig, ang ila palaabuton sigurado; apang 
sila nagpadayon sa paghibi sa ila mga pilas, sa ila mga kasakit, sa ila pat-ud nga 
kamatayon, tubtub nadulaan sing kusog, kag ang ila mga mata nagpalanghabok, 
samtang sila kuntani makaangkon sang gilayon direkta nga pag-ayo.”—Patriarchs 
and Prophets, p. 432.

c.  Kon kita luyag maluwas, diin kita kinahanglan magtulok? Hebreo 6:19, 20.

“Ang makamamatay nga epekto sang sala makakas lamang pinaagi sa probisyon nga 
ginhimo sang Dios. Naluwas sang mga Isarelinhon ang ila kabuhi paagi sa pagtulok 
sa ginbayaw nga man-ug. Ina nga pagtulok nagpahangop sang pagtuo. Sila nabuhi 
tungod ila ginatuohan ang pulong sang Dios, kag nagsalig sing bug-os sa pamaagi 
nga ginhatag sang Dios agud sila maayo. Gani, ang makasasala mahimo magtulok 
kay Cristo, kag siya mabuhi. Siya makabaton sing kapatawaran paagi sa pagtuo sa 
makatumbas nga halad. . . . . Si Cristo may gahum kag ikasarang sa Iya Kaugalingon 
agud bulngon ang mahinulsulon nga makasasala.”—Ibid., p. 431.

5.  GINATUON ANG ATONG MGA MATA   Huwebes, Pebrero 6 

a.  UAno nga leksion ang nahangpan sang ulihi ni Nicodemo nga aton kinahan-
glan ipaanggid—kag ibutang sa aton kaisipan? Efeso 2:8; Lucas 13:20, 21.

“Masami ini nga pamangkot magtuhaw, Ngaa, tuman ka damo, sa mga nagapan-
gangkon nagapati sa pulong sang Dios, apang wala sing pagbag-o nga makita sa 
ila mga pulong, sa espiritu, kag sa ila pamatasan? Ngaa tuman kadamo ang indi 
makabatas sang pagpamatok sa ila mga katuyuan kag mga plano, nagapahayag 
sang wala nabalaan nga balatyagon, kag ang ila mga pulong matigdas, mapin-
tas, kag harasharas? Makita sa ila mga kabuhi ang pareho nga paghigugma sa 
kaugalingon, pareho nga pagpatuyang sa kaugalingon, pareho nga pagkadasu-
daso kag pagkamaakigon sa pagpanghambal, nga makita man sa kabuhi sang 
mga kalibutanon. May kasubong nga sensitibo nga bugal, pareho nga mga huyog, 
pareho nga pagkatiko sang pamatasan, kasubong nga wala sila nakahibalo sang 
kamatuoran. Ang kabangdanan kay sila wala nakabig. Wala nila gintipigan ang 
lebadura sang kamatuoran sa sulod sang ila tagipusuon. Wala ini sang kahigayo-
nan agud matigayon ang iya buluhaton. Ang ila natural kag ginpalambo nga huy-
og sa paghimo sing malaut ang wala ginpaidalum sa makapabag-o nga gahum. 
Ang ila mga kabuhi nagapahayag nga wala ang bugay ni Cristo, walay pagtuo sa 
Iya gahum agud bag-ohon ang ila mga pamatasan.
“ ‘Gani ang pagtuo nagaabot gikan sa ginapamatian, kag ang ginapamatian paa-
gi sa pulong ni Cristo.’ Roma 10:17. Ang mga Kasulatan ang dakung ahensiya sa 
pagbag-o sang pamatasan. Si Cristo nangamuyo, ‘Pakabalaana sila sa kamatu-
oran; Ang imo pulong kamatuoran.’ Juan 17:17. Ang Balaan nga Espiritu naga-
kari agud ikumbikto ang sala, kag ang pagtuo nga halin sa tagipusuon naga-
panghikot sa paghigugma kay Cristo, nagapaugyon sang aton lawas, kalag, kag 
espiritu kasubong sang Iya kaugalingon nga laragway. Dayon kita gamiton sang 
Dios sa paghimo sang Iya kabubut-on. Ang gahum nga ginhatag sa aton naga-
panghikot halin sa sulod pakadto sa guwa, magdala sa aton agud ipaambit sa 
iban ang kamatuoran nga gintudlo sa aton.”—Christ’s Object Lessons, pp. 99, 100.

REPASO SANG PERSONAL NGA MGA PAMANGKOT    Biyernes, Pebrero 7 

1.  Ano ang nagapanguna nga pamatasan sang mga Fariseo sa panahon ni 
Cristo?

2.  Ipaathag paano kita mabag-o kasubong ni Cristo.
3.  Paano mapahayag ang isa ka bag-o nga tagipusuon?
4.  Ipaathag ang simbolo sang ginbayaw nga man-ug.
5.  Paano ang parabola sang lebadura nagapakita sang pagtubo dira sa bugay 

ni Cristo?

SABADO, PEBRERO 15, 2025  LEKSION 7

Si Jesus kag si Juan Bautista
SINAULO NGA TEKSTO: “Siya kinahanglan magdugang, apang ako kinahanglan 
magbuhin” ( Juan 3:30).

Ginapanugda nga Balasahon: Testimonies for the Church, vol. 5, pp. 721–729.

“Si Juan Bautista ginmitlang sang aton Manluluwas nga isa ka labing daku nga 
propeta. Apang daw ano ka lain sa tunga sang pagpanghambal sini nga tawo 
sang Dios kag sang madamo nga nagapangangkon mga ministro sang krus. Sang 
ginpamangkot kon siya amo bala si Cristo, si Juan nagsugid nga indi siya takus sa 
iya kaugalingon bisan ang paghuba sang sandalyas sang iya Agalon.”—Testimo-
nies for the Church, vol. 5, p. 224.

1.  ISA KA PROBLEMA SA TUNGA SANG MGA DISIPULO   Domingo, Pebrero 9 

a.  Ano nga pamangkot ang nagtuhaw sa tunga sang mga disipulo ni Juan kag 
sang mga Judio? Juan 3:25.

“Ang mga disipulo ni Juan nagbatyag sang kahisa sa nagapadayon nga pagkapop-
ular ni Jesus. Sila nagabantay lang agud pakalainon ang Iya buluhaton, kag wala 
lang gid nagdugay sila nakakita sang kahigayonan. Isa ka pamangkot ang nagtu-
haw sa tunga nila kag sang mga Judio kon bala ang bautiso makatinlo sa kalag 
gikan sa kasal-anan; ila gintindogan nga ang bautiso ni Jesus pinasahi gid sang sa 
kay Juan. Sa wala madugay sila nagpinuyasay upod sa mga disipulo ni Cristo kon 
ano ang dapat gamiton nga mga tinaga sa tion sang pagbautiso, kag sa katapusan 
nahanungod sa kinamatarung sang ulihi sa pagbautiso sa tanan.”—The Desire of 
Ages, p. 178.

b.  Paano ginpabutyag sang mga disipulo ni Juan ang ila kahisa sa buluhaton ni 
Cristo—kag ano ang dungganon nga sabat ang iya ginhatag? Juan 3:26, 27.

“Si Juan may mga sayop kag kaluyahon kasubong sang tawo, apang ang pagtan-
dog sang diosnon nga gugma amo ang nagbag-o sa iya. Nagpuyo siya sa atmospera 
nga wala nadagtaan sang kahisa kag ambisyon, kag malayo sa mayasma sang kai-
mon. Wala siya nagasimpatiya sa pagkadikontento sang iya mga disipulo, apang 
iya gin-athag ang iya kaangtanan sa Mesias, kag daw ano siya ka malipayon sa 
pagbaton sang Isa nga siya mismo ang naghanda sang Iya dalanon.”—Ibid., p. 179.

2.  ANG MISYON NI JUAN   Lunes, Pebrero 10 

a.  Paano ginpasundayag ni Juan nga siya nakahangop sang iya misyon? Juan 
3:28, 29.

“Si Juan nagpresentar sang iya kaugalingon bilang isa ka abyan kag mensahero sa 
tunga sang nobyo kag nobya, nagahanda sang dalanon para sa ila kasal. Sa dirang 
naangkon sang nobyo ang iya nobya, ang misyon sang isa ka abyan natapos na. 
Siya nagakalipay sing daku bangud sang ila pag-updanay nga iya ginpasanyog. 
Gani si Juan gintawag agud siya magtudlo sa mga tawo pakadto kay Jesus, kag siya 
may daku nga kalipay kay iya nasaksihan ang buluhaton sang Manluluwas.”—The 
Desire of Ages, p. 179.

b.  Isaysay kon ano ang buluhaton ni Juan—kag ang aton man. Juan 1:23, 29.

“Nagatulok paagi sa pagtuo sa aton Manunubos, si Juan nakalab-ot sa punto sa 
pagsikway-sa-kaugalingon. Nagtinguha siya nga indi maganyat ang mga tawo sa 
iya kaugalingon, apang bayawon ang ila mga hunahuna pakadto sa itaas, tubtub 
ila makilala ang Cordero sang Dios. Siya isa lamang ka tingog, nga nagasinggit sa 
kamingawan. Karon upod ang kalipay ginbaton niya ang kalinong kag pag-isaha-
non, agud ang tanan nga mga mata magliso pakadto sa Kapawa sang kabuhi.
“Ang maminatud-on sang ila pagkatinawag bilang mga mensahero sang Dios indi 
magtinguha sang kadayawan para sa ila mga kaugalingon. Ang ila paghigugma sa 
kaugalingon matabunan sang ila paghigugma kay Cristo. Wala sing paindis-indis 
kag ilinaway nga magaguba sang hamili nga kawsa sang ebanghelyo. Ila kilalahon 
nga ang ila buluhaton amo ang pagbantala, kaangay ni Juan Bautista, ‘Yari karon, 
ang Cordero sang Dios, nga nagakuha sang sala sang kalibutan.’ Juan 1:29. Ila 
bayawon si Jesus, kag paagi sa Iya ang tawhanon nga tinuga pagabayawon paitaas. 
Kay amo ini ang ginasiling sang Mataas kag makahalawhaw nga Isa nga nagapuyo 
sa wala sing katubtuban, nga ang Iya ngalan Balaan; Nagapuyo Ako sa mataas kag 
balaan nga duug, kag upod sa iya man nga may mahinulsulon kag mapainubuson 
nga espiritu, sa pagpaumpaw sang espiritu sang mapainubuson, kag sa pagpaump-
aw sang tagipusuon sang mahinulsulon.’ Isaias 57:15.”—Ibid., pp. 179, 180.
“Indi pagtinguhaa ang imo kaugalingon nga kalipay kag katawhay, apang tin-
guhaon mo nga makilala ang Dios kag tumanon ang Iya kabubut-on. Tuguti ang 
tagsatagsa mamangkot, Indi ko bala matudluan ang iban nga kalag pakadto sa 
Cordero sang Dios, nga nagakuha sang sala sang kalibutan? Indi bala ako maka-
hatag sing kalipay sa iban nga nagakasubo? Indi bala ako mangin isa ka instru-
mento sa pagluwas sang iban nga kalag didto sa ginharian sang Dios? Kinahan-
glan naton ang madalum nga pagpanghikot sang Espiritu sang Dios sa aton mga 
tagipusuon, agud indi lamang ang aton kaugalingon ang aton masiguro nga ma-
suksokan sang puti nga bisti, apang aton maimpluwensiyahan ang iban agud ang 
ila mga pangalan malista sa libro sang kabuhi, kag indi na pagapanason pa.”—
Historical Sketches, p. 140.

3.  ANG DULOT SANG ESPIRITU   Martes, Pebrero 11 

a.  Ano ang reaksion sang kadam-an nga katawhan tuhoy sa mensahe ni Cris-
to? Juan 3:32.

““Ang mga disipulo ni Juan nagsugid nga ang tanan nga katawhan nagadugok 
kay Cristo; apang siya may mas maathag nga paghangop, kag si Juan nagsil-
ing, ‘Apang wala sing nagabaton sa Iya panaksi;’ tuman lang gid ka diutay ang 
handa magbaton sa Iya bilang isa ka Manluluwas gikan sa sala. Apang ‘ang 
nagabaton sang Iya pagpamatuod nagapahamtang sang iya pat-in sa sini, nga 
ang Dios matuod.’ Juan 3:33, R.V.”—The Desire of Ages, p. 181.

b.  Ibabaw kay sin-o ginhatag ang dulot sang Balaan nga Espiritu? Juan 3:34.

“Aton lamang mabaton ang langitnon nga kapawa kon kita handa magbakante 
sang aton mga kaugalingon. Indi naton mahantop ang pamatasan sang Dios, 
ukon mabaton si Cristo paagi sa pagtuo, luwas kon aton pahanugutan ang aton 
tagsa ka panghunahuna nga ipaidalum sa pagkamatinumanon kay Cristo. Sa 
tanan nga naghimo sini ang Balaan nga Espiritu igahatag sing bugana. Kay 
Cristo ‘nagapuyo sing lawasnon ang bilog nga kabug-usan sang pagka-Dios, kag 
napun-an kamo sing kabuhi sa iya, nga amo ang Ulo sang bug-os nga pagdum-
ala kag pagbulut-an.’ Colosas 2:9, 10, R.V.”—Ibid.

c.  Ano ang yabi nga dugang ginpahayag sa Kasulatan agud mabaton ang 
kabuganaan sang Balaan nga Espiritu? Juan 14:15-17; Binuhatan 5:32.

“Indi lamang kita magsiling, ‘Ako nagatuo,’ apang aton buhaton ang kamat-
uoran. Paagi lamang sa pagsunod sa kabubut-on sang Dios dira sa aton mga 
pulong, sa aton pangginawi, sa aton pamatasan, aton mapamatud-an ang aton 
kaangtanan sa Iya. Sa dirang ginsikway sang isa ang kasal-anan, nga amo 
ang paglapas sa kasuguan, ang iya kabuhi nag-ugyon sa kasuguan, pakadto 
sa himpit nga pagkamatinumanon. Ini ang buhat sang Balaan nga Espiritu. 
Ang kapawa sang pulong nga gintun-an sing mahinalungon, ang tingog sang 
konsiensia, ang pagtinguha sang Espiritu, nagatuga sa tagipusuon sang isa ka 
matuodtuod nga paghigugma kay Cristo, nga nagsakripisyo sing bug-os sa Iya 
Kaugalingon agud matubos ang kabilogan nga pagkatawo, lawas, kalag, kag 
espiritu. Kag ang gugma makita paagi sa pagkamatinumanon. Ang kinalain 
maathag nga makita sa tunga niyadtong nagahigugma sa Dios kag nagabantay 
sang Iya Kasuguan, kag niyadtong wala nagahigugma sa Iya kag nagasikway 
sang Iya kasuguan.”—Testimonies for the Church, vol. 6, p. 92.

4.  ANG BILI SANG BAUTISO  Miyerkules, Pebrero 12 

a.  Ngaa tuman ka bilidhon ang aton paghangop sa tikang nga aton himuon 
para kay Cristo kon kita nakadesisyon magpatugmaw? Juan 3:36.

“Magluwas kay Cristo, ang bautiso , pareho sang bisan ano nga serbisyo, isa ka 
walay pulos nga porma.”—The Desire of Ages, p. 181.
“Indi kinahanglan baisan kon bala ang bautiso ni Cristo ukon ni Juan makatin-
lo gikan sa kasal-anan. Ang bugay ni Cristo amo ang naghatag sing kabuhi sa 
kalag.”—Ibid.
“Paagi lamang kay Cristo ang walay katapusan nga kabuhi aton maangkon. Sil-
ing ni Jesus: ‘Ang nagatuo sa Anak may kabuhi nga walay katapusan: apang 
ang wala nagatuman sa Anak indi makakita sang kabuhi.’ Juan 3:36. Ang tan-
an makaangkon sining di matupongan nga pagpakamaayo kon iya sundon ang 
mga kondisyon. Ang tanan ‘sa ila nga pagpailub sa maayong mga buhat naga-
pangita sing himaya kag dungog kag pagkadimadinulonton,’ makabaton siya 
sing ‘walay katapusan nga kabuhi.’ Roma 2:7.”—The Great Controversy, p. 533.
“Ang bautiso isa ka labing solemne nga pagsikway sa kalibutan. Sila nga na-
bautisohan sa tatlo ka pilo nga ngalan sang Amay, sang anak, kag sang Balaan 
nga Espiritu, sa ila pagsulod mismo sa Cristohanon nga kabuhi ila gindeklara 
sa publiko nga ila ginsikway ang pag-alagad kay Satanas kag nangin katapo sa 
harianon nga panimalay, kaanakan sang langitnon nga Hari.”—Testimonies for 
the Church, vol. 6, p. 91.

b.  Ipaathag ang nagakudog nga mga pulong ni Juan Bautista nga nagapaki-
ta sang kadalumon sang matuod nga pangako nga ginasimbolohan sang 
bautiso? Lucas 3:7, 8.

“Gintuon ni Juan ang wasay sa gamot sang kahoy. Iya ginsabdong ang sala, wala 
mahadlok sang iya madangatan, kag gin-aman ang dalanon para sa Cordero 
sang Dios.
“Si Herodes nagbatyag samtang siya namati sa gamhanan, direkta nga pagpa-
matuod ni Juan, kag upod sang madalum nga interes siya nangusisa kon ano 
ang iya kinahanglan himuon agud mangin iya disipulo. Si Juan nakahibalo sa 
kamatuoran nga siya manugpakasal sa asawa sang iya utod, samtang ang bana 
sini buhi pa, kag maminatud-on nagsugid kay Herodes nga indi ini makatarun-
ganon.”—Early Writings, p. 154.
“Si Juan hayag nagasabdong sa katawhan, ini manubo man ukon may mataas 
nga katungdanan. Siya nagpamatbat sang kamatuoran atubangan sa mga hari 
kag dungganon, ini ila man pamatian ukon ila isikway. Nagahambal siya sing 
personal kag iya ginamitlang gid.”—Selected Messages, bk. 2, p. 149.

5.  ISA KA MAALAMON NGA PAAGI   Huwebes, Pebrero 13 

a.  Sa paghunahuna nga ang mga Fariseo nagtinguha sa pagtuga sing kagamo sa 
tunga ni Juan kag sa Iya kaugalingon, ano ang ginhimo ni Jesus? Juan 4:1-3.

“Si Jesus nakahibalo nga ang mga [Fariseo] indi mag-untat sa paghimo sing dibisyon 
sa tunga sang Iya kaugalingon nga mga disipulo kag kay Juan. Siya nakahibalo nga 
ang bagyo sang pagtilaw nagaamat-amat baskog agud paluyahon ang pinakadaku 
nga propeta nga ginhatag sa kalibutan. Nagtinguha nga malikawan ang tanan nga 
di-paghangpanay ukon pagbinahinbahin, Siya mahipos nag-untat sang Iya bulu-
haton, kag naglakat pakadto sa Galilea. Kita man, samtang maminatud-on sa ka-
matuoran, kinahanglan likawan ang bisan ano nga kabangdanan sang pagbinai-
say kag pagbinahinbahin. Kay sa tion nga ini ang magtuhaw, ini magaresulta sang 
pagkadula sang mga kalag. Sa tagsa ka tion diin ang kahimtang nagapamahog sa 
pagbinahinbahin, aton sundon ang halimbawa ni Jesus kag ni Juan Bautista.”—The 
Desire of Ages, p. 181.

b.  Ano ang aton kinahanglan matun-an sa panggawi ni Juan agud mapahaganha-
gan ang kagamo? Juan 3:30.

“Kasubong sa mga disipulo ni Juan, madamo ang nagahunahuna nga ang kada-
lag-an sang buluhaton nasandig sa una nga manugpangabudlay. Ang atensyon 
natuon sa tawhanon sa baylo sang langitnon, ang kahisa nagtuhaw, kag ang bulu-
haton sang Dios ang nabalabagan. Ang isa nga di-angayan bayawon amo ang ma-
saligon-sa-kaugalingon. Wala niya nabinagbinag nga siya nagasalig lang sa Dios. 
Ang katawhan gintudluan sa pagsalig sa tawhanon nga pagtuytoy, gani sila nahu-
log, kag nagiyahan palayo gikan sa Dios.
“Ang buhat sang Dios wala nagadala sang laragway ukon pagbulut-an sang tawo. Sa 
tagsa ka tion ang Ginoo magadala sang lainlain nga ahensiya, nga paagi sa iya ang 
katuyuan sang Dios matigayon sa labing maayo nga paagi. Malipayon sila nga  na-
kahanda magpaubos sa ila mga kaugalingon, magasiling kaupod ni Juan Bautista, 
‘Siya kinahanglan magdugang, apang ako kinahanglan magbuhin.’ ”—Ibid., p. 182.

REPASO SANG PERSONAL NGA MGA PAMANGKOT   Biyernes, Pebrero 14 

1.  Ngaa nahisa ang mga disipulo ni Juan sa buluhaton ni Cristo?
2.  Ano ang ginpamatbat ni Juan sa iya mga disipulo?
3.  Sa ano nga katuyuan ginhatag ang dulot sang Balaan nga Espiritu?
4.  Paano matigayon ang matuod nga katuyuan sang bautiso?
5.  Ano ang ginhimo ni Jesus kag ni Juan sang ila nakita ang krisis nagapamahog 

sa tunga sang ila disipulo?

SABADO, PEBRERO 22, 2025  LEKSION 8

Si Jesus kag ang  
Samaritana
SINAULO NGA TEKSTO: “Apang ang bisan sin-o nga nagainom sang tubig nga Akon 
ihatag sa iya indi na gid pag-uhawon; ang tubig nga Akon ihatag sa Iya mangin tubu-
ran sa sulod niya nga nagaibwal sa kabuhi nga walay katapusan” (Juan 4:14).

Ginapanugda nga Balasahon: Testimonies for the Church, vol. 4, pp. 384–387.

“Siya nga nagainom sa tuburan sini nga kalibutan ang magainom kag liwat pa-
gauhawon. Bisan diin ang katawhan wala sing pagkakontento. Sila nagahandum sang 
butang nga maghatag sang ila panginahanglan sa kalag. Isa lamang ang sarang maka-
hatag sina nga panginahanglan. Ang ginakinahanglan sang kalibutan, ‘Ang ginahan-
dum sang tanan nga pungsod,’ si Cristo.”—The Desire of Ages, p. 187.

1.  SI JESUS SA SICAR   Domingo, Pebrero 16 

a.  Sa Iya pagpanlakaton pakadto sa Galilea, sa diin nagdulog si Jesus kag ang Iya 
mga disipulo? Juan 4:6.

“Samtang si Jesus naglingkod sa kilid sang bobon, Siya nalapyo sa kagutom kag 
gin-uhaw. Malawig ang Iya pagpanlakaton halin pa sa aga, kag subong ang init 
sang adlaw nagtupa sa Iya. Ang Iya pagkauhaw nadugangan sa paghunahuna sang 
malamig, matinlo nga tubig sa malapit, apang indi Niya malab-ot; kay wala Siya 
sing lubid ukon sulodlan sang tubig, kag ang bobon madalum. Ang pagkatawhanon 
yara sa Iya sa kabug-usan, kag Siya naghulat sang tawo nga makapalapit agud mag-
sag-ub.”—The Desire of Ages, p. 183.

b.  Sin-o ang nagpalapit sa bobon, kag ano ang ginhinyo ni Jesus sa iya—kag ano 
ang aton matun-an gikan sini? Juan 4:7.

“Ang kaugot sa tunga sang mga Judio  kag mga Samaritanhon nagtublag sa baba-
yi agud indi makapakita sing kaayo kay Jesus; apang ang Manluluwas nagtinguha 
agud Iya mabuksan ang  iya tagipusuon, kag upod sa diosnon nga gugma Siya ma-
hinalungon nangayo, bisan wala gintayagan, sang isa ka pabor. Ang kaayo nga gin-
pakita mahimo nga ini isikway; apang ang pagsalig nagtuga sang pagsalig. Ang Hari 
sang langit nag-abot sining ginsikway nga kalag, nangabay nga iya serbisyohan sa 
iya mga kamot. Siya nga nagtuga sang dagat, nagadumala sa madalum nga mga 
tubig, nagbukas sang mga tuburan sang duta, ang nagpahuway gikan sa Iya pagka-
lapyo sa bobon ni Jacob, kag nagsalig sa kaayo sang estranghero agud hatagan sang 
isa ka mainom nga tubig.”—Ibid., p. 184.

2.  ISA KA PINASAHI NGA SAHI SANG TUBIG   Lunes, Pebrero 17 

a.  Paano ni Jesus ginkuha ang atensyon sang babayi pakadto sa dulot sang 
kaluwasan? Juan 4:10.

“Ang tubig nga ginapatuhoyan ni Cristo amo ang pagpahayag sang Iya bugay 
dira sa Iya pulong; Iya Espiritu, kag Iya pagpanudlo, isa ka makapaumpaw 
nga tuburan sa tagsa ka kalag. Ang tanan nga  tuburan nga ila nahibaluan kag 
sarang madangpan mapamatud-an nga indi makapaayaw. Apang ang pulong 
sang kamatuoran kaangay sang isa ka mabugnaw nga tuburan, ginrepresen-
tahan sang tubig sa Lebanon, nga nagahatag sang kaumpawan. Kay Cristo ang 
kabug-usan sang kalipay tubtub sa walay katapusan.”—Testimonies to Minis-
ters, p. 390.

b.  Ano ang reaksiyon sang babayi sa gintanyag ni Cristo? Juan 4:11, 12.

““Ang babayi wala nakahangop sa buot silingon ni Cristo; siya nagahambal sa 
bobon nga madugay na nila ginakuhaan sang tubig.”—The Spirit of Prophecy, 
vol. 2, pp. 140, 141.

c.  Paano ginpaathag ni Jesus ang kinalain sini nga tubig sa iban nga tubu-
ran—kag paano ini nga mensahe naghatag sa aton sing kaayohan man? 
Juan 4:13, 14; Bugna 22:17.

“Kinahanglan aton ipakita ang gugma kag pagkamapinasalamaton, kinah-
anglan aton tulokon si Jesus kag mabag-o suno sa Iya laragway. Ang resulta 
sini maghatag sing dugang nga kompiyansa, paglaum, pagpailub, kag kadasig. 
Kinahanglan kita magainom sa tubig sang kabuhi nga amo ang ginasugid ni Je-
sus sa babayi nga Samaritana. Siya nagsiling: ‘Kon ikaw nakakilala sang dulot 
sang Dios, kag kon sin-o Siya nga nagasiling sa imo, Paimna Ako; nagpangayo 
ka kuntani sa Iya, kag Siya magahatag sa imo sing tubig nga buhi. . . . Apang 
ang bisan sin-o nga nagainom sang tubig nga Akon ihatag sa iya indi na gid 
pag-uhawon; ang tubig nga Akon ihatag sa iya mangin tuburan sa sulod niya 
nga nagaibwal sa kabuhi nga walay katapusan.’ Ini nga tubig nagarepresentar 
sa kabuhi ni Cristo, kag ang tagsa ka kalag sarang makaangkon sini paagi sa 
ila pagpalapit sa buhi nga kaangtanan sa Dios. Dayon, ang pagkabulahan, pag-
kamapainubuson, pagkamapinasalamaton kag pagsalig amo ang magapabilin 
nga prinsipyo sa kalag. Ang kahadlok sang dimatinuohon madula bangud sang 
buhi nga pagtuo. Aton palandungon ang pamatasan sang Dios nga amo ang 
una naghigugma sa aton.”—Testimonies to Ministers, p. 226.

3.  BUHI NGA TUBIG   Martes, Pebrero 18 

a.  Paano ginpakita sang babayi nga sa gihapon wala niya mahangpi ang mga 
pulong ni Cristo? Juan 4:15.

“Ang langitnon nga bugay nga siya lamang ang makapaambit, kaangay sang isa ka 
buhi nga tubig, nagaputli, nagapaumpaw, kag nagahatag sing kapagsik sa kalag.
“Si Jesus wala nagpabutyag nga pinaagi lamang sa isa ka tulo sang tubig sang ka-
buhi ini bastante na sa manugbaton. Siya nga makatilaw sa gugma ni Cristo maga-
padayon sa paghandum sini; kag indi na magtinguha pa sang iban. Ang mga mang-
gad, mga pasidungog, kag mga kalipayan sa kalibutan indi makaganyat sa iya. 
Ang padayon nga ginasinggit sang iya tagipusuon amo nga, Kinahanglan ko Ikaw. 
Kag Siya nga nagpahayag sang panginahanglanon sang kalag ang nagapaabot 
agud paayawan ang ginagutom kag ginauhaw. Ang tagsa ka ginasaligan sang 
tawo mapaslawan. Ang suludlan maubusan, ang mga punong sang tubig mangin 
mala; apang ang aton Manunubos wala nagakahubsan nga tuburan. Kita mahimo 
mag-inom, kag liwat mag-inom, kag padayon maumpawan sa kabuganaan sini. 
Kay bisan sin-o si Cristo nagapuyo siya makaangkon sa kaugalingon sang tuburan 
sang pagpakamaayo— ‘isa ka tuburan sang tubig nga nagaibwal sa kabuhi nga 
walay katapusan.’ Sa sini nga tuburan siya makakuha sang kusog kag bugay nga 
mangin sufisiente sa tanan niya nga panginahanglan.”—The Desire of Ages, p. 187.

b.  Kaangay sang babayi nga Samaritana kag sang mga dumuluong sa kamin-
gawan sa panahon sang Exodo, paano kita masami napaslawan sa pagkilala 
sa matahum nga bugay nga nagailig gikan kay Cristo? Salmo 78:15, 16, 19, 20 
(unang bahin); 114:7, 8 .

“Ginbunalan ni Moises sang iya sungkod ang bato, apang ini amo ang Anak sang 
Dios, nga gintabonan sang panganod nga haligi, ang nagtindog sa kilid ni Moises, 
kag nagpailig sang tubig nga nagahatag kabuhi. Indi lamang si Moises kag ang mga 
tigulang, apang ang bug-os nga kongregasyon nga nagatindog sa malayo, ang naka-
kita sa himaya sang Ginoo; apang kon ang panganod kakason, sila mahimo mapa-
tay bangud sa Iya tuman ka baskog nga kasanag.”—Patriarchs and Prophets, p. 298.
““Ang maluloy-on nga presensiya ni Cristo paagi sa Iya pulong nagahambal permi 
sa kalag, ginapresentar Siya bilang isa ka buhi nga tubig nga nagapaumpaw sa 
kalag nga nauhaw. Ini aton isa ka pribilehiyo ang pag-angkon sang isa ka buhi, 
nagapabilin nga Manluluwas. Siya ang ginhalinan sang espiritual nga gahum sa 
sulod naton, kag ang ini magailig pakadto sa mga pulong kag binuhatan, nagaha-
tag kaumpawan sa tanan nga nakabatyag sang aton impluwensiya, nagtuga sa ila  
sang isa ka handum kag tinguha para sa kusog kag kaputli, para sa pagkabalaan 
kag paghidait, kag ini nga kalipay wala na naupdan sing kasubo. Ini ang matabo sa 
pagpabilin ni Cristo sa aton kabuhi.”—Testimonies to Ministers, p. 390.

4.  SI JESUS NAG-UMPISA PAGPABUTYAG SANG IYA IDENTIDAD  Miyerkules, Pebrero 19 

a.  Ano ang bag-ong kamatuoran ang ginpakilala ni Jesus sa Iya pagpakigsugila-
non sa babayi nga Samaritana—kag paano siya nagsabat? Juan 4:16, 17 (un-
ang bahin).

“Si Jesus hinali nagbaylo sang ila sugilanon. Antes ining kalag makabaton sang 
dulot nga Iya ginahandum ihatag, siya kinahanglan makakilala sang iya sala kag 
sang iya Manluluwas. Siya ‘nagsiling sa iya, Lakat, tawga ang imo bana kag mag-
balik diri.’ Ang babayi nagsabat sa Iya, ‘Wala ako sing bana.’ Iya gintinguhaan nga 
tapnaon ang tanan nga pagpangusisa tuhoy sini nga bahin.”—The Desire of Ages, 
p. 187.

b.  Paano gindugangan ni Jesus ang iya sabat—kag ano ang ginapadumdum sini 
sa aton parte sa tanan nga nahibaluan Niya sa kada isa sa aton? Juan 4:17 
(ulihing bahin), 18; Salmo 139:7, 8, 11, 12.

“Ang pagkagamhanan sang Dios indi naton sarang matungkad. ‘Ang trono sang Gi-
noo yadto sa langit’ (Salmo 11:4); apang paagi sa Iya Espiritu, Siya presente bisan 
diin. Siya nakahibalo sang tanan, kag may personal nga pag-ulikid, sang tanan nga 
gintuga sang Iya kamot.”—Education, p. 132.
“Ang langitnon nga mga manugtonda nagausisa sa buluhaton nga gintugyan sa 
aton mga kamot; kag kon ginlapas ang mga prinsipyo sang kamatuoran, ikaw ‘na-
kulangan’ ang isulat sa mga rekord.”—Child Guidance, p. 155.
“Ang kasuguan sang Dios nakalab-ot sa balatyagon kag mga motibo, tubtub sa 
pangguwa nga mga panggiho. Ini nagapahayag sang mga sekreto sang tagipu-
suon, naghatag sing kasanagan sa mga butang antes pa ini malipatan. Nahibaluan 
sang Dios ang tagsa ka hunahuna, tagsa ka katuyuan, tagsa ka plano, kag tagsa ka 
motibo. Ang mga libro sang langit nagarekord sang mga sala nga sarang himuon 
kon nahatagan sing kahigayonan. Ang Dios magadala sang tagsa ka binuhatan sa 
hukmanan, pati sang tagsa ka butang nga natago. Paagi sa Iya kasuguan Iya gina-
takos ang pamatasan sang tagsa ka tawo. Kasubong nga ang artistiko nagasaylo sa 
canvas sang mga dagway sang nawong, amo man ang mga dagway sang tagsa ka 
indibiduwal nga karakter ginasaylo sa mga libro sang langit. Ang Dios may isa ka 
perpekto nga laragway sang tagsa ka pamatasan sang tawo, kag ini nga laragway 
Iya ginakompara sa Iya kasuguan. Iya ginapahayag sa tawo ang mga depekto nga 
naghalit sa iya kabuhi, kag ginatawag siya nga maghinulsol kag magbiya sa iya 
sala.”—The SDA Bible Commentary [E. G. White Comments], vol. 5, p. 1085.

5.  GINPAKILALA NI JESUS ANG KAUGALINGON BILANG MANLULUWAS  Huwebes, Pebrero 20 

a.  Ano sa katapusan ang nahangpan sang babayi nahanungod kay Jesus didto 
sa bobon? Juan 4:19. Bastante na bala ini nga pagkilala?

“Nagkurog ang tagpalamati. Ang misteryoso nga kamot ang nagliso sang mga pa-
hina sa sugilanon sang iya kabuhi, ginpabutyag ang tanan nga iya gintinguhaan 
ilikom tubtub sa katapusan. Sin-o Siya nga sarang makabasa sang mga sekre-
to sang iya kabuhi? Didto nabuksan ang iya kaisipan tuhoy sa eternidad, sa pa-
laabuton nga Paghukom, diin ang tanan nga nakatago subong ang ipahayag. Sa 
sini nga kasanagan, ang iya konsiensia nabuksan.
“Wala siya sing mapanghiwala; apang gintinguhaan niya nga likawan ang tanan 
nga pagsambit sang mga topiko nga indi gid maayo. Upod sang dakong pagtahod, 
siya nagsiling: ‘Ginoo, ginahantop ko nga Ikaw manalagna.’ Dayon, nagalaum 
nga mapahipos ang kombiksyon, siya nagliso sa mga punto sang relihioso nga 
kontrobersia. Kon ini isa ka propeta, sigurado Siya makahatag sing instruksiyon 
sa iya nahanungod sini nga mga butang nga tuman ka dugay na nga ginabai-
san.”—The Desire of Ages, pp. 187, 188.

b.  Sang ang babayi nagpakita sang pagtuo sa palaabuton nga Mesias, ano ang 
ginhambal ni Jesus sa iya? Juan 4:25, 26.

“Ang imbitasyon sang ebanghelyo indi kinahanglan pagpakipoton, kag ipresen-
tar lamang sa pila ka tawo, nga aton ginahunahuna magbaton sini. Ang mensahe 
kinahanglan ihatag sa tanan. Sa dirang  ang tagipusuon bukas sa pagbaton sa ka-
matuoran, si Cristo handa sa pagtudlo sa ila. Iya ginpahayag sa ila ang Amay, kag 
ang makatarunganon nga pagsimba sa Iya nga nagabasa sang tagipusuon. Para 
sa ila wala na Siya nagagamit sang mga parabola. Sa ila, kaangay sang babayi sa 
bobon, Siya nagsiling, ‘Ako nga nagapakighambal sa imo amo Siya.’ ”—The Desire 
of Ages, p. 194.

REPASO SANG PERSONAL NGA MGA PAMANGKOT   Biyernes, Pebrero 21 

1.  Ngaa wala si Jesus nagahimo sang isa ka milagro para sa Iya kaugalingon 
nga bentaha?

2.  Ano ang pamaagi ni Jesus agud ipalab-ot sa babayi nga Samaritana ang 
ebanghelyo?

3.  Ano ang ginsugid sang Agalon tuhoy sa tubig sang kabuhi?
4.  Ngaa ginsugid ni Jesus ang personal nga kabuhi sang babayi nga Samarita-

na?
5.  Magmitlang sang isa ka saad nga nalakip sa palaabuton nga Mesias.



Unang Sabado nga Halad
Sabado, Marso 1, 2025

“Mabuot nga Kabataan”  
Sentro sang Edukasyon sa Romania
“Ang temprano nga edukasyon sang pamatan-on nagaporma sang ila kabi-
logan nga pamatasan sa kabuhi.”—Testimonies for the Church, vol. 3, p. 135.
Ang Ispirasyon nagsugid sa aton sang makapadasig nga eskperiensiya sa 
dirang ang “pagtililipon sang kabataan, ukon pagtuon sa Biblia, nakahimo 
sang isa ka matahum nga buluhaton. Ang mga leksion nga ila natun-an ila 
ginasulitsulit sa ila mga puloy-an, kag ang mga iloy nanamian sa ila mga 
kabataan nga sila ihanda pakadto sa eskwelahan. Kadam-an sini nga mga 
kabataan ang ila ginikanan indi naton kaupod sa pagtuo.”—Evangelism, p. 
583.
Ang “Mabuot nga Kabataan” Sentro sang Edukasyon ang natukod sang 2019 
didto sa Fagaras, isa ka siudad sa bukid sang Romania. Ang mga kabata-
an nagaedad 2 kag 5 ang mga ginapadala diri. Magluwas sa edad--may 
partikular nga mga aktibidad sila, ila natun-an ang mga sugilanon sa Biblia, 
sa pagpangamuyo, sa pagkanta kag himuon nga abyan ang Dios. Sa ila 
pagkalamharon, ila nahangpan nga ang Dios amo ang nagakontrol kag sila 
nakatuon sa pagpangayo sing bulig sa Iya kon sila may mga problema. Ang 
ila pamatasan ginapundar sa adlaw-adlaw. Paagi sa bugay sang Dios amon 
nakita ang pinasahi nga pagbag-o sa kabuhi sining magagmay nga mga 
kabataan. Sa palaabuton, luyag namon sila matudloan pa sing dugang sa 
kapasidad nga wala pa ginapahanugot subong.
Sa unang tuig, nag-umpisa kami sa 12 ka kabataan; sa ikaapat nga tuig 
may ara na kami sang 32 ka kabataan, 31 sini indi naton kaupdanan sa 
simbahan. Kag subong, ang aktibidad nagapadayon sa 4 ka mga hulot nga 
ginhatag sang Ulong Talapaan sang Unyon sa Romania, apang sa gihapon 
nagaginutok bangud nagadamo na ang nagapalista kag indi na namon 
masarangan. Diri sini, amon nahangpan nga luyag sang Dios padayonon 
ining matahum nga proyekto nga amon naumpisahan kag madamo pa sang 
mga kabataan kag pamilya ang maserbisyohan. Gani, sang 2021, isa ka 
piraso sang duta ang amon nabakal sa guwa sang siudad kag nakakuha na 
kami sang permiso nga kinahanglanon agud maumpisahan ang pagpatin-
dog sini. Subong ang pundasyon napatindog na. Kami nagapasalamat gid sa 
Dios sa pagtandog sang inyo mga tagipusuon—niyadtong nagsponsor sini 
nga proyekto tubtub sa sini nga tion kag sa ila nga nakahanda magbulig sini 
subong. Upod sa inyo bulig, inyo ginhatagan sing kahigayonan ang mga ka-
bataan nga wala makakilala sa Dios agud makapalapit sa Iya kag mahatagan 
sang Cristohanon nga edukasyon. Gani kami nagahinyo kag nagapangabay 
sa inyo maayong kabubut-on kag kami nakasiguro nga indi kamo magpa-
baya, apang suportahan ang amon proyekto agud mangin madinalag-on ini 
kag iupod niyo man kami sa inyo mga pangamuyo.

Ang inyong mga igsoong lalake ug babaye gikan sa Romanian Union

SABADO, MARSO 1, 2025  LEKSION 9

Ang Pagkabun-ag                     
sang Misyonero
SINAULO NGA TEKSTO: “Wala bala kamo nagasiling, May apat pa ka bulan, ni-
yan mag-abot ang ani? Nagasiling Ako sa inyo, bayawa ang inyo mga mata, kag 
lantawa ang kaumhan nga maputi na nga alanyon” (Juan 4:35).

Ginapanugda nga Balasahon: Testimonies for the Church, vol. 5, pp. 182–
187.

“Gin-umpisahan ni Jesus pagguba ang partisyon nga pader sa tunga sang mga 
Judio  kag mga Gentil, kag nagbantala sang kaluwasan sa kalibutan. Bisan pa 
isa Siya ka Judio, siya hilway nagapakig-upod sa mga Samariahanon, ginpa-
kawalay pulos ang pungsoranon nga kustombre sang mga Fariseo.”—The De-
sire of Ages, p. 193.

1.  BAG-ONG KABUHI, BAG-ONG MGA PRAYORIDAD   Domingo, Pebrero 23 

a.  Sang nakilala si Jesus bilang Mesias, ano gilayon ang ginhimo sang babayi 
nga Samaritana? Juan 4:28, 29.

“Ang babayi napuno sang kalipay samtang nagapamati sa mga pulong ni Cristo. 
Ang matahum nga rebelasyon tuman ka gamhanan. Gani ginbayaan sang baba-
yi ang iya tibod, kag nagkadto sa banwa, agud ipaambit ang mensahe sa iban. 
Nahibaluan ni Jesus ngaa nadula siya. Bangud sang hanuot nga handum sang 
iya kalag agud maangkon ang buhi nga tubig; iya nalipatan ang iya buluhaton 
sa bobon, nalipatan niya ang kauhaw sang Manluluwas, nga iya ginhandum 
hatagan. Upod sa subra nga kalipay, siya nagdalidali paglakat, agud ipaambit 
sa iban ang bilidhon nga kapawa nga iya nabaton.”—The Desire of Ages, p. 191.

b.  Ano ang ginhimo sang mga pumuluyo sa Sicar sa dirang ila nabatian ang 
testimonya sang ila kasimanwa? Juan 4:30.

“Ang mga pulong sang [babayi] nagtandog sang ila mga tagipusuon. May bag-
ong kasanag sa iya guya, isa ka bug-os nga pagbaylo sang iya pamayhon. Sila 
interesado nga makita si Jesus.”—Ibid.

2.  ANG ALANYON KAG ANG MGA NAGAANI   Lunes, Pebrero 24 

a.  Sang nakita ni Jesus nga nagapalapit ang mga pumuluyo sang Sicar, ano 
ang Iya ginhambal sa Iya mga gintoton-an? Juan 4:35-38.

“ ‘Ang nagaani,’ Siya nagsiling, ‘nagabaton sing mga sohol, kag nagatipon sing 
bunga tungod sa kabuhi nga walay katapusan, agud nga ang nagasab-ug kag 
ang nagaani magkalipay sing tingob. Kay sa sini matuod ang ginasiling, Ang 
isa nagasab-ug kag ang isa nagaani.’ Diri ginatudlo ni Jesus ang sagrado nga 
pag-alagad nga utang kabalaslan sa Dios sang mga nagabaton sang ebanghe-
lyo. Sila kinahanglan mangin Iya buhing mga ahensiya. Iya ginakinahanglan 
ang ila indibiduwal nga pag-alagad. Kag bisan kita nagasab-ug ukon nagaani, 
kita nagaserbisyo sa Dios. Ang isa nagasab-ug sang binhi; ang iban nagaani sa 
alanyon; kag ang nagasab-ug kag ang nagaani pareho nagabaton sing sohol. 
Sila pareho nagakalipay sa padya nga ila nabaton sa ila pagpangabudlay.”—
The Desire of Ages, pp. 191, 192.

b.  Ano ang epekto sang pamatuod sang babayi nahanungod kay Cristo—kag 
ano ang aton matun-an sa matahum nga nangin resulta sini? Juan 4:39.

“Kon kita nahiusa kay Cristo, kita may kaisipan kasubong ni Cristo. Ang kaputli 
kag gugma nagabanaag sa pamatasan, ang kalulo kag kamatuoran amo ang 
nagadumala sa kabuhi. Ang ekspresyon mismo sang guya nabag-o. Ang pagpa-
bilin ni Cristo sa kalag nagatuga sang isa ka bag-o nga gahum, kag ang panggu-
wa nga aspeto nagapamatuod sa paghidait kag kalipay nga nagapangibabaw sa 
sulod. Kita nagainom dira sa gugma ni Cristo, kasubong sang sanga nga naga-
kuha sang iya sustansiya gikan sa puno. Kon kita ang naangot kay Cristo, kon 
kita ang nahiusa lanot sa lanot sa Buhi nga Puno sang ubas, sa pagkamatuod 
kita mapamatud-an nga nagapamunga sing bugana sang buhi nga bunga. Kon 
kita ang naangot sa Kapawa, kita mangin palaagyan sang kapawa, kag sa aton 
mga pulong kag binuhatan aton mapahayag ang kapawa sang kalibutan. . . .
“Paagi sa pagtulok kita ginabalhin sa kaangay nga himya; kag samtang aton 
ginapamalandong ang kahimpitan sang langitnon nga Modelo, aton handumon 
nga mabag-o sing bug-os, kag mabaylohan sa laragway sang Iya kaputli. Ang 
pagbag-o sa pamatasan magtuhaw pinaagi sa aton pagtuo sa Anak sang Dios, 
kag ang anak sang kaugot nangin anak sang Dios. Siya nakalampuwas gikan 
sa kamatayon pakadto sa kabuhi; siya nangin espirituhanon kag makahangop 
sang espiritual nga mga butang. Ang kaalam sang Dios ang naghatag kaathagan 
sa iya panghunahuna, kag iya nasapwan ang makatilingala nga mga butang 
dira sa Iya kasuguan. Bilang isa ka tawo nga nakabig sa kamatuoran, ang buhat 
sang pagbag-o sa pamatasan ang nagapadayon.”—Selected Messages, bk. 1, pp. 
337, 338.

3.  ANG PRESENSIYA NI JESUS SA SAMARIA   Martes, Pebrero 25 

a.  Ano ang pangabay sang mga Samariahanon kay Jesus—kag ngaa? Juan 4:40.

b.  Ilaragway ang resulta sang pagpabilin ni Cristo sa Samaria. Juan 4:41.

“Paagi sa mga pulong nga ginsugid sa babayi didto sa bobon, napanggas ang 
maayong binhi, kag daw ano kadasig nabaton ang ani sini. Ang mga Samariaha-
non nagpalapit kag namati kay Jesus, kag sila nagtuo sa Iya. Gindumog nila Siya 
didto sa bobon, sila naghaboy sang mga palamangkotanon sa Iya, kag malipay-
on sa pagbaton sang Iya eksplinasyon tuhoy sa madamong mga butang nga indi 
pa maathag sa ila. Samtang sila nagapamati, ang ila pagkalibog naathagan. Sila 
kaangay sang isa ka katawhan dira sa dakung kadulom kag gulpi nakakita sang 
silak sang kapawa nga ila nasapwan sa sina nga adlaw. Apang indi pa sila naay-
awan sa sinang malip-ot nga pagsugilanon. Gusto pa nila makabati sing dugang 
sa kamatuoran, kag agud ang ila mga abyan makapamati man sa sining mata-
hum nga Manunudlo. Ila Siya gin-imbitar sa ila siudad, kag ginhinyo Siya nga 
magpabilin anay upod sa ila. Masulod sang duha ka adlaw nagpabilin Siya didto 
sa Samaria, kag madamo pa gid ang nagtuo sa Iya.”—The Desire of Ages, p. 192.
“Ginpakilala ni Cristo ang Dios sa Iya mga gintoton-an sa paagi nga ini magtuga 
sang isa ka pinasahi nga buluhaton sa ila mga tagipusuon, kasubong sang mad-
ugay na Niya ginahandum nga himuon sa aton mga tagipusuon. Madamo ang, 
sa pagpabilin sing tuman ka damo sa teoriya, ila nadula sa panulokan ang buh-
ing gahum sa halimbawa sang Manluluwas. Wala nila Siya nakita bilang isa ka 
mapainubuson, kag nagadingot-sa-kaugalingon nga manugpangabudlay. Ang ila 
ginakinahanglan amo ang pagtulok kay Jesus. Sa adlaw-adlaw aton ginakinahan-
glan ang bag-o nga pagpahayag sang Iya presensiya.”—Reflecting Christ, p. 302.

c.  Ano ang ginsugid sang mga Samariahanon sang tapos nila ginbaton si Jesus 
bilang Mesias? Juan 4:42.

“Gintamay sang mga Fariseo ang pagkasimple ni Jesus. Ginbalewala nila ang Iya 
mga milagro, kag nangayo sing isa ka tanda nga Siya Anak sang Dios. Apang ang 
mga Samariahanon wala nangayo sing tanda, kag wala man si Jesus naghimo 
sang mga milagro sa tunga nila, luwas sa pagpabutyag sang mga sekreto sa ka-
buhi sang babayi didto sa bobon. Apang madamo ang nagbaton sa Iya. Sa ila 
bag-o nga kalipay sila nagsiling sa babayi, ‘Karon nagatuo kami indi bangud sang 
imo hambal, kay kami gid nakabati, kag nakakilala nga ini amo gid ang Manlulu-
was sang kalibutan.’ ”—The Desire of Ages, pp. 192, 193.

4.  ANG GAHUM SANG TAGNA Miyerkules, Pebrero 26

a.  Ibabaw sa ano nga tagna ginbase sang mga Samariahanon ang ila pagtuo 
sa ginsaad nga Mesias? Genesis 49:10.

““Ang mga Samariahanon nagtuo nga ang Mesias magaabot bilang Manunubos, 
indi lamang sa mga Judio , apang sa kalibutan. Ang Balaan nga Espiritu paagi 
kay Moises nagsugid nga Siya amo ang propeta nga ginpadala sang Dios. Paagi 
kay Jacob ini ginpamatbat, ang pagkamasinulondon sang mga tawo mangin sa 
Iya; kag paagi kay Abraham, nga sa Iya pakamaayohon ang tanan nga pungsod 
sang kalibutan. Sa sini nga Kasulatan diri ginbase sang mga katawhan sang 
Samaria ang ila pagtuo sa Mesias. Ang kamatuoran nga ginhangop sing sayop 
sang mga Judio sa ulihi nga mga manalagna, nga nagatumod sa nahauna nga 
pag-abot sang himaya sang ikaduha nga pagkari ni Cristo, ang nagtulod sa mga 
Samariahanon sa pagsikway sang tanan nga sagrado nga mga sinulatan luwas 
sadtong ginhatag paagi kay Moises. Apang samtang ginpanginwalay pulos sang 
Manluluwas ining sayop nga mga paghangop, madamo ang nagbaton sa ulihi 
nga mga tagna kag mga pulong mismo  ni Cristo nahanungod sa ginharian sang 
Dios.”—The Desire of Ages, p. 193.

b.  Ano karon ang aton matun-an sa dalayawon nga pagbaton sang mga Sa-
mariahanon sa kamatuoran? Manugwali 11:4, 5.

“Sa bug-os nga kalibutan ang mga lalaki kag babayi nagatulok sing masubo sa 
langit. Upod sa mga pangamuyo kag luha kag palamangkutanon ang mga kalag 
nagahandum sang kapawa, sa bugay, kag sa Balaan nga Espiritu. Madamo ang 
yara sa bibi sang ginharian, nagahulat lamang kon san-o sila tiponon.”—The 
Acts of the Apostles, p. 109.

c.  Ano ang matabo sa tagsa ka indibiduwal kon ila matuodtuod nga ginbaton 
si Cristo? Maghatag sang mga halimbawa. Marcos 5:18–20; 7:31–37.

“Ang Espiritu ni [Cristo] magapauswag sa tawo sang tanan nga mga halangdon 
kag dungganon nga kinaiya sang kinaugali. Ini magpabakod sa tawo sa kahi-
mayaan sang Dios dira sa lawas kag kalag kag espiritu. . . . Kag ang mga kalag 
nga nahalitan ni Satanas ang sa gihapon mabag-o pakadto sa mensahero sang 
pagkamatarung paagi sa gahum ni Cristo, kag sila ipadala paagi sa Anak sang 
Dios sa pagsugid ‘daw ano ang nahimo sang Ginoo sa imo, kag daw ano nga 
naluoy Siya sa imo.’ ”—The Desire of Ages, p. 341.

5.  MGA CRISTOHANON NGA MISYONERO  Huwebes, Pebrero 27 

a.  Ano nga mga leksion ang aton matun-an gikan sa babayi nga Samaritana? 1 
Juan 1:1-3; 2 Corinto 5:14 (unang bahin).

“Sa dirang nakita niya ang Manluluwas gindala sang babayi nga Samaritana ang 
iban sa Iya. Iya ginpamatud-an sa kaugalingon nga siya isa ka mas epektibo nga mi-
syonero sang sa Iya mga gintoton-an. Wala nakita sang mga disipulo ang Samaria 
isa ka matahum nga patag. Ang ila kaisipan nakatuon sa dakung buluhaton nga 
ipatigayon sa palaabuton. Wala nila nakita nga yara lang sa ila palibot ang isa ka 
alanyon. Apang paagi sa babayi nga ila gintamay, ang bilog nga siudad nakabati sa 
Manluluwas. Iya gindala gilayon ang kapawa sa iya mga kasimanwa.
“Ini nga babayi nagrepresentar sang isa ka pagpanghikot sang praktikal nga pagtuo 
kay Cristo. Ang tagsa ka matuod nga gintoton-an nabun-ag sa ginharian sang Dios 
bilang isa ka misyonero. Siya nga nagainom sa buhi nga tubig nangin isa ka tubu-
ran sang kabuhi. Ang manugbaton nangin isa ka manughatag. Ang bugay ni Cristo 
sa sulod sang kalag kaangay sang isa ka tuburan sa desyerto, nagapaumpaw sa tan-
an, kag naghimo sa naluyahan nga tawo agud malangkag sa pag-inom sang tubig 
sang kabuhi.”—The Desire of Ages, p. 195.

b.  Paano ini nga eksperiensia makapadasig sa aton karon? Manugwali 11:6.

“Indi naton kinahanglan magkadto sa iban nga mga pungsod agud mangin mi-
syonero sang Dios. Ang tanan naton nga palibot aton kaumhan ‘maputi na nga alan-
yon,’ kag ang bisan sin-o ang luyag magaani sang ‘bunga sang kabuhing walay kat-
apusan.’ Gintawag sang Dios ang kadam-an sa Battle Creek nga may tagumatayon 
nga espirituwal sa paglakat kon sa diin ang ila pagpangabudlay ginakinahanglan 
sini nga bahin sa Iya buluhaton. Maglakat ka kon diin imo mapabaskog ang iban 
nga maluyahon nga iglesia. Gamita ang kusog kag gahum nga ginhatag sang Dios sa 
imo.”—Testimonies for the Church, vol. 5, p. 187.

REPASO SANG PERSONAL NGA MGA PAMANGKOT   Biyernes, Pebrero 28 

1.  Ano ang ginhimo sang babayi sa dirang nakita niya si Jesus bilang bugtong 
Manluluwas?

2.  Ipaathag ang buot ipahangop sang maputi na nga alanyon.
3.  Pila ka adlaw nagpabilin si Jesus upod sa mga Samariahanon?
4.  Ano ang ginhatag nga pamatuod sang mga Samariahanon tuhoy kay Jesus?
5.  Ano ang matabo sa katawhan sa dirang ila ginbaton si Jesus sa ila mga kabuhi?

SABADO, MARSO 8, 2025  LEKSION 10

Si Jesus kag ang 
Anak sang Dungganon            
nga Tawo
SINAULO NGA TEKSTO: ““Karon sa iya nga sarang makahimo suno sa gahum nga 
nagapanghikot sa aton sing lakas kabugana labaw sa tanan nga aton ginapangayo 
ukon ginahunahuna, sa Iya ang himaya sa iglesia kag sa kay Cristo Jesus sa tanan 
nga kaliwatan, sa gihapon kag gihapon. Kabay pa.” (Efeso 3:20, 21).

Ginapanugda nga Balasahon:   Testimonies for the Church, vol. 9, pp. 107, 108, 164–166.

“Indi bangud kay aton nakita ukon nabatyagan nga ginapamatian kita sang Dios 
kag dira kita magpati. Kinahanglan aton saligan ang Iya mga promisa. Kon kita sa 
pagtuo magapalapit sa Iya, ang tagsa ka pangabay nagtandog sa tagipusuon sang 
Dios. Kon aton ginpangayo ang Iya pagpakamaayo, aton patihan nga mabaton na-
ton ini, kag pasalamatan Siya kay aton ini nabaton. Dayon maglakat kita sa aton 
mga buluhaton, masaligon nga ang pagpakamaayo aton mabaton sa tion nga aton 
gid ginakinahanglan.”—The Desire of Ages, p. 200.

1.  GINAGANYAT ANG IGTALUPANGOD   Domingo, Marso 2 

a.  Sa tapos sang duha ka adlaw nga pagpakig-upod sa mga Samariahanon, diin 
nagkadto si Jesus—kag sin-o ang naganyat sa sini nga balita? Juan 4:43–46.

“Ang balita sang liwat nga pagbalik ni Cristo sa Cana madasig naglapta sa bug-os 
Galilea, nagdala sing paglaum sa mga nagaantus kag nagakalisod. Sa Capernaum 
ang balita nagganyat sa igtalupangod sang isa ka dungganon nga Judio nga isa ka 
opisyal nga nagapangalagad sa ginharian.”—The Desire of Ages, p. 196.

b.  Ngaa ang opisyal naglakat agud makita si Jesus? Juan 4:47.

“Ang anak sang opisyal nagaantus sa ginapatihan balatian-nga-wala-na-sing-kaayo-
han. Ang mga manugbulong ginpabay-an na siya agud mapatay; apang sang naba-
tian sang amay ang nahanungod kay Jesus, siya desidido mangayo sing bulig sa 
Iya.”—Ibid., p. 197.

2.  ISA KA TANDA SANG PAGPANGDUHADUHA   Lunes, Marso 3 

a.  Ilaragway paano ginpabutyag ni Jesus ang kasubo sa tagipusuon sang dung-
ganon nga tawo nga nangayo sa Iya sing bulig agud ayohon ang iya anak sa 
Capernaum. Juan 4:48.

“Ang bata maluya na gid katama, kag sila nahadlok, nga ini mahimo indi na niya 
maabotan nga buhi sa iya pagbalik; apang nabatyagan sang dungganon nga tawo 
nga kinahanglan ipresentar sa personal ang kahimtang sang iya anak. Siya na-
galaum nga ang mga paghinyo sang isa ka amay magpukaw sa simpatiya sang 
Dakung Manugbulong.
“Paglab-ot niya sa Cana nakita niya ang panong nga nakapalibot kay Jesus. Upod 
sa iya nagakabalaka nga tagipusuon siya nagpalapit diretso kay Jesus. Ang iya 
pagtuo naluyahan sang makita ang isa ka tawo nga simple ang pamayo, yab-
ukon kag ginakapoy sa pagbiyahe. Siya nagpangduhaduha kon bala masarangan 
himuon sang sini nga Persona ang iya pangayuon sa Iya; apang iya ginsiguro nga 
makasugilanon si Jesus, ginsugid ang iya katuyuan, kag gintinguha makaupod 
ang Manluluwas sa iya puloy-an. Apang ang iya kasubo nahibaluan na ni Jesus. 
Antes ang opisyal nagbiya sa iya puloy-an, ang Manluluwas nakakita sang iya 
pag-antus..
“Apang Iya man nahibaluan nga ang amay, sa iya kaugalingon nga panghunahu-
na, may mga kondisyon sa iya pagtuo kay Jesus. Luwas ang iya hinyo matuman, 
siya indi magbaton sa Iya bilang Mesias. . . .
“Walay sapayan sa tanan nga pamatuod nga si Jesus amo si Cristo, ang petisyoner 
determinado sa iya pagtuo nga masarangan Niya ihatag ang iya pangabay.”—The 
Desire of Ages, pp. 197, 198.

b.  Kon ginasulay agud mangita sing palatandaan, ano ang aton dumdumon? Ma-
teo 12:38, 39

“Si Cristo nasakitan nga ang Iya kaugalingon nga katawhan, nga amo ang gintug-
yanan sang Sagrado nga Orakulo, napaslawan sa pagpamati sa tingog sang Dios 
nga nagapakighambal sa ila paagi sa Iya Anak.”—Ibid., p. 198.
“Ang katawhan nangayo sing tanda, kasubong sa kaadlawan ni Cristo. Kag nagsil-
ing ang Ginoo nga wala sing tanda ang ihatag sa ila. Ang tanda nga kinahanglan 
makita subong kag sa gihapon amo ang pagpanghikot sang Balaan nga Espiritu 
ibabaw sa kaisipan sang Manunudlo, agud himuon nga impresibo ang Pulong 
kutob sa masarangan. Ang Pulong sang Dios indi isa ka patay, walay unod nga 
teoriya, apang ini isa ka espiritu kag kabuhi. Walay iban nga luyag si Satanas 
sang sa ipalayo ang mga hunahuna gikan sa Pulong sang Dios, kag mangita kag 
mag-eskpektar sang butang nga wala sa Pulong agud sila matandog.”—Selected 
Messages, bk. 2, p. 95.



54 Pang Sabado nga mga Pagtulon-an sa Biblia, Enero–Marso 2025

3.  MAGKATUHAY NGA MGA PANIMUOT   Martes, Marso 4 

a.  Ipaathag ang kinalain sang ila pagtuo kay Jesus sa tunga sang mga Judio kag 
Samariahanon. Marcos 6:2-6; Juan 4:40-42.

“Daw ano ka madasigon ang mga Fariseo sa pagtinguha nga pamatud-an si Jesus 
bilang isa ka manuglimbong! Paano nila ginbantayan ang Iya tagsa ka pulong, 
gintinguha nga pakalainon ang Iya nga ginpanghambal! Ang bugal kag predyu-
dis kag pasyon ang nagsarado sang tagsa ka alagyan sang kalag batok sa mga pa-
matuod sang Anak sang Dios. Sang Siya nagsabdong sing maathag sa ila kalautan 
kag nagpamatbat nga ang ila binuhatan nagpamatuod nga sila mga anak ni Sata-
nas, sila maakigon nag-akusar, sa pagsiling, ‘Indi bala husto ang amon ginasiling 
nga Ikaw Samariahanon kag may yawa?’ ”—Selected Messages, bk. 1, p. 70.
“Ginpatuhayan sang Manluluwas ining walay pagtuo nga pamangkot sa mami-
natud-on nga pagtuo sang mga Samarihanon, nga wala gani nangita sang mila-
gro ukon tanda. Ang Iya pulong, nga nagapakita gid sing pamatuod sang Iya pag-
kadios, may mabaskog nga gahum sa pagtandog sang ila mga tagipusuon.””—The 
Desire of Ages, p. 198.
“Bisan pa [si Jesus] isa ka Judio, Siya hilway nagapakig-upod sa mga Samariaha-
non, ginpakawalay pulos ang pungsuranon nga kustombre sang mga Fariseo na-
hanungod sining gintamay kag ginpakanubo nga mga tawo. Siya natulog kaupod 
sa ila puloy-an, nagakaon sa ila mga lamesa, kag nagtudlo sa ila mga dalanon.”—
The Acts of the Apostles, p. 19.

b.  Ilaragway ang eksperiensia sang madamo nga naghambal sang presente 
nga kamatuoran sa nagapangangkon katawhan sang Dios sa bug-os nga 
kapanahonan. Jeremias 20:8–11.

“Ang tanan nga mga argumento nga ginpasibangod batok kay Cristo nasandig 
sa sini nga kabutigan. Gani amo man ini sa kaso ni Stepen, kag ni Pablo. Apang 
ang labing maluya kag di masaligan nga pulong dampig sa sayop may dako nga 
impluwensiya, bangud tuman ka damo ang tagipusuon nga wala nabalaan, ila 
ginalauman nga atong mga pulong matuod. Sila mga tawo nga madasig magpasi-
bangod sang ginapatihan sayop ukon sala niyadtong nagsugid sa ila sang masakit 
nga kamatuoran.
“Indi kita matingala kon ang malaut nga pagpati ang ginhuptan bilang pamatuod 
niyadtong naanad sa kabutigan. Ang mga nagapamatok kay Cristo napamatud-an 
kag napahipos paagi sa maalamon Niya nga mga pulong; apang sila sa gihapon 
madasig mamati sang tagsa ka hinuringhuring, kag nakakita sang pila ka rason 
agud maghaboy sa Iya sang mga nagapamatok nga palamangkutanon.”—Selected 
Messages, bk. 1, pp. 70, 71.

4.  ISA KA MAPAINUBUSON NGA PAKITLUOY   Miyerkules, Marso 5 

a.  Sang nabug-os ang pagtuo sang dungganon nga tawo kay Cristo, paano niya 
ginsulit ang iya pakitluoy? Juan 4:49.

“Daw isa ka kidlap sang kasanag, ang mga pulong sang Manluluwas nagbukas sa 
tagipusuon sang dungganon nga tawo. Iya nakita ang pagkamaiyaiyahon sang iya 
motibo sa pagpangita kay Jesus. Iya nakita ang nagabag-o-bag-o niya nga pagtuo. 
Sa iya dakung kasubo iya nabinagbinag nga ang iya pagkamaduhaduhaon mangin 
kabangdanan agud madulaan sang kabuhi ang iya anak. Iya nahibaluan nga siya 
ara sa presensiya sang Isa nga makabasa sang kaisipan, kag ang tanan nga butang 
may katumanan. . . . Ang iya pagtuo nabug-os kay Cristo kasubong ni Jacob, sang, 
siya nakigdumog sa Manugtonda, siya nagsinggit, ‘Indi ko Ikaw pagbuhian, kon 
indi Mo ako pagpakamaayohon.”—The Desire of Ages, p. 198.

b.  Ano ang aton matun-an sa ginhimo ni Jesus sa baylo nga maglakat pakadto 
sa puloy-an sang dungganon nga tawo? Juan 4:50.

“Si Jesus makahatag sing mas daku nga dulot. Iya handum, indi lang ang pag-ayo 
sang bata, apang himuon nga umlambit sa kaluwasan ang opisyal kag mga katapo 
sang panimalay sini, kag magsindi sang isa ka kapawa didto sa Capernaum, nga sa 
indi madugay mangin Iya kaumhan sa kaugalingon nga pagpangabudlay. Apang 
ang dungganon nga tawo kinahanglan anay makabinagbinag sang iya panginah-
anglan antes siya maghandum sa bugay ni Cristo. Ini nga alagad nagatiglawas sa 
kadam-an sa iya pungsod. Ang ila interes kay Jesus naghalin sa isa ka maiyaiyahon 
nga motibo. Ila ginalauman mabaton ang pila ka pinasahi nga mga benepisyo paa-
gi sa Iya gahum, kag ila ginsugal ang ila pagtuo agud maangkon ining temporaryo 
nga pabor; apang sila ignorante sa ila espirituwal nga balatian, kag wala nakabi-
nagbinag sang ila panginahanglan sang langitnon nga bugay. . . .
“Ang Manluluwas indi makasikway sa kalag nga nagapalapit sa Iya, nagapang-
abay sang iya dakung panginahanglan. ‘Lakat ka,’ nagsiling Siya; ‘ang imo anak 
magakabuhi.’ Ang dungganon nga tawo nagbiya sa presensiya sang Manluluwas 
upod ang kalinong kag kalipay nga wala pa gid niya nabatyagan halin sadto. Wala 
lamang siya nagapati nga ang iya anak maayo, apang upod sang dakung pagsalig 
siya nagtuo kay Cristo bilang isa ka Manunubos.”—Ibid., pp. 198, 199.
“Kita tanan luyag sang madasig kag direkta nga sabat sa aton mga pangamuyo, 
kag gilayon maluyahan kon nadugayan ang sabat ukon ini nag-abot sa wala naton 
nagustohan nga paagi. Apang ang Dios tuman ka maalam kag maayo sa pagsabat 
sang aton mga pangamuyo sa nagakaigo nga tion kag sa paagi nga aton ginalau-
man. Masmadamo kag masmaayo pa ang Iya himuon para sa aton sang sa pagtu-
man sang tanan naton nga mga handum. . . . . Ang mga eksperiensia nga nagtilaw 
sang aton pagtuo, ang tanan para sa aton kaayohan.”—The Ministry of Healing, 
pp. 230, 231.

5.  BULONG KAG KALUWASAN Huwebes, Marso 6 

a.  Sa ano nga paagi ginbulong ni Jesus ang anak sang dungganon nga tawo? Juan 
4:51–53. Ano nga realidad ang ginapabinagbinag sini sa kaisipan? Efeso 3:20, 
21.

“Sa tion nga ang pagtuo sang amay nagsalig sing bug-os, ‘Ang imo anak magakabuhi,’ 
ang langitnon nga gugma nagtandog sa tagumatayon nga bata.”—The Desire of Ages, 
p. 199.
“Sa kasubong nga oras ang nagabantay sa kiliran sang tagumatayon nga bata sa 
puloy-an sang Capernaum nakasaksi sang hinali kag makatilingala nga pag-ayo. 
Nadula ang tagumatayon nga laragway sa nagaantus nga bata. Ang hilanat nab-
uslan sang mapagros nga panglawas. Ang madulom nga mata liwat nagsilak, kag 
nagpanumbalik ang kusog sa maluya, mahina nga pamayhon. Wala sing palatan-
daan nga siya nagmasakit sing grabe. Ang iya nagmala nga unod nangin mahumok 
kag matahum, kag siya natulogan sing madalum. Ang iya hilanat nadula bisan sa 
tuman ka mainit nga panahon. Ang pamilya natingala, kag tuman kadako ang ila 
kalipay.”—Ibid.

b.  Paano ginasabat ni Jesus ang tanan nga nagapangayo sing bulig? Mateo 
11:28–30.

“Ang Manluluwas indi makasikway sa kalag nga nagapalapit sa Iya, nagapangabay 
sang iya dakung panginahanglan.”—Ibid., p. 198.
“Nakabatyag ka bala kay ikaw makasasala indi mo mabaton ang pagpakamaayo 
sang Dios? Panumduma nga si Cristo nagkari sa kalibutan agud luwason ang maka-
sasala. Wala kita sang sarang ipabugal sa aton kaugalingon sa Dios; ang pangabay 
nga aton himuon subong kag sa gihapon amo ang aton pagkawalay ikasarang nga 
kahimtang, kag gani nagakinahanglan sang Iya makatubos nga gahum. Sa pagsik-
way sang tanan naton nga pagsalig-sa-kaugalingon, kita makatulok sa krus sang 
Calbaryo kag makasiling:
“ ‘Wala akong sang sarang mahimo nga kaayohan; Sa Imo lamang nga krus ako 
nagasalig.’ ”—The Ministry of Healing, p. 65.

REPASO SANG PERSONAL NGA MGA PAMANGKOT   Biyernes, Marso 7 

1.  Ngaa sa kabilogan wala ginabaton ang mga manalagna sa ila kaugalingon nga 
pungsod??

2.  Ano ang mga pulong sang dungganon nga tawo ang nagapakita sang iya pag-
kadimatinuohon?

3.  Ano ang reaksiyon ni Cristo sa di-matinuohon nga katawhan?
4.  Sin-o ang nagpabutyag sang masdako nga pagtuo kay Jesus—ang mga Judio 

bala ukon ang mga Gentil?
5.  Ano ang promisa ni Jesus sa tanan nga nagbaton sang Iya imbitasyon?

SABADO, MARSO 15, 2025 LEKSION 11

Si Jesus kag ang  
Paralitiko sang Betesda
SINAULO NGA TEKSTO: “Apang si Jesus nagsabat sa ila, Ang Akon Amay naga-
pangabudlay tubtub karon, kag nagapangabudlay Ako” (Juan 5:17).

Ginapanugda nga Balasahon: Testimonies for the Church, vol. 1, pp. 560–
567.

“Ang buhat ni Cristo sa pagpamulong sang masakiton isa ka himpit nga pag-
ugyon sa kasuguan. Ginpadunggan sini ang adlaw nga Inugpahuway.”—The 
Desire of Ages, p. 207.

1.  ANG NAGABULONG NGA TUBIG  Domingo, Marso 9 

a.  Ano ang katuyuan sang madamo nga may sablag sa lawas nga katawhan sa 
pagkadto sa Jerusalem? Juan 5:2, 3.

b.  Ano ang ginapatihan sang katawhan nahanungod sa punong sang Betes-
da? Juan 5:4.

“Sa pila ka tion ang tubig sang sini nga punong ang ginalabugay, kag ini gina-
patihan may isa ka dako nga gahum, kag bisan sin-o ang una makalusong sa 
tubig, siya maayo sa bisan ano nga balatian niya. Gatosan sang mga nagaan-
tus ang nagbisita sini nga duog; apang tuman ka dako ang panong sa tion nga 
ginalabugay ang tubig agud sila makakadto sa unahan, ila natapakan ang mga 
lalaki, mga babayi, kag kabataan, nga mas maluya sang sa ila kaugalingon. 
Madamo ang indi makapalapit sa punong. Madamo ang nagmadinalag-on sa 
pagpalapit sa bibi sini apang namatay. Ini ginpatindogan sang palasilongan, 
agud ang masakiton maproteksiyonan sa kainit sang adlaw kag malamig nga 
kagab-ihon. May iban nga nagapaligad sang gab-i sini nga balkonahe, naga-
kamang pakadto sa punta sang punong sa tagsa ka adlaw, apang napaslawan 
agud mag-ayo.”—The Desire of Ages, p. 201.

c.  Paano nag-umpisa ang paghambalanay sa tunga ni Jesus kag sang tawo sa 
punong? Juan 5:5–7.

2.  LAINLAIN NGA SAHI SANG PARALISIS   Lunes, Marso 10 

a.  Ano ang imposible nga buluhaton ang ginpahimo ni Jesus sa paralitiko—
kag ano ang mga resulta? Juan 5:8, 9 (unang bahin).

“Si Jesus wala nagsiling sa sining nagaantus sa pagtuo sa Iya. Siya sa kasimple 
naghambal sa iya, ‘Tindog ka, dalha ang imo higdaan, kag maglakat.’ Apang 
ang pagtuo sang tawo nagsalig sa sina nga pulong. Ang tagsa ka nerbo kag ma-
skulo nakaangkon sing bag-o nga kusog, kag naumpawan ang iya pagkalupog. 
Wala sing pulupamangkot iya gintuman ang mando ni Cristo, kag ang tanan 
niya nga maskulo nagsunod sa iya kabubut-on. Gin-untay ang iya tiil, iya napa-
matud-an nga iya ini masarangan.
“Si Jesus wala nagpasalig sa iya sang langitnon nga bulig. Ang tawo may kahi-
gayonan sa pagdulog kag magpangduhaduha, kag iya madula ang isa ka ka-
higayonan agud mag-ayo. Apang iya ginpatihan ang pulong ni Cristo, kag sa 
paghimo sadto siya nakaangkon sing kusog.”—The Desire of Ages, pp. 202, 203.

b.  Ano ang espirituhanon nga kahimtang sang mga tawo nga ang ila kaugal-
ingon naseparar kay Cristo? Isaias 1:5, 6; Roma 7:24.

“Paagi sa sala ginbulag kita gikan sa kabuhi sang Dios. Ang aton mga kalag isa 
ka paralitiko. Sa aton kaugalingon wala kita sing may mahimo agud kabuhian 
ang isa ka balaan nga kabuhi sang sa lupog nga indi makalakat. Madamo ang 
nakabinagbinag sang ila walay ikasarang, kag naghandum sang espirituhanon 
nga kabuhi agud sila maangot sa Dios; apang ang ila pagtinguha wala sing pulos 
agud matigayon ini.”—Ibid., p. 203.

c.  Ano lamang ang bulong sang kasubong sina nga kondisyon? Binuhatan 
9:34.

““Ang Manluluwas nagalab-ot niyadtong ginbakal sang Iya dugo, nagahambal 
upod ang di-mamitlang nga kalulo kag kalouy, ‘Buut ka bala mag-ayo?’ Siya 
nagmando sa imo nga magbangon ka nga may kapagros kag paghidait. Indi 
paghulata nga mabatyagan mo nga nag-ayo ka na. Patiha ang Iya pulong, kag 
ini matuman. Ibutang ang imo kabubut-on dampig kay Cristo. Kabubut-on sa 
pag-alagad sa Iya, kag sa imo pagbuhat sa Iya pulong ikaw makaangkon sing 
kusog. Bisan ano ka malaut ang binuhatan, ang Agalon nagdesinyo paagi sa 
malawig nga pagpatuyang ini may kaangtanan sa kalag kag lawas, kag si Cristo 
makahimo kag nagatinguha sa pagluwas. Siya magpaambit sang kabuhi sa ka-
lag nga ‘patay sa mga paglapas.’ Efeso 2:1. Iya hilwayon ang mga nabihag paagi 
sa ila mga kaluyahon kag kalisod kag sa kadena sang sala.”—Ibid.

3.  NAGALAKAT SA BAG-O NGA KABUHI   Martes, Marso 11 

a.  Paano kita ginbuligan ni Cristo sa pagdaug? Efeso 2:1-6.

“Naandan sang tawo ang pagsunod sa sugyot ni Satanas, kag indi siya mangin 
madinalag-on sa pagsikway sang isa ka makusog nga kaaway luwas kon si Cris-
to, ang himpit nga Mandadaug, magapabilin sa iya, magatuytoy sang iya mga 
handum, kag maghatag sa iya sing kusog. . . . masnahibaluan ni Satanas sang sa 
katawhan sang Dios ang gahum nga ila maangkon kon si Cristo amo ang ila ku-
sog. Kon sila sa pagkamapainubuson nagapakitluoy sa bulig sang gamhanan nga 
Mandadaug, ang labing maluya nga tumuluo sa kamatuoran, nagasandig sing 
bug-os kay Cristo, mangin madinalag-on sa pagsikway kay Satanas kag sang tan-
an niya nga panong.”—Testimonies for the Church, vol. 1, p. 341.
“Kinahanglan magtuon kita kay Cristo. Aton hibaluon kon sin-o Siya sa Iya mga 
gintubos. Kinahanglan aton mabinagbinag nga isa ka pribilehiyo ang pagtuo sa 
Iya agud kita mangin umalambit sa diosnon nga kinaugali, kag makalikaw sa 
kaduluntan nga yara sa kalibutan bangud sang kailigbon. Dayon kita matinluan 
gikan sa tanan nga kasal-anan, tanan nga depekto sa pamatasan. Indi naton kina-
hanglan ipabilin ang bisan isa ka huyog sa pagpakasala. . . .
“Samtang kita nagapakig-ambit sa diosnon nga kinaugali, ang napanubli kag 
naandan nga huyog sa pagpakasala ang gin-utod sa pamatasan, kag kita nangin 
isa ka buhi nga gahum sa paghimo sang kaayohan. Padayon nagatuon sa langit-
non nga Manunudlo, kag sa adlaw-adlaw nagapakig-ambit sa Iya pamatasan, kita 
nagakooperar sa pagdaug sa mga pagsulay ni Satanas. Ang Dios nagabuhat, kag 
ang tawo nagabuhat, agud ang tawo mangin isa kay Cristo kasubong nga si Cristo 
isa sa Amay. Kag dayon kita nagapungko kaupod ni Cristo sa langitnon nga duug. 
Ang kaisipan may kalinong kag kasigurohan kay Jesus.”—The Review and Herald, 
April 24, 1900.

b.  Ilaragway ang paghidait nga naghalin sa kusog ni Cristo. Roma 8:3-6.

“Ang tagsa ka anak nagakabuhi paagi sa kabuhi sang iya amay. Kon kamo mga 
anak sang Dios, nabun-ag paagi sa Iya Espiritu, ikaw nagakabuhi sa kabuhi sang 
Dios. . . . [Kag] ang kabuhi ni Jesus mapahayag ‘sa amon unod nga mamalatyon’ 
(2 Corinto 4:11). Ang imo kabuhi magapahayag sang pareho nga pamatasan kag 
buhat kasubong sang Iya ginahimo. Sa sina ikaw magaugyon sa tagsa ka pagsu-
londan sang Iya kasuguan; kay ‘ang kasuguan sang Ginoo himpit, nga nagapa-
hauli sang kalag.’ Salmo 19:7, marhin. Paagi sa gugma ‘ang ginakinahanglan sang 
kasuguan’ ‘matuman sa aton, nga nagaginawi indi suno sa unod, kundi suno sa 
Espiritu.’ Roma 8:4.”—Thoughts From the Mount of Blessing, p. 78.

4.  ANG KAUGOT SANG MGA FARISEO  Miyerkules, Marso 12 

a.  Ginbalewala ang pagpakamaayo nga nabaton sang paralitiko, ngaa naakig gid 
ang mga Fariseo? Juan 5:9 (Ulihing banhin), 10.

“Samtang ang [naumpawan nga paralitiko] nagdalidali sa iya paglakat, nagaluk-
solukso, nagadayaw sa Dios kag nagakalipay sa bag-ong kusog nga iya naangkon, 
iya nasugata ang madamo nga Fariseo, kag gilayon ginsugiran sila sang iya pag-
ayo. Siya nakibot kay sila wala nanamian samtang nagapamati sang iya sugilanon.
“Sila nagakurisong sa pagbalabag sa iya, namangkot ngaa iya ginabitbit ang iya 
hiligdaan sa adlaw sang Inugpahuway. Ila siya ginpahanumduman sing hugot nga 
indi makatarunganon ang pagdala sang mabug-at nga lulan sa adlaw sang Ginoo. 
Sa iya kalipay nalipatan sang tawo nga adlaw gali ato sang Inugpahuway; apang 
wala siya nakabatyag sang pagpakamalaut sa pagsunod sa mando sang Isa nga 
may gahum halin sa Dios. Nagsabat siya sing maisog, ‘Ang nag-ayo sa akon nag-
siling sa akon, Dalha ang imo higdaan kag maglakat.’ Namangkot sila kon sin-o 
ang naghimo sini, apang indi niya masugid. Ining mga manugdumala nakahibalao 
may Isa lamang nga sarang makapakita sini sa Iya kaugalingon kag maghimo sang 
kasubong sini nga milagro; apang ila ginhandum nga makakuha sang direkta nga 
ebidensiya nga Siya amo si Jesus, agud ila Siya makondena bilang isa ka manilapa-
son-sa-Inugpahuway. Sa ila paghukom wala lamang Niya ginlapas ang kasuguan 
paagi sa pag-ayo sang tawo nga masakiton sa adlaw sang Inugpahuway, apang na-
kalapas man sa sagrado nga butang paagi sa pagmando sa iya sa pagbibit sang iya 
hiligdaan.”—The Desire of Ages, pp. 203, 204.

b.  Ano ang ginahimo sang mga Judio sa adlaw nga Inugpahuway? Mateo 23:4.

“Ang mga Judio tam-an ka nagpatiko sa kasuguan kag ila ini ginhimo nga gota sang 
pagkaulipon. Ang ila walay pulos nga pagsulundan nangin isa ka hulubaton sa 
tunga sang iban nga mga pungsod. Sa pinasahi ang Inugpahuway napuno sang 
tanan nga sahi sang walay pulos nga pagdumili. Indi ini isa ka kalipay para sa ila, 
balaan nga adlaw sang Ginoo, kag dalayawon. Ang mga Escriba kag Fariseo nag-
pabug-at sa pagbantay sini bilang indi maagwanta nga palas-anon. Ang Judio wala 
ginapahanugotan sa pagsindi sang kalayo ukon pagpasiga sang kandila sa adlaw 
nga Inugpahuway. Bilang resulta ang mga tawo nagsalig sa mga Gentil sa madamo 
nga ulubrahon nga ginadumilian sang ila mga pagsulundan nga himuon sa ila kau-
galingon. Wala nila napaminsar nga kon ini nga buluhaton ang makasasala, sila 
nga nagmando sa iban agud buhaton ini ang kasubong nga manilapason kag daw 
kaangay nga sila mismo ang nagbuhat sa ila kaugalingon. Sila naghunahuna nga 
ang kaluwasan para lang sa mga Judio, kag ang kahimtang sang iban wala na sing 
paglaum, kag indi na mahimo nga maglain. Apang ang Dios wala naghatag sang ka-
suguan nga indi sarang matuman sang tanan. Ang Iya kasuguan wala nagaugyon 
sa dimakatarunganon kag maiyaiyahon nga mga pagdumili.”—Ibid., p. 204.

5.  ANG INUGPAHUWAY KAG ANG IYA KATUYUAN   Huwebes, Marso 13 

a.  Ano ang kaangtanan ni Jesus sa kasuguan sang Dios kag sa adlaw nga In-
ugpahuway? Isaias 42:21.

“Si Jesus nagkari sa ‘pagpakadaku sang kasuguan, kag paghimo sini nga dung-
ganon.’ Wala Niya ginpakanubo ang dignidad sini, apang ginpakadaku pa gid. . 
. . Siya nagkari agud hilwayon ang Inugpahuway gikan sa madamo nga ginapa-
tuman nga nangin kabangdanan sang pagpakamalaut sa baylo nga pakamaayo-
hon.”—The Desire of Ages, p. 206.

b.  Ano ang kinahanglan kag di-kinahanglan buhaton sa Inugpahuway? Exodus 
20:8-11.

“Sa tunga sang mga nagaantus didto sa punong ginpili [ni Cristo] ang pinakawalay 
paglaum nga kahimtang agud ipakita ang Iya gahum sa pagpang-ayo, kag ginman-
duan ang tawo sa pagbibit sang iya hiligdaan sa siudad agud ibantala ang dakung 
buhat nga ginhimo sa iya. Ini magtuga sang pamangkot kon ano ang makatarun-
ganon nga buhat sa adlaw sang Inugpahuway, kag magbukas sa Iya sang tion agud 
pakamalauton ang mga pagdumili nga ginhimo sang mga Judio tuhoy sa adlaw 
sang Ginoo, kag ipamatbat nga ang ila mga tradisyon wala sing pulos.
“Si Jesus naghambal sa ila nga ang buhat sang pagbulig sa nagakalisod nagaugyon 
sa kasuguan sang Inugahuway. Ini nagaugyon sa buluhaton sang mga manugton-
da sang Dios, nga nagapasaka kag nagapanaug sa langit kag duta agud magbulig 
sa mga tawo nga nagaantus. . . .
“Kag ang tawo may iya man nga buluhaton sa sini nga adlaw. Ang panginahang-
lan sang kabuhi kinahanglan atipanon, ang masakiton tatapon, ang kakulangan 
sang nagakinahanglan dapat ulikdon. Siya nga nagpabaya sa pagbulig sa mga 
nagaantus sa Inugpahuway indi pwede nga indi pagkabigon nga wala sing sala. 
Ang adlaw nga balaan nga Inugpahuway sang Dios ginhimo para sa tawo, kag ang 
buhat sang kalooy isa ka himpit nga buluhaton sa sini nga adlaw. Indi luyag sang 
Dios nga mag-antus sing malawig kag pila ka mga inoras ang Iya tinuga nga indi 
mabuligan sa Inugpahuway ukon sa bisan ano nga adlaw.”—Ibid., pp. 206, 207.

REPASO SANG PERSONAL NGA MGA PAMANGKOT   Biyernes, Marso 14 

1.  Ano ang bantog nga ginapatihan nahanungod sa punong sang Betesda?
2.  Ano ang pinasahi nga kaso ang nakaganyat sa igtalupangod ni Cristo?
3.  Paano mabulong ang aton espirituhanon nga paralisis?
4.  Ano ang nakapaugot sing dako sa mga Judio nahungod sa milagroso nga 

pagpang-ayo?
5.  Ano nga mga buluhaton ang nagaugyon sa kasuguan sang Inugpahuway?

SABADO, MARSO 22, 2025
  

LEKSION 12

Ang Awtoridad sang Anak
SINAULO NGA TEKSTO: “Kay subong nga ang Amay may kabuhi sa Iya kaugal-
ingon, sa amo nga bagay ginhatag Niya sa Anak man nga may kabuhi sa Iya 
kaugalingon; kag ginhatagan Niya Siya sing pagbulut-an sa paghukom, bangud 
nga Siya Anak sang Tawo” (Juan 5:26, 27).

Ginapanugda nga Balasahon: Thoughts From the Mount of Blessing, pp. 
123–129.

“Ang Akon awtoridad, [si Jesus] nagsiling, sa paghimo sang buluhaton nga sa-
rang ninyo Ako akusahan, amo nga Ako ang Anak sang Dios, isa sa Iya kinauga-
li, sa kabubut-on, kag sa katuyuan. Sa tanan Niya nga buluhaton sa pagpanuga 
kag probidensiya, Ako nagakooperar sa Dios.”—The Desire of Ages, p. 208.

1.  TUPONG SA DIOS   Domingo, Marso 16 

a.  Luwas sa pagpang-ayo sa paralitiko sa adlaw sang inugpahuway, ano pa 
ang iban nga rason ngaa naugot ang mga Judio kay Jesus? Juan 5:17, 18.

“Si Jesus nag-angkon sang tupong nga kinamatarung sa Dios. . . .
“Ang bug-os pungsod sang Judio nagtawag sa Dios nga ila Amay, gani indi kun-
tani sila maakig sing tuman kon ginrepresentar ni Cristo ang Iya kaugalingon 
nga nagatindog sa amo man nga kaangtanan sa Dios. Apang gin-akusaran nila 
Siya sang pagpasipala, nagapahayag nga nahangpan nila Siya nga nagahimo 
sini nga pag-angkon sa pinakamataas nga paagi.”—The Desire of Ages, pp. 207, 
208.

b.  Paano ginbayaw ni Cristo ang kinamatarung sang kasuguan sang Dios la-
baw pa sa tawhanon nga mga tradisyon? Mateo 15:1-9, 13.

“Ining mga kaaway ni Cristo wala sing mga argumento nga sarang nila atuban-
gon sa kamatuoran nga Iya gindala sa ila mga konsiensia. Ila lamang mahi-
mo sambiton ang ila mga kustombre kag mga tradisyon, kag ini sila tuman ka 
maluya kag dimapuslanon kon ikompara sa mga argumento nga gindala ni 
Jesus gikan sa pulong sang Dios kag ang wala untat nga pagtiyog sang kinauga-
li.”—Ibid., p. 208.

2.  PAGHIUSA UPOD SA AMAY   Lunes, Marso 17 

a.  Paano ginpaathag ni Jesus ang Iya relasyon sa Amay? Juan 5:19, 20.

b.  Ano nga awtoridad kag gahum ang nagapatuhoy sa Amay ang gindeklara ni 
Jesus nga Siya may kasubong sina nga gahum? Juan 5:21-23.

“Ang mga saserdote kag manugdumala nagbutang sang ila mga kaugalingon bil-
ang mga hukom sa pagpakamalaut sa buluhaton ni Cristo, apang Siya namatbat sa 
Kaugalingon bilang ila Hukom, kag hukom sang bug-os nga kalibutan. Ang kalibu-
tan gintugyan kay Cristo, kag paagi sa Iya ang tanan nga pagpakamaayo nag-abot 
halin sa Dios pakadto sa nahulog nga kaliwatan. Siya isa ka Manunubos antes pa 
ang Iya pagpakatawo. Sa dirang nagtuhaw ang sala, may ara gilayon sang Ma-
nunubos. Iya ginhatag ang kapawa kag kabuhi sa tanan, kag suno sa talaksan sang 
kapawa nga ginhatag, ang tagsa-tagsa pagahukman. Kag Siya nga naghatag sing 
kapawa, Siya nga nagsunod sa kalag upod ang maminatud-on nga pangabay, na-
gatinguha nga madaug sila gikan sa kasal-anan pakadto sa pagkabalaan, natingob 
sa Isa nga manuksakdag kag hukom.”—The Desire of Ages, p. 210.

c.  Ilaragway ang pabag-o sa pamatasan kon aton mabinagbinag nga si Cristo 
amo ang aton hukom. Roma 2:1–3; Mateo 7:1.

“Siya nga may espiritu sang paghukom nakasala sang mas dako nga kasal-anan 
sang sa Isa nga iya gin-akusar, kay indi lamang ang kapareho nga sala ang iya 
nahimo, apang gindugangan ini sang pagkamatinastaason. 
“Si Cristo amo lamang ang matuod nga estandarte sang pamatasan, kag ang 
naghimo sang iya kaugalingon bilang isa ka estandarte sa iban nagabutang sa iya 
kaugalingon sa pwesto ni Cristo. Sanglit ang Amay ‘gintugyan sa Anak ang bug-os 
nga paghukom’ (Juan 5:22), ang bisan sin-o nga nagahunahuna sa paghukom sa 
motibo sang iban ang liwat nang-agaw sa kinamatarung sang Anak sang Dios. 
Ining mga ginapatihan mga hukom kag kritiko nagabutang sang ila kaugalingon 
sa bahin sang anticristo, ‘nga nagasumpong kag nagapakataas sang iya kaugalin-
gon batok sa tanan nga gintawag Dios ukon ginasimba, sa bagay nga nagalingkod 
Siya sa templo sang Dios, nga nagapaka-Dios sang iya kaugalingon.’ 2 Tesalonica 
2:4.”—Thoughts From the Mount of Blessing, pp. 125, 126.
“Indi kita makabasa sa tagipusuon. Ang aton mga kaugalingon masinalaypon, 
indi kita takus maghukom sa iban. Ang tawo nga may katubtuban makahukom 
lamang gikan sa naguwa nga laragway. Siya lamang nga nakahibalo sang sekreto 
nga gintunaan sang aksyon, kag mapinalanggaon kag maluloy-on, ginhatag ang 
kinamatarung sa pagdesisyon sa kaso sang tagsa ka kalag.”—Ibid., p. 124.

3.  ANG MATAHUM NGA PASALIG   Martes, Marso 18 

a.  Ano nga pasalig ang ginhatag sa tagsa ka debotado nga tumuluo ni Cristo? 
Juan 5:24.

“Ang tagsa ka mando isa ka promisa sa pulong sang Dios kag isa ka gahum, ang 
kabuhi mismo sang Dios, kon sa diin ang mando sarang matigayon kag ang pro-
misa matuman. Siya nga nagabaton sa pulong paagi sa pagtuo ang nakaangkon 
mismo sa kabuhi kag pamatasan sang Dios.”—Christ’s Object Lessons, p. 38.
“Ang dakung buhat nga ginhimo para sa makasasala nga nahigkuan kag na-
dagtaan sang kalautan amo ang buhat sang pagpakabalaan. Paagi sa Iya ang 
nagahambal sang kamatuoran ang pagakabigon nga matarung. Ang Ginoo 
naghatag sa tumuluo sang pagkamatarung ni Cristo kag ginpamatbat nga siya 
matarung atubangan sang uniberso. Iya ginsaylo ang iya mga sala pakadto kay 
Jesus, ang representante, tiglawas kag garantiya. Ibabaw kay Cristo Iya ginpa-
tong ang kalautan sang tagsa ka kalag nga nagatuo. ‘Siya nga wala makakilala 
sing sala ginhimo niya nga nanginsala tungod sa aton, agud nga kita mangin 
pagkamatarung sang Dios sa iya.’ (2 Corinto 5:21). . . .
“Bisan pa kita bilang makakasala ang naidalum sa pagpakamalaut sang kasu-
guan, apang si Cristo paagi sa pagkamatinumanon sa kasuguan, ginpaangkon 
sa mahinulsolon nga kalag ang merito sang Iya kaugalingon nga pagkamata-
rung. Agud maangkon ang pagkamatarung ni Cristo, kinahanglan mahibalu-
an sang makasasala kon ano ang paghinulsol nga nagabuhat sang isa ka ra-
dikal nga pagbag-o sa kaisipan kag espiritu kag panghulag. Ang buhat sang 
pagbag-o kinhanglan mag-umpisa sa tagipusuon, kag ipahayag ang iya gahum 
paagi sa tagsa ka ikasarang sang tawhanon nga tinuga; apang ang makasasala 
indi sarang makahimo kasubong sini nga paghinulsol, kag maeksperiensiahan 
lamang paagi kay Cristo, nga nagkayab sa langit, gindala ang mga bihag, kag 
naghatag sing mga dulot sa tawo.”—Selected Messages, bk. 1, pp. 392, 393.

b.  Ano ang diosnon nga kinamatarung ang ginpahayag ni Cristo nga Iya 
naangkon? Juan 5:25–29.

“Bangud Iya natilawan ang pinakamapait nga kasakit kag pagsulay sang tawo, 
kag nahangpan ang mga kaluyahon kag sala sang tawo; bangud sa aton Iya ma-
dinalag-on nabatuan ang mga pasulay ni Satanas, kag Siya magapakig-angot 
sing makatarunganon kag mapinalanggaon sa mga kalag nga ginpaulaan sang 
Iya kaugalingon nga dugo agud maluwas—bangud sini, ang Anak sang tawo 
gintugyanan agud magpatigayon sang paghukom.”—The Desire of Ages, p. 210.
“Si Cristo may gahum sa paghatag sing kabuhi sa tanan nga mga tinuga.”—Se-
lected Messages, bk. 1, p. 249.

4.  SI JESUS, ANG SENTRO NGA TEMA SANG KASULATAN  Miyerkules, Marso 19 

a.  Paano ginpaathag ni Jesus ang kabangdaan sang dimatinuohon nga mga Ju-
dio? Juan 5:37, 38.

“Sa baylo nga magpangayo sing patawad sa buhat nga ila ginreklamo, ukon ipaa-
thag ang Iya katuyuan sa paghimo sini, si Jesus nagliso sa mga manugdumala, kag 
ang gin-akusar nangin isa ka manug-akusar. Ginsabdong Niya ang katig-a sang ila 
mga tagipusuon, kag ang ila pagkawalay hinalung-ong sa Kasulatan. Iya ginpamat-
bat ang ila pagsikway sa pulong sang Dios, kasubong sang ila pagsikway sa Iya nga 
ginpadala sang Dios.”—The Desire of Ages, p. 211.

b.  Ngaa napaslawan ang mga Judio sa paghangop sang mga Kasulatan? Juan 
5:39, 40.

“Sa tagsa ka pahina, ini man kasaysayan, kasuguan, ukon tagna, ang mga Kasulatan 
sang Daan nga Katipan ang nagabanaag sa himaya sang Anak sang Dios. Sanglit ini 
isa ka langitnon nga institusyon, ang bug-os nga sistema sang Judaismo isa ka gint-
ingob nga tagna sang ebanghelyo. Kay Cristo ‘ang tanan nga manalagna nagsaksi.’ 
Binuhatan 10:43. Kutob sa promisa nga ginhatag kay Adan, pakadto sa kaliwatan 
sang mga patriarka kag legal nga ekonomiya, ang mahimayaon nga kapawa sang 
langitnon nag-athag sa mga tikang sang Manunubos. Ang mga manalagna nakakita 
sa Bitoon sang Betlehem, ang Silo magaabot, kasubong sang linyada sa mga plaabu-
ton nga butang dira sa misteryoso nga pagkasunodsunod sa ila atubangan. Sa tagsak 
ka paghalad ang kamatayon ni Cristo ginapahayag. Sa tagsa ka nagasaka nga incien-
so ang Iya pagkamatarung nabatyagan. Sa tagsa ka trumpeta sang jubileo ang Iya 
ngalan mabatian. Sa makahalawhaw nga misteryo sang balaan sa mga balaan ang 
Iya himaya nagapabilin.
“Ang mga Judio nagaangkon sang Kasulatan, kag nagahunahuna nga sa ila lamang 
naguwa nga ihibalo sa pulong may kabuhi sila nga wala sing katapusan. Apang si 
Jesus nagsiling, ‘Ang Iya mga pulong wala nagapabilin sa inyo.’ Sa ila pagsikway sa 
pulong ni Cristo, ila ginsikway ang Iya pagkatawo. ‘Apang indi kamo buut magkari 
sa Akon,’ Siya nagsiling, ‘agud nga may kabuhi kamo.’
“Ang mga lider sang Judio nagtuon sa mga panudlo sang mga propeta nahanungod 
sa ginharian sang Mesias; apang ila ini ginhimo, indi bangud sang isa ka sinsero 
nga handum agud mahibaluan ang kamatuoran, apang sila mangita sang ebiden-
siya agud ipakigbato ang ila ambisyoso nga paglaum. Sang si Cristo nagkari sa 
laragway nga suli sa ila ginapatihan, indi nila Siya mabaton; kag agud pakamata-
rungon ang ila kaugalingon, sila nagtinguha nga mapamatud-an Siya nga isa ka 
manuglimbong. Sa dirang ila mapalstar ang ila mga tiil sa sini nga dalanon, maha-
pos nalang kay Satanas ang pagpabakod sang ila pagpamatok batok kay Cristo. Ang 
mga pulong mismo nga kuntani ila batunon bilang pamatuod sang Iya pagkaDios 
ang ginhangop sing suli batok sa Iya. Gani ila ginbaliskad ang kamatuoran sang 
Dios pakadto sa isa ka butig.”—Ibid., pp. 211, 212.

5.  ANG HIMAYA SANG DIOS  Huwebes, Marso 20 

a.  Ano ang nagduso sa mga Judio agud sikwayon si Cristo kag mangita sang 
butig nga mga manunudlo? Juan 5:41-44.

“Siling ni Jesus, ‘Wala Ako nagabaton sang himaya gikan sa mga tawo.’ Indi ang 
impluwnesiya sang mga Sanhedrin, ukon ang ila pag-ugyon ang Iya gintinguha. 
Wala Siya sing mabaton nga dungog gikan sa ila pag-aprobar. Siya ginhatagan 
sang dungog kag kinamatarung sang Langit. Kon ini ang Iya handum, ang mga 
manugtonda magakadto kuntani sa paghatag sa Iya sing pagtahod; ang Amay 
kuntani magpamatuod liwat sang Iya pagkaDios. Apang bangud sang ila kaugal-
ingon nga kaayohan, bangud sa pungsod nga ila ginadumalahan, Iya ginhandum 
nga makilala sang mga lider sa Judio ang Iya kinaiya, kag batunon ang mga pag-
pakamaayo nga Iya gindala para sa ila.
“ ‘Ako nagkari sa ngalan sang Akon Amay, kag wala kamo nagabaton sa akon: 
kon iban ang magkari sa iya kaugalingon nga ngalan, siya batunon ninyo.’ Si Je-
sus nagkari sa awtoridad sang Dios, nagadala sang Iya laragway, ginatuman ang 
Iya pulong, kag ginatinguha ang Iya himaya; apang wala Siya ginbaton sang mga 
lider sa Israel; apang kon iban ang magkari, nagapakunokuno sa kinaiya ni Cris-
to, apang ginpahulag sa ila kaugalingon nga kagustohan kag nagatinguha sang 
ila kaugalingon nga kadayawan, ila ginabaton. Apang ngaa? Bangud siya nga 
nagatinguha sang iya kaugalingon nga himaya nagadayaw sa handum agud ip-
ataas-ang-kaugalingon sa iban. Sa sina nga handum ang mga Judio nanamian. 
Ila batunon ang butig nga manunudlo bangud iya ginadayaw ang ila bugal paa-
gi sa pag-ugyon sang ila ginahuptan nga mga opinyon kag tradisyon. Apang ang 
pagpanudlo ni Cristo wala nagasanto sa ila mga ideya. Ini isa ka espirituwal, kag 
nagakinahanglan sang pagsakripisyo sa kaugalingon; gani indi nila ini mabaton. 
Wala nila makilala ang Dios, kag para sa ila ang Iya tingog paagi kay Cristo amo 
ang tingog sang isa ka estranghero.
“Indi bala ang kasubong nga panghitabo nasulit sa aton kapanahonan? Indi bala 
madamo, bisan pa mga relihioso nga lider, ang nagapatig-a sang ila mga tagipu-
suon batok sa Balaan nga Espiritu, gani mabudlay para sa ila ang pagkilala sang 
tingog sang Dios? Wala bala nila ginasikway ang pulong sang Dios, agud ila matu-
man ang ila mga tradisyon?”—The Desire of Ages, pp. 212, 213.

REPASO SANG PERSONAL NGA MGA PAMANGKOT   Biyernes, Marso 21 

1.  Ano nga awtoridad kag kinamatarung ang gin-angkon ni Cristo?
2.  Ano nga kaangtanan ang permi nagaluntad sa tunga ni Jesus kag sang Amay?
3.  Ano ang gahum nga nagahatag-kabuhi ang ara kay Cristo?
4.  Ipaathag ang Juan 5:39.
5.  Ilaragway ang resulta sang pagsikway kay Jesus sang pungsod sang Judio 

bilang Mesias.

SABADO, MARSO 29, 2025 LEKSION 13

Ginpakaon ni Jesus
ang Panong
SINAULO NGA TEKSTO: “Apang si Jesus nagsiling sa ila, Indi kinahanglan nga 
maghalin sila; hatagi sila sing pagkaon” (Mateo 14:16).

Ginapanugda nga Balasahon: Testimonies for the Church, vol. 6, pp. 341–
348.

“Sa masami nagapangalag-ag kita, indi handa sa paghatag sang tanan nga ara 
sa aton, nahadlok maggasto kag gastohan ang iban, Apang si Jesus nagsugo 
sa aton, ‘Hatagi sila sing pagkaon.’ Ang Iya mando isa ka promisa; kag sa luyo 
sini may isa ka kasubong nga gahum nga nagpakaon sang panong sa kilid sang 
dagat.”—The Desire of Ages, p. 369.

1.  GINAGUTOM NGA MGA KALAG    Domingo, Marso 23 

a.  Luwas sa mga gintoton-an, sin-o pa gid ang nag-upod kay Jesus sang Siya 
nagtabok sa Dagat sang Galilea antes ang Pascua? Juan 6:1, 2.

“Si Cristo nagpahulay sa isa ka malinong nga duug kaupod sa Iya mga gin-
toton-an, apang ining tion sang kalinong gilayon natublag. Ang mga gintoton-an 
naghunahuna nga sila nakapahuway sa duug nga indi sila madisturbo; apang 
sa dirang wala na makita sang dakung panong ang langitnon nga Manunud-
lo, sila nangusisa, ‘Diin na Siya?’ Ang iban sa ila nakamutik sa direksiyon nga 
ginkadtuan ni Cristo kag sang Iya mga gintoton-an. Madamo ang naglakat agud 
pangitaon sila, samtang ang iban nagsunod paagi sa ila mga sakayan patabok 
sa dagat. Ang Pascua malapit nalang, kag, ang halin sa malayo kag malapit, 
mga grupo sang mga peregrino ang nagapakadto sa Jerusalem agud magtilili-
pon sa pagtan-aw kay Jesus. Madamo pa ang nadugang, tubtub ang nagtingob 
nga panong nakalab-ot sang lima ka libo nga mga lalaki luwas sa mga babayi 
kag mga kabataan. Antes pa si Cristo nakalab-ot sa higad sang baybay, isa ka 
dakung panong ang nagapaabot sa Iya. Apang siya nagdungka nga wala nila 
mamutikan, kag naghinguyang sang malip-ot nga tion kaupod sang mga disi-
pulo.”—The Desire of Ages, p. 364.

b.  Ilaragway ang espirituwal nga kondisyon sang katawhan nga nagtililipon 
pagtingob. Marcos 6:34.

2.  NAGATATAP SANG ATON KINAHANGLANON   Lunes, Marso 24 

a.  Ano ang natalupangdan ni Jesus nga kinahanglanon sang katawhan—kag 
paano Niya gingamit ini nga kahigayonan agud tilawan ang pagtuo sang 
Iya gintoton-an, nga si Felipe? Juan 6:3-6.

“Gikan sa banglid [si Jesus] nagatulok sa nagapanlakaton nga panong, kag ang 
Iya tagipusuon napuno sang kaluoy. Bisan Siya natublag, kag nakulangan sang 
Iya pahulay, wala Siya naakig. Nakita Niya ang isa ka dakong panginahangla-
non nga nagapangayo sang Iya atensyon samtang nakita Niya nga nagapakadto 
kag nagaabot ang mga tawo. Siya ‘naluoy sa ila, kay subong sila sang carnero 
nga walay manugpahalab.’ Nagbiya gikan sa Iya pagpahuway, Siya nakakita 
sang isa ka nagakaigo nga duug agud makapangalagad sa ila. Wala sila nak-
abaton sang bulig gikan sa mga saserdote kag mga manugdumala; apang ang 
makapaayo nga tubig sang kabuhi ang nagailig halin kay Cristo samtang Iya 
ginatudluan ang panong sa dalanon sang kaluwasan. . . .
“Ang adlaw daw kaangay sang isa ka langit sa ila ibabaw sa duta, kag wala nila 
matalupangdan kon daw ano kalawig na nga wala sila sing kinan-an bisan ano.
“Sa katapusan manugtakop na ang adlaw. Ang adlaw nagasalop na sa nakatun-
dan, apang ang katawhan sa gihapon nagapabilin. Si Jesus nangabudlay sa bug-
os nga adlaw nga wala sang ginkaon ukon pahulay. Siya nanglapsi sa kakapoy 
kag kagutom, kag ginpangita na Siya sang mga gintoton-an agud pauntaton sa 
Iya pagpangabudlay. Apang indi Siya makahalin gikan sa dakung panong nga 
nagadumog sa Iya. . . .
“Siya nga nagtudlo sa mga tawo kon paano masiguro ang kalinong kag kalipay 
ang nagaulikid sang ila temporaryo nga kinahanglanon kasubong sang ila es-
pirituwal nga kaayohan. Ang mga tawo naluyahan kag ginakapoy na. May mga 
iloy nga nagakongkong sang ila mga kabataan sa ila mga kamot, kag ang ma-
gagmay nga kabataan nagakapyot sa ila mga palda. Madamo ang nagatindog 
lang sa malawig nga oras. . . .
“Madamo ang naghalin sa malayo, kag wala sang ginkaon umpisa pa sa aga. Sa 
ila palibot may mga banwa nga sarang nila mabaklan sing pagkaon. . . . Apang 
nagsiling si Jesus, ‘Hatagi sila sing pagkaon,’ kag dayon, nagtulok kay Felipe, kag 
namangkot, ‘Diin bala kita makabakal sing tinapay, agud ining katawohan maka-
kaon?’ Ini Iya ginhamal agud tilawan ang pagtuo sang Iya gintoton-an.”—The 
Desire of Ages, pp. 364, 365.

b.  Ano ang reaksyon ni Felipe? Juan 6:7.

“Gintulok ni Felipe ang palibot, kag naghunahuna kon paano pakaunon agud 
mabusog ang kasubong kadamo nga panong. Siya nagsabat ang duha ka ga-
tus ka denario nga tinapay indi makaigo agud ang tagsatagsa makakuha sing 
diutay.”—Ibid.

3.  KON ANO LANG ANG ARA  Martes, Marso 25 

a.  Ano ang ginpabalo ni Andres kay Jesus—kag ano ang ginhamabal sang Ginoo 
nga himuon sang mga gintoton-an? Juan 6:8-10.

“Namangkot si Jesus kon ano ang pagkaon nga ara sa ila. ‘May bata diri nga lalaki,’ 
siling ni Andres, ‘nga may lima ka tinapay nga cebada kag duha ka isda; apang 
daw ano man lamang ini sa amo nga kadamuon?’ Si Jesus nagmando sa ila nga 
dalhon ini sa Iya. Kag Iya ginmanduan ang mga disipulo nga palingkuron ang mga 
tawo sa hilamon sa tigsingkwenta ka partido ukon gatusan, agud mangin hapsay, 
kag ang tanan makasaksi sang Iya himuon.”—The Desire of Ages, p. 365.

b.  Ipaathag ang mga tikang nga ginhimo ni Cristo sa pagpanagtag sang pag-
kaon—kag ano ang mga leksion nga aton matun-an gikan sini. Mateo 14:19; 
Marcos 6:37–41; Juan 6:11.

“Si Jesus wala nagtinguha nga ganyaton ang mga tawo sa Iya kaugalingon agud 
paayawan ang ila luho. Ang dakung panong, nakapoy kag gingutom matapos ang 
malawig, malipayon nga adlaw, ang simple nga paghatag isa ka pasalig sang Iya 
gahum kag sang Iya malulo nga pag-atipan sa ila kinaandan nga kinahanglanon 
sang kabuhi. Ang Manluluwas wala nagsaad sa Iya mga sumulunod sang mga luho 
sa kalibutan; ang ila kapalaran mahimo mabudlay bangud sang kaimolon; apang 
ang Iya pulong nagsaad nga ang ila kinahanglanon pagahatagan, kag Siya nagsaad 
sang masmatahum pa sang sa dutan-on nga kaayohan—ang padayon nga kasul-
hay sang Iya kaugalingon nga presensiya.”—The Ministry of Healing, pp. 47, 48.
“Ang ini nga milagro, nabaton ni Cristo gikan sa Amay; Iya ginpaambit sa mga 
gintoton-an, ang mga disipulo sang katawhan, kag sa tagsatagsa ka tawo. Gani 
ang tanan nga naangot kay Cristo makabaton sang tinapay sang kabuhi gikan sa 
Iya, kag ipaambit ini sa iban. Ang mga gintoton-an ang gintangdo nga paagi sang 
pagpakig-angot sa tunga ni Cristo kag sang katawhan.”—Ibid., p. 49.

c.  Ano nga leksion sang matuod nga ministeryo kita diri ginpahanumduman? 
Isaias 61:6.

“Ang mga gintoton-an nagdala sang tanan nila nga pagkabutang kay Jesus; apang 
wala Siya nag-imbitar sa ila sa pagkaon. Siya nagmando sa ila sa pag-alagad sa 
katawhan. Ang pagkaon nagdamo sa Iya kamot, kag ang mga kamot sang mga 
disipulo, nga nagapakig-angot kay Cristo, wala nadulaan. Ang diutay nga pagkaon 
nangin bastante para sa tanan. Sang nakakaon na ang bug-os nga panong, ang 
mga disipulo nagkaon upod ni Jesus sang bilidhon, nga pagkaon nga ginhatag 
sang langit.”—Ibid.

4.  ANG KATAHUM SANG PAGPAAMBIT Miyerkules, Marso 26 

a.  Ano ang aton matun-an gikan sa mapuslanon nga instruksiyon nga ginhatag 
ni Jesus sa tapos mapakaon ang panong? Juan 6:12, 13.

“Sang gintipon ang tinipik nga nabilin, ang katawhan nagdumdum sa ila mga 
abyan sa puloy-an. Luyag nila ipaambit ang tinapay nga ginpakamaayo ni Cristo. 
Ang unod sang tinipik nga nabilin ang ginpanagtag sa tunga sang nalangkag nga 
panong, kag gindala ini pakadto sa tanan nga mga rehiyon nga nakapalibot sa 
ila.”—The Desire of Ages, p. 368.
“Si Jesus nagsiling sa Iya gintoton-an, ‘Tipona ninyo ang nabilin, agud nga walay 
mausik.’ Juan 6:12. Ini nga mga pulong nagapahangop sang labaw pa sa pagtipon 
sang pagkaon sa alat. Ang leksion isa ka doble. Wala sang dapat mausik. Indi 
naton pagpabay-an ang temporaryo nga bentaha. Wala kita sing uyangan agud 
makabulig sa tawhanon nga kinahanglanon. Ang tanan kinahanglan tipunon 
agud makahatag sing pagkaon sa mga nagutom diri sa kalibutan. Kag sa kasu-
bong man nga paghalong aton tipigan ang tinapay halin sa langit agud mabusog 
ang kalag. Paagi sa tagsa ka pulong sang Dios kita magakabuhi. Wala sing uyan-
gan sa tagsa ka pulong nga ginsugid sang Dios. Wala sing bisan isa ka pulong na-
hanungod sa aton walay katapusan nga kaluwasan ang aton pabay-an. Wala sang 
pulong ang kinahanglan mahulog sa duta nga indi mapuslanon.”—The Ministry 
of Healing, p. 48.

b.  Bisan pa kon ini daw mabudlay kag imposible, ano ang Cristohanon nga 
panggawi ang ginsugo sa aton nga aton ikultibar? Isaias 58:6–8; 1 Pedro 4:9.

“Sa tagsa ka emerhensiya kita mangayo sang bulig gikan sa Iya nga wala naga-
kaubusan sang manggad. . . .
“Samtang aton makita ang panginahanglanon sang imol, sang mga ignorante, 
sang mga nagaantus, daw ano ka subo ang permi naton mabatyagan sa tagipu-
suon. Kita namangkot, ‘Ano ang masarangan sang maluya nga kusog kag diutay 
nga kinitaan agud mahatagan ang tuman ka dako nga panginahanglan? Kita bala 
magahulat sang isa ka tawo agud magmando sa buluhaton, ukon sang isa ka or-
ganisasyon agud magpatigayon sini?’ Si Cristo nagsiling, ‘Hatagi sila sing pagka-
on.’ Gamita ang imo kinitaan, mga panahon, mga abilidad, nga ara sa imo. Dalha 
ang imo tinapay nga sebada kay Jesus. 
“Bisan pa ang imo kinitaan indi makasarang sa pagpakaon sa mga linibo, ini 
makabulig sa pagpakaon sang isa. Kag dira sa kamot ni Cristo ini makasarang 
magpakaon sang madamo. Kaangay sa mga disipulo, ihatag kon ano ang ara sa 
imo. Si Cristo magapadamo sina nga dulot. Iya padyaan ang maminatud-on, sim-
ple nga pagsalig sa Iya. Inang ginapatihan isa ka diutay nga suplay ang mapama-
tud-an isa ka kabuganaan.”—Ibid., pp. 49, 50.

5.  ANG ATON MANUNUGA KAG MANUGHATAG   Huwebes, Marso 27 

a.  Ano ang matahum nga kinaiya sang Dios ang indi gid naton pagkalipatan? 
Salmo 37:25, 26; Filipos 4:19.

“Ang bugay sang Dios sa diutay nga butang ang nakahimo sini nga suficiente sa 
tanan. Ang kamot sang Dios makapadamo sini sing isa ka gatos ka pilo. Paagi sa 
Iya manggad Siya makahumplad sang isa ka lamesa sa kamingawan. Paagi sa 
paghikap sang Iya kamot Iya mapadamo ang diutay nga probisyon kag himuon 
ini nga bastante para sa tanan. Ang Iya gahum amo ang nagpadamo sang tina-
pay kag mais sa kamot sang mga anak sang mga manalagna. . . .
“Sang ginsugo ni Jesus ang Iya gintoton-an sa paghatag sang pagkaon sa panong, 
sila nagsabat, ‘Wala na kita sing iban kondi lima ka tinapay kag duha ka isda; 
luwas kon magkadto kami kag magbakal sing pagkaon sa sini tanan nga ka-
tawohan.’ Lucas 9:13. Apang daw ano man lamang ini sa amo nga kadamuon?
“Ang leksion para sa kaanakan sang Dios sa tagsa ka panahon. Kon ang Ginoo 
naghatag sang isa ka buluhaton nga kinahanglan tapuson, indi pagpauntata 
ang mga tawo sa pagpangusisa kon bala makatarunganon ang mando ukon ano 
ang mangin resulta sang ila pagtinguha sa pagtuman. Ang suplay nga ara sa ila 
mga kamot mahimo nga daw kulang sa kinahanglanon nga ipatigayon; apang 
sa mga kamot sang Ginoo ini mapamatud-an nga labaw pa sa bastante. . . .
“Ang isa ka mas bug-os nga paghangop kag pagbatyag sa kaangtanan sang 
Dios niyadtong Iya ginbakal upod sa dulot sang Iya Anak, isa ka mas hugot nga 
pagtuo sa nagapadayon nga pag-uswag sang Iya kawsa diri sa duta—ini ang 
dakong kinahanglanon sang iglesia karon. Indi pagtuguti ang bisan sin-o nga 
mag-usik sang tion sa pagpangasubo sa kadiutay sang ila masaligan nga kinita-
an. Ang pangguwa nga laragway mahimo indi malauman, apang ang kusog kag 
pagsalig sa Dios amo ang magpatubo sa kinitaan. Ang dulot nga gindala sa Iya 
upod sang pagpasalamat kag pangabay sang Iya pagpakamaayo, Iya padamuon 
kasubong sang Iya pagpadamo sa pagkaon nga ginhatag sa mga anak sang mga 
manalagna kag sa naluyahan nga panong.”—Prophets and Kings, pp. 241–243.

REPASO SANG PERSONAL NGA MGA PAMANGKOT   Biyernes, Marso 28 

1.  Ilaragway ang panggawi sang katawhan sa ila pagpamati sa mga pulong ni 
Cristo.

2.  Paano ginsuplay sang Ginoo ang ila pisikal nga panginahanglan?
3.  Ano ang aton matun-an sa paagi ni Cristo pagplastar sang panong?
4.  Ano ang akon dumdumon sa dirang ginaaghat, “Hatagi sila sing pagkaon”?
5.  Pamitlang sang mga tion nga ang pag-atipan sang Dios isa gid ka ta-

lalupangdon para sa imo.

The Gospel
According to John
The beloved disciple introduces Jesus Christ,
the eternal Son of God and divine antidote for

First Sabbath Offerings
Unang

Sabado nga
mga Halad

Sabado, Enero  4

Sentro sang Ikaayong-lawas 
kag Edukasyon sa Paraguay
Ang inyo bugana nga dulot 
makabulig sing dako sa kapagros 
kag pagtuo sang kadam-an (tan-awa 

ang p. 4).

Sabado, Marso  1

“Mabuot nga Kabataan”  
Sentro sang Edukasyon
Bulig sa pagpatindog sang isa ka 
bag-o nga pasilidad para sa lamharon 
nga kabataan sa Romania (tan-awa ang 

p. 46).

Sabado, Pebrero  1

Bulig para sa Pangkalibutan nga 
Kalamidad
Ini nga halad magahatag sing 
bulig sa tagsa ka indibiduwal nga 
nahalitan sang kalamidad, balatian, 
kamatayon, ukon makahalangkat 
nga sirkumstansiya. (tan-awa ang p. 25).


